
GİRİŞ

Qloballaşma dünyanı ra​dikal şəkildə və sürətlə dəyiş​dirir. Artıq insan hüquqları, demokratikləşmə, libe​ral​laşma, eko​loji tarazlıq və sosial ədalət qloballaşma nətiсəsində ümumbəşəri dəyər​lərə çevril​mişlər. Bu da insan inkişafına, onun iqtisadi, sosial və siyasi ideya​larını reallaş​dır​mağa geniş imkanlar açır. Dəyişikliklərin dərinliyi və sürəti on​ların insan və bəşəriy​yət tərəfindən dərkini çətinləşdirmiş və inkişaf koor​dinatlarının yeni adaptiv mexa​nizmlər üzərində qurul​masını zəruri etmişdir. Ölkədə aparılan iqtisadi isla​hatlar məntiqi nəticəyə – bazar münasibətlərinin qərarlaşması əsasında ictimai isteh​salın səmərəli​liyinin və rəqa​bətqabiliyyətliliyinin yüksəldilməsinə gətirib çıxarmalıdır.

İndi Azərbaycan iqtisadiyyatı dayanıqlı inkişaf mərhələsinə qədəm basır. Bu yolda hərəkətverici qüvvə və inkişafın təminatçısı rolunu yeni əsaslarla qurulmuş iri sahibkarlıq qurumlarının təşkilati-hüquqi və inteqrasiyalaşmış formaları tutma​lıdır. İri sahibkarlıq strukturları həm real, həm də maliyyə sektorunda gedən iqti​sadi pro​seslərə təsir göstərən bütün dəyişənləri istiqamətləndirə bilir. Bizdə təşək​kül tapan iri biznes vahidlərinin qloballaşmış dünya bazarının tələblərinə cavab ver​məsi üçün me​nec​mentin müasir mexanizmlərinin və metodlarının tətbiqi üzrə çox​lu sayda prob​lemlər həll edilməlidir. İşgüzar fəaliyyətin liberallaşması obyektiv təkamül proses​lə​rinin iqtisa​diy​yata sirayət etməsinə zəmin yaratmışdır. Rəqabət mübarizəsində uğur qazanmaq hər bir iqtisadi subyektin iriləşməsinə, genişlənməsinə və universal​laş​masına gə​ti​rib çıxa​rır. Yalnız bu yolla iqtisadi subyekt sərt rəqabət mübarizəsinə tab gətirir və müf​lis​ləş​mədən qorunur. Artıq xırda sahibkarlıqdan – kiçik sahibkarlığa, kiçik sahib​​karlıqdan – orta sahibkarlığa, orta sahibkarlıqdan – iri və nəhəng sahib​karlığa ad​dımlama obyektiv iqtisadi təkamülün bariz nümunəsinə çevrilmişdir.

İri diversifikasiyalaşmış sahibkarlıq strukturları texnoloji tərəqqini, iqtisadi artı​mı, ölkənin iqtisadi təhlükəsizliyini və əhalinin sosial müdafiəsini təmin edir. Miqyas effekti, rəqabət üstünlüyünün əldə olunması, yeni satış bazarlarına çıxış, ticarət və investisiya sədlərinin aradan götürülməsi, riskin aşağı salınması, struktur islahat​la​rı​nın aparılması, elmi-tutumlu layihələrin həyata keçirilməsi, infrastruktur sahələrin in​ki​şaf etdirilməsi, məhz iri biznes strukturları kimi çıxış edən könüllü müqavilə bir​liklərinin (makro- və ya mezobiznes qrupların) – inteqrasiyalaşmış kor​pora​siya​ların, maliyyə-sənaye qrup​larının, holdinqlərin, trastların, konsorsium​ların, konsern​lərin, sindikatların, strateji alyansların və bu kimi digər qurumların təşki​lin​dən ası​lıdır. Müasir iqtisadiyyat dörd səviyyəli insan-müəssisə-müəssisələr birliyi-dövlət mo​deli ilə izah edilir. Modelin I və IV hal​qa​ları demokratik sistemlə əlaqə​ləndirilir. İqtisadiyyatın idarə edilməsinin əsas həl​qəsi kimi inteqrasiyalaşmış müəs​sisələr bir​li​yi çıxış edir. Onlar vasitəsilə texnoloji prosesin ayrı-ayrı funksiya​larını ye​ri​nə yeti​rən müəssisələr arasında sabit və qarşı​lıqlı faydalı müqavilə və əmlak əlaqələri yaranır. 

İqtisadiyyatın maliyyə-istehsalat yaşamının bərpasına yönəlmiş müasir institu​sio​nal transformasiyalar yeni mexanizm və üsulların formalaşmasını və istifadəsini tələb edir. Korporativ idarəetmə belə mexanizmlər kateqoriyasından kənara çıxa​raq, sosial məfhuma keçərək sosial-iqtisadi və struktur-maliyyə inkişafın təməli rolunu oynayır. Burada, sadəcə, korporativ prinsiplərlə qurulmuş korporativ struktur, al​yans və asso​siasiyalardan söhbət getmir, əsas məqsəd ölkənin gələcək iqtisa​diyyatının özəyi olan iri korporasiyaların formalaşmasıdır. İri sahibkarlığın xarıcı iqtisadi fəaliy​yəti bilavasitə korporas​i​ya​larda maddiləşir. Onların təşəkkülü və fəaliyyəti isə bütün​lüklə sahibkar​lığı yeni keyfiyyətlər üzrə qərarlaşdırır. Təhlil göstərir ki, yerli iri biz​nes strukturları xarici iqtisadi fəaliyyətindı asan və tez nail olunan məq​səd​lərə istiqamətlənən ənənəvi və bəsit idarəetmə qərarlarından istifadəyə üstün​lük verilir. İstehsalın və idarəetmənin müasir konsepsiyaları və ələl​xü​sus, məhsulun rəqa​bət​qabiliyyətliliyinin artırılması proqramına, təşkilati davranış tip​lərinə, göz​lə​nil​​mə​yən dəyişikliklərə idarəetmə reaksiyalarına, sanasiya, restruktu​ri​zasiya, reinji​ni​rinq, biz​nesin müasir inkişaf strategiyaları və inteqrativ korporativ ka​pitalın for​ma​laşması layihələri demək olar ki, istifadə edilmir. Məhz bu baxımdan iri biznes strukturlarının yerli şəraitdə təşəkkülü, fəaliyyəti və idarə edilməsinin inki​safı prob​lem​lərinin araşdırılması böyük elmi-təcrübəvi əhəmiyyət kəsb edir və bu səbəbdən aktual xarakter daşıyır.

Tədqiqatın məqsədi qlobal​laş​manın, regionlaşmanın və ümummilli vəzifələrin yeni reallıqlarını nəzərə almaqla iri biznes strukturlarının fəaliyyəti haqqında muasir elmi yanaşmaları və kon​sepsiyaları sistemləşdirmək və rəqabətqabiliyyətli, da​yanıqlı və sosial məsuliyyətli iri biznes modeli çərçivəsində şirkətlərin təşkilati-ida​rəetmə, istehsal-maliyyə və kom​mersiya-marketinq potensialından səmərəli isti​fadə üzrə nəzəri və praktiki tək​liflər hazır​la​maq​dır.

Bununla əlaqədar olaraq, tədqiqatda aşağıdakı konkret vəzifələrin yerinə yetiril​​məsi nəzərdə tutulmuşdur:

· ölkə iqtisadiyyatının transformasiyası konturlarını iri biznes strukturlarının xarıcı iqtisadi fəaliyyətinin formalaşması prizmasından öyrənmək;

· Azərbaycanın iri biznes strukturlarının xarıcı iqtisadi fəaliyyətinin xüsusiy​yətlərinin empirik qiymətləndirilməsini həyata keçirmək və təkmilləşdirmə istiqa​mətlərini üzə çıxar​maq;

· iri şirkətin beynalxalq bazarlarda rəqabət mübarizəsinin məntiqi əsaslarını və müasir təmayül​lərini aydınlaşdırmaq;

· iri korporasiyaların potensialının xarici mühitin dəyişkənliyinə uyğunlaş​dı​rılması prosesini araşdırmaq;

· Azərbaycanın iri biznes strukturlarının xarıcı iqtisadi fəaliyyətinin inkişaf etdirilməsi zərurəti və perspektivlərinin əasalandırılması.
Tədqiqatın obyekti kimi Azərbaycanın iri biznes strukturlarının bütövlükdə iqtisadi fəaliyyəti təşkil edir .

Tədqiqatın predmetini ölkədə mövcud olan iri biznes strukturlarının xarici iqtisadi fəaliyyəti və onların müxtəlif modifikasiyalarının fəaliyyəti götürülmüşdür .
Işin nəzəri-metodoloji əsasını Azərbaycanda və digər ölkələr​də iri biznes qurum​larının təşkili, fəaliyyəti və tənzimlənməsi sahəsində müasir menec​mentin və iqtisad elminin nəzəriyyə və təcrübəsinin fundamental müddəaları, sosial-institusionalizm cə​rəyanından doğan fikirlər, menecmentin klassik, insani münasi​bətlər, empirik, so​sial sistemlər və strategiya məktəblərinin apardıgı sistem​ləşmələr və elmi ümu​mi​ləş​mələr, respublikamızda və digər postsovet ölkələrində sosial-iqti​sadi islahatların apa​rılması qanunauyğunluğu və dövlətin müva​fiq qa​nun​​vericilik və digər hüquqi aktları təşkil edir. 
Fəsİl 1. İrİ Bİznesİn xarİcİ İqTİSADİ FƏALİYYƏTİNİN nəzərİ-metOdolojİ əsasları
1.1. Sahibkarlıq fəaliyyətə müasir yanaşmaların konseptual qiymətləndirilməsi 
Sahibkarlıgın təşəkkülü və inkişafı iqtisadi islahatların reallaşması və sivil bazar münasibətlərinin qərarlaşmasının qanunauyğun və obyektiv yoludur. İnsanların bazar münasibətlərinə xas olan müstəqil və sərbəst iqtisadi fəallığı sahibkarlıqla üzə çıxır. Sahibkarlıq sektoru ona dövlət tərəfindən lazımi qayğı göstərilməsi şərti elə bir işgü​zarlıq atmosferini formalaşdırır ki, bunsuz şəxsi marağa və istehsalçıların təşəbbü​sünə əsaslanan bazar iqtisadiyyatı mümkün deyildir. Sahibkarlıq azadlığı demokrati​yaya xas olan əlamətdir. Cəmiyyətin demokratikləşmə səviyyəsi sahibkara verilən fəaliyyət azadlıqları ilə səciyyələnir. Bazar iqtisadiyyatlı demokratik cəmiyyət sahib​karlıq fəaliyyətinin azad inkişafına təminat verir. Sahibkarlığın azadlığı – sahibkarın mənfəətə can atmasına cəmiyyət tərəfindən minimum məhdudiyyət qoyulması ilə bağlıdır. Nə qədər az məhdudiyyət qoyularsa, bir o qədər də çox sahibkarlıq cəmiy​yətə xidmət göstərər.

Sahibkarlıq fəaliyyətinin qərarlaşması orta əsrlərə təsadüf edir. Bu o dövrlər idi ki, artıq iqtisadi fəaliyyətin müxtəlif sahələrində özünəməxsusluq, şəxsi təsərrüfat kimi anlayışlar formalaşırdı.

Sahibkarlığın ilkin təmsilçiləri tacirlər, sənətkarlar və missionerliklə məşğul olan şəxslər olmuşdur.

XVI əsrdə sahibkarlığın inkişafına təkan verən səhmdar cəmiyyətlər meydana çıxmağa başlayır. XVII əsrin axırlarında ilk səhmdar banklar qərarlaşdı. İşgüzar fəaliy​yətin səhmdar cəmiyyətlər forması həmin dövrlərdə dünyanın bir çox ölkələ​rində geniş vüsət almışdır. Əvvəllər nəhəng ailə müəssisələri şəklində fəaliyyət gös​tərən qurumlar artıq yüz və hətta minlərlə payçının iştirakının təmsil olunduğu şirkət​lərə çevrilirdilər. 
Dünya şöhrətli böyük şairimiz N.Gəncəvi əməyin yüksək nəticələr verməsi üçün hər şeydən əvvəl onun azad əmək olması ideyasını irəli sürmüşdür. O, tacirlərə, alqı-satqı ilə məşğul olanlara, şəriət və ədalət qanunları ilə sövdələşməyi tövsiyə edir. Həm də onların dükanlarının, mallarının oğurluqlardan qorumağı da dövlət məmurlarının vəzifəsi hesab edir. 

Lakin sahibkarlığın əhəmiyyəti, rolu haqqında danışmazdan əvvəl bu anlayışın nə demək olduğunu – onun mahiyyətini aydınlaşdırmağa çalışaq.

Sosial-iqtisadi anlayış kimi sahibkarlıq geniş ölçüdə ictimai münasibətləri özün​də əks etdirir. Burada, öz növbəsində hüquqi-psixoloji və tarixi cəhətlər də ifadə olun​muşdur. İqtisadi təbiətinə görə sahibkarlığa bir-biri ilə dialektik vəhdət təşkil edən iki tə​rəf​dən yanaşmaq olar: ümumi iqtisadi mahiyyətinə görə və spesifik sosial forma kimi. Sahibkarlığın ümumiqtisadi mahiyyəti ondan ibarətdir ki, o təsərrüfat fəaliy​yətinin müxtəlif cəhətlərini özündə birləşdirir. Sahibkarlığı həm iqtisadi kateqoriya kimi, təsərrüfatçılıq metodu kimi, həm də iqtisadi təfəkkür növü kimi təsəvvür etmək olar.

Sahibkarlıq fəaliyyətinin mahiyyətini müəyyən etmək üçün, hər şeydən əvvəl onun subyekt və obyektlərini müəyyənləşdirək. Sahibkarlığın subyekti iqtisadi fəaliyyətin müxtəlif iştirakçıları, hər şeydən əvvəl ayrı-ayrı fərdlər (hüquqi və fiziki şəxslər) ola bilər. Bu zaman fərdi sahibkarın fəaliyyəti öz əmək məsrəflərinə və ya muzdlu əməkdən istifadəyə əsaslana bilər. Sahibkarlıq fəaliyyəti, həmçinin bir-biri ilə müəyyən müqavilə öhdəlikləri və iqtisadi marağa bağlı olan bir qrup şəxslər tərəfin​dən də həyata keçirilə bilər. Qrup sahibkarlıq fərdi sahibkarlığa nisbətən daha geniş miqyaslı məsələləri həll etməyə imkan verir. Qrup sahibkarlığın subyektləri kimi müxtəlif növ assosiasiyalar çıxış edir. Səhmdar cəmiyyətlər, məhdud məsuliy​yətli cəmiyyətlər, tam və qarışıq ortaqlıqlar və s.

Sahibkarlığın potensial imkanlarının qiymətləndirilməsi və onun proqnoz​laşdırılması üçün sahibkarlığın nominal və real subyektlərinin ayrılması, məncə, az əhəmiyyət kəsb etmir. Sahibkarlığın nominal subyektlərinə sahibkarlıq fəaliyyəti ilə məşğul olmaq hüququ olan hər bir şəxs aid edilir. Lakin bu cür imkandan heç də hamı istifadə edə bilmir. Sahibkarlığın real subyektinə bu fəaliyyəti həyata keçirməyə imkanı olan, hər şeydən əvvəl kapitalı olan şəxslər aid edilir. Biznes mühitini, məhz onlar yaradır və inkişaf etdirir.

Ümumiyyətlə götürsək, sahibkarlığın obyekti müəyyən fəaliyyət növüdür. Lakin bu fəaliyyət növünün xarakteristik xüsusiyyəti nədən ibarətdir?

Sahibkarlıq fəaliyyətinin maddi nəticəsi müəyyən məhsul (xidmət və ya iş) növündə və buna uyğun kəsikdə ifadə olunur. Bu kəsiyin həcmi sahibkarın fəaliyyəti necə təşkil etməsindən və fəaliyyətə təsir edən uyğun amilləri nə dərəcədə nəzərə almasından asılıdır. Təşkiletmə dərəcəsi, öz növbəsində müxtəlif resursların kombi​na​siyasının xarakteri ilə müəyyən edilir. Bu Şumpeterə görə aşağıdakıları əhatə edir: yeni məhsulların və ya bu və ya digər məhsulun yeni keyfiyyətdə istehsalı; istehsalın təşkilinin yeni metodlarının tətbiqi; yeni satış bazarlarının mənimsənilməsi; yeni xam​mal, yarımfabrikat və komplektləşdirici hissələr mənbələrinin müəyyən edilməsi; yeni istehsal metodlarının tətbiqi. Onun fikrincə, sahib​karlıq dina​mik qeyri-müəyyənliklə əlaqədardır. Qeyri-müəyyənlik isə innovasiyaya arxalanır. İqtisadi dəyişikliklər innovasiyadan asılıdır. İnnovasiyanın reallaşdırıcısı isə inno​vator kimi çıxış edən sahibkardır. Əgər R.Kantelyon sahibkara vasitəçi kimi, A.Smit isə hər hansı bir kommersiya ideyasının reallaşması və mənfəət naminə risk edən mülkiyyətçi kimi baxırdısa, Sumpeter göstərirdi ki, sahibkar kimi təkcə fiziki şəxs deyil, həm də insan qrupu, təkcə mülkiyyətçi deyil, həm də muzdlu menecer də çıxış edə bilər. Özü də sahibkar statusu daimi deyildir – yalnız innovator rolunu oynadıqda bazar iqtisadiyyatının subyekti sahibkardır. A.Tyunen sahibkarı xüsusi keyfiyyətləri olan, yəni risk edə bilən, qeyri-standart qərarlar qəbul etməyi bacaran və öz hərəkət​lərinə cavab verməyi bacaran şəxs kimi görürdü. Məhz bu keyfiyyətlərə görə sahib​kar planlaşdırılmayan gəlir götürməyə namizəddir. F.Nayt bu fikri inkişaf etdirərək göstərmişdir ki, sahibkar – gəliri gözlənilən və real gəlir arasındakı fərqdir. Gələcəyin qeyri-müəyyənliyinə baxmayaraq sahibkar istehsalın və satışın əsas inkişaf para​metr​lərini tapmaqla əlavə kommersiya effekti ala bilər O, sahibkarın ümumi obrazını yaradaraq onu belə təsəvvür edir: birinci növbədə o, hadisələrə xüsusi baxışı olan bir şəxsdir. Onun üçün bilikli olmaqdan çox möhkəm iradəlik, reallığın müəyyən anlarını ayıra bilmək və onları real şəkildə görə bilmək bacarığı daha vacibdir. İkinci, o qeyri-müəyyənliklərdən və mümkün müqavimət​lərdən qorxmayaraq təkbaşına hərəkət etməyi bacarmalıdır. Üçüncüsü, o başqa şəxslərə təsir etməyi bacarmalıdır, yəni hörmətə, nüfuza malik olmalı, tabe etdirməyi bacarmalıdır.

Nobel mükafatı laureatı Fridrix Fon Xayek (1899-1984) bu problemə başqa aspektdən baxırdı. Onun fikrincə, sahibkarlığın əsas mahiyyəti yeni iqtisadi imkanları axtarıb tapmaqdan və yeni fəaliyyətdən ibarət olmalıdır. Sahibkarlığın elmi izahına ən böyük töhfələrdən birini məşhur Amerika alimi P.Druker vermişdir. Drukerin fikrincə, müəssisə sahibkarlıq sayılır, ona görə yox ki, o, kiçikdir və ya yenidir, ona görə ki, onun fəaliyyəti nəticəsində əmələ gələn mal xüsusi xarakterə malik olaraq, bazarda böyük tələbat yaradır, subyekt ətrafında geniş istehlakçı mühiti yarada bilir.

P.Druker qeyd edir ki, sahibkarlığı heç də incəsənət və ya elmə aid etmək lazım de​yildir, çünki, o konkret praktiki fəaliyyətdir. Əlbəttə, sahibkarlıq öz bilik bazasına ma​likdir. Ancaq, bu ona uğurlara çatmaq üçün lazımdır. Bununla belə bəzi müasir iq​tisadçılar sahibkarlığa xüsusi vergili istedadlılıq kimi də baxırlar. Onun yazdığına gö​rə sahibkar o şəxsdir ki, o, bütün imkanlardan maksimum gəlir götürmək məqsədi güdür. A.Şapiro isə yazırdı ki, bütün sahibkarlıq fəaliyyətləri aşağıdakı kimi xarakterizə olunmalıdır: 1) təşəbbüskarlıq elementi; 2) mövcud resurs və imkanlardan düzgün istifadəni optimallaşdırmaq üçün sosial-iqtisadi mexanizmlərin təşkili və yenidən qurulması işlərini həyata keçirmək; 3) gözlənilən məğlubiyyətlərdə riskli hərəkət etmək üçün bütün məsuliyyəti öz üzərinə götürmək.

Göründüyü kimi Şapironun sahibkarlığı belə qiymətləndirməsində iqtisadi, şəxsiyyəti və idarəetmə istiqamətlərini əks etdirən fikirləri tapmaq çətin deyildir.
Yuxarıda söylənilənlərdən belə çıxır ki, sahibkar təkrar istehsalın subyektiv faktoru olaraq, təşəbbüskarlıq və yenilik əsasında iqtisadi məsuliyyətlərdən qorxma​yaraq riskə gedir və əlavə qazanc əldə etmək üçün xüsusi şəkildə istehsal amillərini birləşdirir. Sahibkarlıq mülkiyyətçi və ya menecer tərəfindən yerinə yetirilən funk​siyadır. Başqa sözlə, sahibkarlıq – biznesin təşkili prosesidir, deməli, biznesin əvvə​lində həmişə sahibkarlıq, yəni biznesin təşkili dayanır. Biznesin təşkili isə həmişə yeniliklə bağlıdır: yeni müəssisə qurduqda, yeni bazar seqmentinə çıxdıqda, yeni məhsul hazırladıqda və mənimsədikdə, yeni texnologiya və iş sistemi tətbiq etdikdə, qısası, mülkiyyətçi və ya menecer bizneslə bağlı yeni qərar qəbul etdikdə sahibkarlıq fəaliyyəti ilə məşğul olaraq sahibkar kimi çıxış edir. Sahibkarlığın maddiləşməsi – yenilikçi üçün artıq fasiləsiz, daim təkrarlanan prosesə çevrilməsi artıq biznesdir. 

P.Drukerə görə biznesi xarici resursların və ələlxüsus bilikləri, xarici nəticələrə – iqtisadi dəyərlərə çevirən proses kimi baxmaq lazımdır. Nə nəticələr, nə də resurslar biznesin daxilində mövcud deyildir. Nəticələr əlverişli şəraitlərdən istifadə etməklə əldə olunur. Nəticələrin əldə olunması üçün resurslar əlverişli şəraitlərdən istifadə olunmağa istiqamətlənməlidir.

Biznesin sonunda kommersiya sövdələşməsi, mübadilə-bazar dayanmalıdır. Hər hansı işin əvvəlində sahibkarlıq, sonunda isə qazanc əldə etmək üçün alqı-satqı durur​sa, o, biznesə çevrilir. Yalnız hər hansı işgüzar fəaliyyətin qurulmasında sahibkarlıq edəni biznesmen adlandırmaq olar.

Təsərrüfatçılıq funksiyası kimi sahibkarlıq bir sıra ümumi xüsusiyyətlərə (cə​hətlərə) malikdir. Bu xüsusiyyətlərə, birinci növbədə təsərrüfat subyektlərinin müstə​qilliyi daxildir. Sahibkar mövcud hüquq normalarına əsaslanan bütün qərarların qə​bulunda sərbəstdir. Arzusu və kapitalı olan hər bir kəs müəyyən mülkiyyət formasına əsaslanan şəxsi istehsalını təşkil etmək hüququna malikdir. Dövlət ilə sahibkarlığın və digər vətəndaş birlikləri ilə (istehlakçıların hüquqlarının qorunması, ekologiyanın mühafizəsi və s. təşkilatlar) sahibkarlığın münasibət​lərinin nizama salınması cəmiy​yətlə sahibkarlığın münasibətlərini tənzimləyən əsas prinsiplərdən asılıdır. Həmin prinsiplər bunlardır: xüsusi mülkiyyətin və şəxsiyyət azadlığının toxunulmazlığının əsas dəyərələrə çevrilməsinə şərait yaradan sosial mühitin yaradılması; “nə istehsal etməlidir? Nə satmalıdır? Nə qədər məhsul olmalıdır?” suallarının sahibkar tərəfindən müəyyən edilməsi; istehsal amillərinin mütləq mobilliyinin təmin olunması üçün cəmiyyət tərə​findən müvafiq iqtisadi mühitin yaradılması; sahibkarın istədiyi bazara girmə və çıxma imkanının olması. Yəni, sahibkarın geniş diversifikasiya diapazonunun olması; rəqabət mübarizəsi iştirakçılarının bir-birlərinin əvvəlcədən hansı qərar qəbul edəcəyini bilmə imkanından məhrum olması. 

Göründüyü kimi, iqtisadiyyatda mütləq azadlıq yoxdur. İstənilən sahibkar bazardan və onun sərt tələblərindən asılıdır.

İqtisadi maraq prinsipi iqtisadi müstəqillik ilə sıx əlaqədardır. Gəlirlərin maksi​mumlaşdırılması sahibkarlıq fəaliyyətinin hərəkətverici amillərindən biridir. Məhz buna görə müəyyən bir biznes təşkil edilir və miqyası genişləndirilir. Lakin şəxsi marağı eqoizmlə qarışdırmaq olmaz. Əmtəə istehsalının dialektikası elədir ki, təsər​rüfat subyekti öz şəxsi marağını əsas götürsə də, son nəticədə onun fəaliyyəti ictimai məqsədlərin həyata keçirilməsinə yönəlir, o cəmiyyət üçün işləyir (bu cür asılılığa hələ A.Smit də diqqət yetirmişdir).

Sahibkarlığı yeniliklərsiz - yaradıcı axtarışlarsız təsəvvür etmək mümkün deyil. Sərt rəqabət mübarizəsi şəraitində yalnız qiymətləri və heç nəyi dəyişmədən mənfəəti artırmaq olmaz. Yalnız yüksək keyfiyyətli məhsula olan, onu daim təkmil​ləşdirən və aşağı istehsal xərclərinə malik olan rəqabət mübarizəsinə tab gətirə bilər. Buna görə də həmişə yeni texnologiya, xammal, satış bazarları və istehsalı təkmil​ləşdirmək haqqında düşünmək lazım gəlir.

Buna uyğun, şərti olaraq sahibkarlıq davranışının iki modelini ayırırlar: klassik və innovasiyalı. Klassik davranışın xarakterik cəhəti odur ki, sahibkar öz fəaliy​yətini işgüzar təşkilatın malik olduğu resurslardan tam (maksimum) istifadəyə əsas​lanmaqla təşkil edir. Resurslara istiqamətlənmiş davranış tipi həll olunan məsələləri mövcud resurslara uyğunlaşdırır və resurslardan istifadə də daha çox effektivliyi təmin edən məqsədəçatma vasitələrinə üstünlük verir, sahibkarlığı ikinci maddi resurslara deyil, imkanlara istiqamətləndirir.

Sahibkar qarşıya qoyulmuş məqsədə çatmaq üçün kifayət qədər resursa malik olmaya bilər. Buna görə də o, istehsalın inkişafı üçün istənilən imkandan istifadə edir. Alternativ mənbələrin axtarılması üçün xarici mühit öyrənilir. Özünün malik olduğu və xarici resursları cəlb etməklə, sahibkar istehsalın inkişafının daha faydalı vasitə​lərinə üstünlük verir.

Sahibkarlığa xas olan xarakterik cəhətlərdən biri də praktiki olaraq daim mövcud olan sahibkar riski və məsuliyyətdir. Bu anlayışlar eyni olmasa da bir-biri ilə sıx əlaqədardır. Risk qeyri-müəyyənlik, hər şeyi qabaqcadan görməklə əlaqədardır. Ən dəqiq hesablamalar və proqnozlar vasitəsilə də qabaqcadan hər şeyi görə bilməmək amilini aradan qaldırmaq mümkün deyildir. Heç də başlanılan bütün işlər sahibkar üçün müvəffəqiyyətli olmur. Məsələn, ABŞ-da yeni yaradılan firmaların, demək olar ki, yarısı öz fəaliyyətlərinin birinci ilində işgüzar əməliyyatların az gəlirliliyi üzündən bağlanır və ya iflasa uğrayır. Lakin bu da faktdır ki, Amerika milyonerlərinin 90%-i öz şəxsi biznesləri hesabına bu səviyyəyə çıxmışlar.

Məsuliyyətə gəldikdə isə, o, konkret olaraq məlumdur və onu uyğun göstəricilər vasitəsilə, kifayət qədər dəqiq ifadə etmək olar. Fikrimizcə, cəmiyyətə münasibətdə sahibkarlıq hüquqi və sosial məsuliyyət daşıyır.

Hüquqi məsuliyyət özündə iki vəzifəni birləşdirir.

1. Qanunlara riayət olunması vəzifəsi. Sahibkarlıq fəaliyyəti konstitusiyaya və digər qanunverici aktlara zidd olmamalıdır.

2. Bağlanmış müqavilə şərtlərinin yerinə yetirilməsi vəzifəsi. Alqı-satqı müqa​viləsində olan şərtlər sahibkarla muzdlu işçi arasında bağlanmış müqavilə şərtlə​rindən, podrat, vasitəçi və digər müqavilələrdə olan şərtlərdən fərqlənmir, lakin bu şərtlərin hamısının yerinə yetirilməsinə başlanılır.

Sosial məsuliyyət isə özündə: etikanın qızıl qaydasının, ədalətliyin, utilitarizmin və insan haqlarının gözlə​nilməsini; ətraf mühitin qorunmasını, yəni qeyri-ekoloji məhsulların istehsalının dayan​dırılmasını; qadınlara, qocalara, uşaqlara və milli azlıqlara qarşı hüquq bərabərliyinin po​zul​masının (ayrı-seçkiliyin) olmamasını; istehlakçılar, investorlar və firma əməkdaşları haqlarının gözlənilməsini birləşdirir.

Bəzi hallarda sahibkarlığın xarakterik cəhətlərinə istehsal vasitələri üzərində mül​kiyyət hüququnun mövcudluğunu da aid edirlər. Lakin sahibkar həmişə mülkiy​yət​çidirmi? Hələ XIX əsrdə kapital mülkiyyətçisi ilə kapital idarəedicisi funksi​ya​sı​nın ayrılması baş vermişdir. Qərarların qəbulu prosesi daha tez-tez kapital mülkiy​yətçisindən kapital idarəedicisinə keçirdi. Bu ənənə səhmdar cəmiyyətlərin yaran​ması ilə daha da gücləndi. Fərdi müəssisələrdə, həmişə olduğu kimi, bu gün də mül​kiyyətçi həm də sahibkardır. Lakin müasir cəmiyyətdə korporasiyalar üstünlük təş​kil edir. Korporativ sahibkarlıq onunla xarakterizə olunur ki, təşkilati-texniki rəh​bərlik mülkiyyətçidən onun səlahiyyətli nümayəndəsinə – menecerə keçir. Nəticə etibarilə sahibkar və mülkiyyətçi arasında ciddi əlaqə, bağlılıq yoxdur. Buna görə də mül​kiyyət obyektlərinin mövcudluğu sahibkarlığın bir o qədər də əsas cəhəti deyildir.

Sahibkarın müasir portretinin yaradılmasında «Manber and kompani» firması, beynəlxalq inkişaf üzrə Amerika Agentliyinin və ABŞ Milli Elmi Fondu tərəfindən işlənib hazırlanmış «sahibkar profilinin» müəyyən edilməsi üzrə beşillik layihə maraq doğurur. Bu tədqiqatın metodikası Amerika İdarəetmə Assosiasiyası tərəfindən müxtəlif ölkələrdə sahibkarlıq potensialının aşkar edilməsi üçün istifadə edilir.

Tədqiqatlar müvəffəqiyyət qazanan sahibkarın daim nümayiş etdirdikləri şəxsi xarakteristikalarını (keyfiyyətlərini) müəyyən etməyə imkan verməlidir. Bunlardan 10 ən vacibini sayaq: imkanların axtarılması və təşəbbüskarlıq (sahibkar yeni və həyata keçirilməmiş işgüzar imkanlardan istifadə edir; şəraiti qabaqlamaqla hərəkət edir); inadkarlılıq və təkidlilik (maneələri aşmaq üçün dəfələrlə səy göstərməyə hazırdır; məqsədə çatmaq üçün daima strategiyada və taktikada düzəlişlər edir); risk etməyə hazırlılıq (orta risk ilə əlaqədar situasiyaları üstün tutur: riski azaltmağın və nəticələrə nəzarət etməyin qayğısına qalır); səmərəliliyə və keyfiyyətə istiqamət​lən​mə (məhsul və xidmətləri yaxşı, tez və ucuz hazırlamaq yollarını axtarması; səmə​rəlilik standartlarının yaxşılaşdırılması və təkmilləşməsinə çalışır); məqsədyönlülük (məqsədlərini aydın müəyyən edir, uzaqgörəndir, qısa dövr üçün olan vəzifələrdə daim düzəlişlər edir); işgüzar münasibətlərə cəlb olunma (bütün məsuliyyəti öz üzə​rinə götürür və işin yerinə yetirilməsi üçün şəxsi qurbanlara yol verir); daim məlu​matlı olmağa, məsələlərdən hali olmağa can atma (müxtəlif tərəfdaş​lar haqqında in​for​masiya toplayır, bunun üçün şəxsi və işgüzar əlaqələrdən istifadə edir); siste​matik planlaşdırma və nəzarət (əsas və alt vəzifələri ayırmağı planlaşdırır; maliyyə göstə​ricilərini izləyir və qərarların qəbulu zamanı onlara əsaslanır); inandırmaq və əlaqələr yaratmaq bacarığı (inandırma metodlarına insanlara təsir vasitəsi kimi baxır; işgüzar və şəxsi əlaqələrdən məqsədəçatma vasitələri kimi istifadə edir); sərbəstlik və özünə inam (digər şəxslər tərəfindən idarə edilməkdən və nəza​rətdən azad olmağa çalışır; müvəffəqiyyətsizliklə və ya qarşıdurma ilə qarşılaşdıqda yalnız özünə arxalanır; özünün çətin vəzifələri yerinə yetirmək qabiliyyətinə malik olmasına inanır).

Sahibkarlıq cəmiyyətin sosial-iqtisadi həyatının mərkəzi funksiyalarından biridir və onun fəaliyyətinin hərəkətverici motivi son nəticədə gəlir əldə etmək imkanıdır. Lakin bununla bərabər, əsl sahibkar birdən-birə (ani olaraq) öz tələbatlarının artırılmasını birinci növbəli vəzifə hesab etmir. Sahibkar əldə etdiyi gəlirin böyük bir hissəsini daha perspektiv, yüksək inkişaf sürətinə malik və gəlirliliyinə görə ümumi​likdə iqtisadiyyatın orta göstəricilərindən yüksək olan təsərrüfat fəaliyyətlərinə istiqa​mət​ləndirir. Təşəbbüskar sahibkar, beləliklə, gələcək təsərrüfat strukturunu qabaq​cadan öyrənməyə çalışan kəşfiyyatçı rolunda çıxış edir.

Sahibkarlığın baxdığımız bütün tərəfləri bir-biri ilə sıx əlaqədardır və eyni zamanda fəaliyyət göstərirlər. Bu fəaliyyətin sosial özünəməxsusluğu onun xarakteri və mütəşəkkillik dərəcəsi ilə müəyyən olunur. 

Sahibkarlıq fəaliyyətinin müvəffəqiyyətlə inkişaf etməsi üçün hər şeydən əvvəl müvafiq sosial-iqtisadi mühit formalaşmalıdır. Ayrı-ayrı ölkələrin spesifikasına bax​mayaraq bu mühitin yaradılmasına aşağıdakılar aiddir: 1. Dövlətin sahibkarlığın mü​dafiəsinə yönəldilmiş stabil iqtisadi və sosial siya​səti; 2. Yeni müəssisələrin yara​dıl​ması və ya onların genişləndirilməsinə hərəkət​verici stimullar yaradan güzəştli vergi sistemi; 3. Sahibkarlığı müdafiə edən mükəmməl infrastrukturun mövcudluğu (dövlət və xüsusi biznes hesabına maliyyələşdirilən innovasiya və tətbiqi mərkəzlərin, yeni fəaliyyətə başlayan sahibkarlara maliyyə köməyi edən ixtisaslaşmış firmaların – yəni biznes «institutlarının»; idarəetmə, marketinq və reklam məsələləri üzrə məsləhətçi mərkəzlərin; sahibkarlığın hazırlığı kurslarının və məktəblərinin mövcudluğu); 4. İn​tel​lektual səviyyəni müdafiə edən effektiv sistemin mövcudluğu; 5. Dövlət or​qanları tərəfindən təsərrüfat fəaliyyətinin tənzimlənməsi prosedu​ra​sının kifayət qədər bürokratiyadan azad edilməsi.

Sahibkarlığın inkişafına psixoloji amillər də təsir göstərir.Təhlil göstərir ki, in​san​ların çox az hissəsi öz xoşu ilə sahibkar olurlar. Sahibkarların əsas kütləsi marjinal təbəqədən çıxır. Marjinallar – cəmiyyətdə formalaşmış ümumi həyat tərzi və stan​dartları, əxlaq və davranış prinsiplərindən, qayda və normalarından kənarda qalmış, həyatın dibinə düşmüş təbəqə kimi tanınır. 

Sahibkarlığın inkişaf tarixi göstərir ki, anadangəlmə öz daxili səsinin çağırışı ilə sahibkarlıqla məşğul olanlar, bütünlüklə sahibkarların cüzi hissəsini təşkil edir. Sahibkarların əksəriyyəti isə ehtiyacda yaşayan, daimi yaşamaq uğrunda mübarizə aparan marjinal təbəqənin içərisindən təbii seçim nəticəsində üzə çıxır. Təsadüfi deyildir ki, centlmen adlandırılan ingilis zadəganlarının kiçik oğullarına valideyn var-dövlətindən heç nə çatmadığına görə ya sahibkarlıqla, ya dəniz quldurluğu, ya da Amerika torpaqlarının mənimsənilməsi ilə məşğul olurdular. ABŞ cəmiyyətində sahibkarlıq ruhunun güclü olmasının əsasını elə bu ölkənin bütünlüklə gəlmələrdən, passionarlığı güclü olan marjinallardan əmələ gəlməsi təşkil edir. Yəhudilərin əksər ölkələrin, türklərin AFR-in, çinli və kubalıların ABŞ-ın, Şimali Afrika ölkələrindən çıxanların Fransanın, pakistanlıların İngiltərənin, azərbaycanlilarin Rusiya və digər MDB ölkələrinin biznes sferasında əhəmiyyətli rol oynaması da onların bu ölkələrdə marjinal təbəqəyə aid psixologiya daşıyıcıları olmalarıdır. Adətən gəlmələr yerli adət-ənənələri, davranış normalarını bilmədiklərinə görə onları asanlıqla pozmağı baca​rırlar. Onlar hökumət, ordu, mədəniyyət və təhsil sistemində yer tapa bilmədiklərinə görə kiçik biznesə qurşanma ehtiyacında qalır və etnik sahibkarlığı inkişaf etdirirlər. 

Hər bir cəmiyyət az və ya çox normalar və ənənələr sistemi üzərində qurulur. Sahibkarlar da bu normaları, adət və ənənələri pozmağı, tapdayıb keçməyə cəsarəti olan adamlardan çıxır. Yəni, adətən hakim adət və ənənələrdən xəbəri olmayan və ya onlarla əlaqəsi olmayan «özgələr» və ya «dikbaşlar» sahibkarlar kimi çıxış edirlər. Bu sahibkarlar tipinə aid olanlar eqoistlərdir. Onlar öz ideyalarına qulluq edirlər və bunu öz daxili borcları hesab edirlər.

Sahibkar yerli cəmiyyətlə az əlaqə saxlayır, normal və kübar həyat tərzinə uy​ğun​laşmır. Ziyalının savada ehtiyacı olan kimi, sahibkarın da xırda alverçi keyfiy​yət​lə​rinə ehtiyacı var. Uğurlu sahibkar əvvəlkilər üçün yeni rəqibdir. İnnovatorlar mar​jinal hesab edilirlər və cəmiyyətdəki normalara riayət etmirlər. Nəticədə sosial mü​hit​də dərin kök salmamış insanlara sahibkarlıqla məşğul olmaq daha asan olur. Mar​ji​nal​lıq sahibkarın şəxsi xarakteristikası kimi deyil, sosial strukturun xarakteri kimi çıxış edir. 

Marjinallıq sahibkarları müxtəlif informasiya mənbələrinə və potensial alıcılara yiyələndirən əlaqələrin xarakteridir. Sahibkarlıq, öz növbəsində marjinal statusuna yiyələnənlər üçün sosial inkişafa şərait yaradır.

Uğurlar yeni məyusluqlar da gətirir. Digər harmonik subyektlərdən fərqli olaraq yüksək maddi imkanlara nail olmuş sahibkar sosial münasibətlərdən təcrid olunaraq marjinala çevrilir və sosial strukturlar tərəfindən «didilmələrə» məruz qalır. 

Ənənəvi cəmiyyətlərdə sahibkarlıq heç vaxt sanballı məşğuliyyətə aid edilmirdi, əksinə, sosial təbəqənin aşağı pillələrinə aid edilirdi. Məşğuliyyət sahəsi olaraq insanlar biznesi nüfuzdan fərqli olaraq, digər səbəblər üzündən və əsasən də ehtiyac üzündən seçirlər.

Çağdaş dövrdə Azərbaycan gerçəkliyi göstərir ki, kiçik sahibkarlıqla əsasən marjinal təbəqəyə aid olan işsizlər, qaçqınlar və məcburi köçkünlər məşğuldurlar. Əlbəttə, ölkədə marjinal təbəqənin çox olması mənfi haldır. Lakin bu təbəqədə sahib​karlıq ruhunun yüksəkliyi, dəyanətliyin və yenilikçiliyin güclü olması sahibkarlığın inkişaf etdirilməsinə, iqtisadi böhranın qarşısının alınmasına zəmindir.

Kiçik sahibkarlığın artması iqtisadi böhranın təzahürü, nəticəsi kimi çıxış edir. Sabit iqtisadi artım şəraitində iqtisadiyyatda əsas sözü iri kapitala arxalanan korpo​rasiyalar, maliyyə-sənaye qrupları, holdinqlər, TMK-lar deyir. Deməli, hal-hazırda iqtisadiyyatda əsas məsələ kimi kiçik biznesdə formalaşmış kapitalın təmərküz​ləşməsi əsasında iri sahibkarlığın inkişaf etdirilməsi və marjinallığa söykənmiş sahibkarlıq ruhunun, aktivliyinin və təcavüzkarlığının iri biznesə keçirilməsidir.

Azərbaycanlıların qazanc dalınca digər ölkələrə getməsində də müsbət rüşeym​lə​ri görmək lazımdır. Nəzərə almaq lazımdır ki, miqrasiyaya meyillilik daha qətiy​yətli və riskdən çəkinməyən insanlarda olur. Azla qane olanlar heç miqrasiya haqqında düşünmürlər də. Onlar diğər ölkələrdə marjinal təbəqəyə aid olaraq öz kəskin poten​siallarının reallaşmasını sahibkarlıqda görürlər: yeni istehsalat mədəniy​yəti, ixtisas texnologiyası və sahibkarlıq səriştəsi qazanıb Azərbaycana gətirirlər və gətirəcəklər. Digər tərəfdən, elə bu ölkələrdə gələcək Azərbaycan transmilli kapitalının əsasını qoyurlar (artıq çoxlu sayda azərbaycanlılar Rusiyada, Türkiyədə, Slovakiyada, Uk​ray​nada uğurla iri sahibkarlıqla məşğul olurlar). Özü də fərqi yoxdur Azərbaycanın gələcək transmilli kapitalı harada yaranır: öz vətənimizdə, ya da başqa ölkədə. Önəmlisi odur ki, transmilli kapitalın içərisində azərbaycanlıların və Azərbaycanın payı olsun. Bu ölkəmizin geostrateji maraqlarının qorunması, vətənimizin ümdə problemlərinin (Qarabağ və s.) həll olunması baxımından da sərfəlidir.

Respublikamızda müasir sahibkarlıq sistemini dövlətin geniş köməyilə formalaş​dırmaq lazımdır. Nəinki iqtisadi təşəbbüsün dövlət tərəfindən məhdudlaşdırılması hallarını aradan qaldırmaq, həm də sahibkarlığın təşkilinə dövlət köməyi mühitini for​malaşdırmaq lazımdır. Sahibkarlığı inkişaf etdirməyin strategiyası respublikanın ta​rixi, milli xüsusiyyətlərinə, sosial-iqtisadi və intellektual inkişaf meyillərinə əsaslan​malıdır. Çevik sahibkarlıq quruluşunun formalaşması özündə kiçik, orta və iri sahib​karlığı əlaqələndirən iqtisadiyyatı respublika əhalisinin tələbatlarına və dünya təsər​rüfatının rəqabətli şəraitinə uyğunlaşdırılmasına güclü təsir göstərə bilər. Özü də bu sistemdə özəl və özəl-dövlət tipli iri biznes strukturları əsas rol oynamalıdır. 
1.2. İri sahibkarlıq strukturlarının xarici iqtisadi fəaliyyət xüsusiyyətləri
Qloballaşma sıx şəkildə iri biznes strukturlarının – nəhəng korporasiyaların fəaliyyətindən asılıdır. Məhz onlar qloballaşmanın lokomotivləri rolunu oynayır. Kiçik biznes strukturları həmişə iqtisadi böhran nəticəsində artır. Sabit iqtisadi artım dövründə isə önəmli yeri iri işgüzar təşkilatlar tutur. İndi dünya iqtisadiyyatının əsasını korporativ sektor təşkil edir. Təkcə, 500 transmilli korporasiyanın payına dünyada istehsal olunan məcmu məhsulun təxminən 62%-i düşür. Bu şirkətlər trans​milli kapitalın 35,6 trln.dollarına nəzarət edir, onlarda 85 mln.nəfər işçi çalışır və illik mənfəətləri 810 mlrd.dollara bərabərdir. Hal-hazırda dünyada 63 min transmilli korporasiyanın 690 xarici filialları vardır.

İri korporasiyalar və onların birlikləri, hər şeydən əvvəl texnoloji tərəqqini, iqtisadi artımı və əhalinin sosial müdafiəsini təmin edir. İqtisadiyyatın elmtutumlu, infrastruktur və hasilat sahələrində onların mövqeləri daha yüksəkdir.

Əlbəttə, fərdi sahibkarlıq sektoru, muzdlu işçilər və həmkarlar ittifaqı, istehlak​çılar və onların birlikləri, dövlətin iqtisadiyyatı tənzimləyən institutları bazar təsərrü​fatının səmərəli fəaliyyət göstərməsinin vacib elementləridir. Lakin, bazar təsərrüfa​tının əsas dayağını səhmdar cəmiyyətlər, banklar, birjalar, maliyyə-sənaye qrupları və buna oxşar digər inteqrasiyalaşmış biznes-qruplar təşkil edir. Məhz buna görə, indiki dövrdə Azərbaycanda aparılan iqtisadi islahatlar, birinci növbədə dünya bazarında rəqabətqabiliyyətli olan iri korporativ sektorun genişlənməsinə yönəlməlidir. İri biznes strukturlarının iqtisadiyyatda hegemon mövqe tutmasını tamamilə təbii hal kimi qəbul etmək lazımdır, çünki sahibkarlığın xırdadan kiçik formaya, kiçikdən isə iri formaya keçməsi qanunauyğunluq kimi ortaya çıxır.

Kainatda və bəşəriyyətdə hər bir şeyin inkişafı və təkmilləşməsinin əksi fiziki, əqli və ya iradə cəhətdən güclənməkdə, möhkəmlənməkdə və genişlənməkdə tapır. Fəaliyyətdə olan hər bir sistemin iriləşməsi, əhatə və təsir dairəsini genişləndirməsi – təkamülü izah edən zəruri prosesdir. Əks halda o, ölümə, sönməyə məhkumdur.

İqtisadi sistem təbiətin ayrılmaz hissəsi olduğundan təbiətdə mövcud olan pro​ses​lər, obyektiv qanunlar və qanunauyğunluqlar iqtisadiyyatda da hökm sürür. Tə​biətdə olduğu kimi, iqtisadiyyatda da bir tərəfdən xaos, digər tərəfdən nizam, bir yandan latariallıq, digər yandan iyerarxiya mövcuddur. Canlı aləmdə hər bir heyvan öz əhatə dairəsini təbii yolla nişanladığı və böyüdükcə bu dairəni genişləndirdiyi kimi sahibkar da iqtisadi sistemdə daima öz fəaliyyətini genişləndirməklə məşğuldur. Bu hal özünü qoruma instinktindən irəli gəlir. Təbii seçim nəticəsində zəif heyvan güclünün yemi olduğu kimi, öz fəaliyyət diapazonunu genişləndirməyən, azla qane olan işgüzar təşkilat da iri işgüzar təşkilatın yeminə çevrilir.

Müəssisə bir gün 1 manat, ikinci gün 2 manat qazanıbsa, hökmən növbəti gün 3 ma​nat qazanmağa çalışmalıdır, əks halda o iflasa uğraya ya da başqa müəssisə tərə​fin​dən udula bilər. Bu proses istehsalın və kapitalın təmərküzləşməsini xarakterizə edir. 

Bazarın təmərküzləşməsi – bazarda bir və bir neçə işgüzar təşkilatın pay dərə​cəsini müəyyən edir, yəni təmərküzləşmə sürətlə istehsalı və kapitalı sürətlə bir əldə sürətlə cəm​ləş​dirir. Təmərküzləşmə nəticəsində işgüzar təşkilatların iriləşməsi və onların iqtisadiy​yatda xüsusi çəkisinin artması baş verir.

Bazarın təmərküzləşməsi Herfindel indeksi ilə ölçülür. Herfindel indeksi hər müəssisənin bazar payı faizinin kvadratlarının cəmlənməsi yolu ilə hesablanır. n qədər rəqib müəssisələri olan sahə üçün bunun aşağıdakı təsviri vardır: 

H=P12 + P22 + Pn2 , (1.1)

Burada PK – faizlə k müəssisəsinin bazar payıdır: k = 1 – n.
Bazarın təmərküzləşməsi artdıqca Herfindel indeksi də yüksəlir və inhisarçı müəssisə üçün maksimal rəqəm 10.000-dir. 50 bərabər hüquqlu firması olan sahədə H=200, bazarı 10 müəssisə bölürsə, onda H=1000 və bazarda 5 firma rəqabət aparırsa Herfindel indeksi 2000-ə bərabərdir.

İri işgüzar təşkilatın formalaşması, bank və sənaye kapitalının birləşməsi nəticə​sində sahibkar aşağıdakı məqsədlərə nail olur.

1) kapital və istehsal miqyasının artması nəticəsində qənaət;

2) rəqabət üstünlüyünün əldə olunması;

3) yeni satış bazarlarına çıxış, ticarət və investisiya sədlərinin aradan götürül​məsi;

4) yeni material, maliyyə, əmək, texnoloji, informasiya və təşkilati resurs mən​bələrinə çıxış;

5) riskin aşağı salınması.

İşgüzar təşkilat genişləndikcə, istehsal texnologiyalarını və təşkilatdaxili metod​ları dəyişdirməklə iri istehsalın üstünlüklərini reallaşdırır. Texnologiyada, əməyin təşkilində və menecment sistemində dəyişikliklərin aparılması, yeniliklərin tətbiqi və modernləşdirmə miqyasa görə qənaət effektini maddiləşdirir.

Miqyas effekti onunla şərtlənir ki, istehsal genişləndikcə istehsal xərclərinin əksər növləri: xüsusən əmək məsrəfləri; sabit xərclər – əsas kapitalın yaradılması və istifadə edilməsi ilə əlaqədar olan məsrəflər istehsalın ölçüsündən az artır, buna görə də məhsul vahidinə həmin məsrəflərin xüsusi kəmiyyəti azalır. Bu hal ümumi xarak​ter daşıyır və ev təsərrüfatında, sənayenin və xidmət sahələrinin bütün sahələrində mövcuddur.

İxtisaslaşma və istehsal kooperasiyası miqyas effektinin əsas mənbələrindəndir. Əgər kiçik müəssisədə mühasibat funksiyasına sahibkar yalnız bir saat vaxt ayıra bilirsə, nisbətən orta müəssisə müəyyən sayda mühasib cəlb edir, iri müəssisə isə ay​rıca mühasibat funksiyasını yerinə yetirmək üçün şöbə yaradır. Deməli, ixtisaslaşma və istehsal funksiyasının yerinə yetirilməsinə çəkilən vaxta qənaət edir və işin key​fiyyətini yüksəldir. 

Miqyas effektinin digər mənbəyi kimi texnika və texnologiya çıxış edir. Elm​tutumlu texnologiyadan yalnız iri və nəhəng müəssisə səmərəli istifadə edə bilir. İri müəssisə maşın və avadanlıqdan bir deyil, bir neçə növbə istifadə edərək iqtisadi üstünlük əldə edir. Hər maşın və avadanlığın fərdi gücündən istifadə əmsalı kiçik müəssisəyə nisbətən iri müəssisədə həmişə yüksək olur. İri müəssisə güclü maşın və avadanlıqdan istifadə etməyə qadir olur. 

İri işgüzar təşkilatlarda bina və qurğuların tikilməsinə də xüsusi məsrəflər azalır, çünki binaların ölçüsü artdıqda, onların dəyəri sahəyə və həcmə nisbətən az dərəcədə artır. Deməli, işgüzar təşkilat artdıqca, hər məhsul vahidinə qoyulan sərmayə azalır.

Müəssisə iriləşdikcə xidmətedici heyətin miqdarı dəyişməz qalır və ya cüzi artır. Eyni zamanda, əmək məhsuldarlığı artır. «Əsas fondların amortizasiyası» və «Əmək haqqı» maddələri üzrə məsrəflərin azalması hesabına məhsulun maya dəyəri aşağı düşür.

Bir qayda olaraq, maşın və avadanlığın fərdi gücünün artırılması onun texniki xarakteristikasını da yaxşılaşdırır və bununla əlaqədar olaraq xammal və materiallar daha qənaətlə sərf olunur. Bundan başqa, iri müəssisələrdə istehsal tullantılarından səmərəli istifadə etmək üçün imkanlar daha çoxdur.

İstehsal miqyasının dəyişməsinin zərərli mənbələri də vardır. Müəssisə iriləş​dikcə onun menecmenti daha çox iyerarxik metodlardan asılı olur. İdarəetmədə əlavə pillələrin əmələ gəlməsi işgüzar qərarların qəbulu üçün lazım olan informasiyanın alınmasını çətinləşdirir və onun dəyərini artırır. Şəxsi təşəbbüs göstərmə stimulları zəifləyir. Rəhbərə qarşı qoyulan tələblər çoxalır və ayrı-ayrı şöbə və bölmələrin lokal qrup maraqlarına söykənərək fəaliyyət göstərmə riskini artırır. Lakin, müasir menec​mentin nəzəriyyə və praktikası bu cür zərərli effektlərin qarşısının alınmasını və zəiflədilməsini üzə çıxarmışdır.

Buna müəssisələrin optimal ölçüsünün və idarəçilik diapazonunun müəyyənləş​dirilməsi, idarəetmənin divizional və çoxnövlü təşkilati quruluşlardan və «mənfəət mərkəzlərindən» istifadəsi aiddir.

Firmanın rəqabət qabiliyyətliliyi və səriştəsinin yüksəlməsi istehsal və menecment sahəsində yeni bilikləri qavrama bacarığından asılıdır. İnformasiyanı tez təhlil edib, düzgün nəticə çıxaran təsərrüfat subyektinin rəqabət üstünlüyü yüksək olur. Yeni bilikləri təkcə firmanın daxili potensialı hesabına deyil, həm də xarici mühitin​dən əldə etmək mümkündür.

Müasir dövrdə rəqabət üstünlüyünü artırmaq üçün iri müəssisələr inteqrasiya olunmuş biznes strukturları təsis edir, yerli və xarici firmalarla kooperasiya əlaqələri qurur, geniş şəkildə filial və nümayəndəliklər yaradır. 

ABŞ-ın «Caterpillar» maşınqayırma şirkətinin direktorlar şurasının sədri D.Toyt​sa görə, «...bizə əsas rəqib olan Yaponiyanın «Komatsu» şirkətinə qarşı rəqa​bət mübarizəsində qalib gəlməyə istehsal etdiyimiz maşın və dizel mühərriklərinə bütün dünyada xidmət göstərən 186 müstəqil dilerlərlə sıx tərəfdaşlıq münasibət​lə​rinin olması imkan verir. Özü də dilerlər ayrı-ayrı bazarlar üzrə informasiya mənbə​ləri kimi çıxış edirlər. Dilerlər biznesimizin demək olar ki, hər aspektində, o cümlə​dən məhsulun layihələndirilməsindən başlayaraq onun yaylımasına və ehtiyat hissə​ləri ilə təmin olunmasına qədər iştirak edirlər».

Bilik və təcrübələrini artırmaq üçün firmalar bəzi vaxt rəqiblərlə də sıx qarşılıqlı faydalı kommersiya və təşkilati əlaqələr qururlar.

Klassik qaydaya görə rəqib şirkətin udulması rəqabət üstünlüyünün əldə olunmasının əsas vasitəsidir. Amma onlarla normal tərəfdaş əlaqələrinin qurulması əvvəllər nonsens kimi qəbul edilsə də, indi normal qarşılanır. Bunun üçün rəqiblər formal və qeyri-formal strateji alyanslar qururlar.

Rəqiblə strateji əməkdaşlıq, əksər hallarda müdafiə xarakteri daşıyır. Lakin, stra​teji alyans hücum ruhunda da yarana bilər. Məsələn, Yaponiyanın “Mitsubishi Mo​tors” və Cənubi Koreyanın “Hyundai Motors” şirkətləri tərəfindən ucuz avtomobil mo​dellərinin istehsalı və satışı üzrə bağlanmış müqavilənin əsas səbəbi digər rəqiblər tərəfindən belə müqavilənin bağlanmasının qarşısını almaq olmuşdur. 

Yeni satış bazarlarına çıxış məsələsini də iri müəssisə kiçik biznes strukturuna nisbətən asanlıqla həll edir. Belə ki, potensial alıcıları artıq müsbət imicə malik, adlı-sanlı işgüzar təşkilatın brendi, ticarət nişanı daha çox cəlb edir. Digər tərəfdən, iri korporasiya bahalı marketinq-reklam, təbliğat və satışın stimullaşdırılmasını həyata keçirə bilir. İndi, məhz bu yolla iri şirkət yeni satış bazarına çıxışı həll edir. O, məhsul satışında özünün satış nüma​yən​dəliklərinin, filiallarının, övlad şirkətlərinin və ticarət agentliklərinin imkan​la​rından geniş istifadə edir.

İri və nəhəng işgüzar təşkilatlar özlərinin maliyyə, təşkilati və intellektual poten​sialını innovasiya prosesinin sürətləndirilməsində və deməli, yeni məhsulun işlən​məsində, mənimsənilməsində və satış bazarına çıxarılmasında uğurla istifadə edir. Çox zaman iri müəssisə üçün yeni satış bazarlarına çıxma işində digər və ələlxüsus, kiçik müəssisələrin imkanlarından bəhrələnmək üçün onlara franşiza və lisenziya mü​qaviləsi yolu ilə öz ticarət nişanlarından istifadəni və məhsul istehsalı texnolo​giyasını verirlər.

Yeni resurs mənbələri əldə etmək üçün iri şirkətlər inteqrasiyanın müxtəlif vasitələrindən istifadə etməyə qadirdirlər. Təcrübədə şirkətlər yeni xammal mənbələri əldə etmək məqsədilə müştərək müəssisələr və konsorsiumlar yaradır, səhmlərin çarpaz mübadiləsini aparır və xammal satıcılarını özlərinə qovuşdururlar.

İnteqrasiyalaşmış sahibkar strukturlarının yaradılması zərərlə işləmə riskini də aşağı salır. Bu, fəaliyyətin diversifikasiyası və sinergiya effekti nəticəsində baş verir.

Məlumdur ki, risk və müflisləşmə elementinin olması normal iqtisadi sistemin fəaliyyət göstərməsinə dəlalət edir. İşgüzar adam yadda saxlamalıdır ki, müflisləşmə onu daima «kölgə» kimi izləyir. İflas qorxusu onların «aktyor» və «idmançı» kimi formada qalmalarını şərtləndirir. Obrazlı ifadə ilə desək: «canavar sürünün zəif və xəstə qoyununu apardığı kimi» müflisləşmə də biznes fəaliyyətində ən zəif və xəstə təsərrüfat subyektlərini oyundan kənar vəziyyətə salır. Dövriyyəsi az olan kiçik müəssisələr iri müəssisələrə nisbətən müflisləşməyə daha çox meyilli olurlar.

Diversifikasiya olunmuş iri şirkət, eyni zamanda çoxlu sayda işlərlə və bazar seqmentlərində məşğul olduğuna görə onun zərərlə işləmə ehtimalı az olur. Fəaliyyə​tinin nəticəsi bir məhsuldan ibarət olan və bazar seqmentində iştirak edən kiçik müəssisə bazar konyunkturundan tamamilə asılıdır və tələb azalarsa, o tamamilə müf​lisləşə bilər. Əksinə, çeşidli məhsul istehsal edən iri müəssisəyə bir məhsula tələbin azalması cüzi zərər vurur. İri müəssisəyə bir məhsul istehsalından və bazardan başqa məhsul istehsalına və bazara keçmə imkanı genişdir. Onun üçün əlavə investisiya cəlb etmək üçün bazara yeni səhm zərfləri buraxmaq və ya təminatlı uzunmüddətli kredit almaq problem yaratmır. Kredit institutlarının özləri nəhəng və nüfuzlu şirkət​lərə borc verməkdən qürur duyurlar. Kiçik və xırda müəssisənin hətta qısamüddətli təminatlı kredit almaq üçün girova qoymağa əmlakı olmur.

İri işgüzar təşkilatlar makrostrukturlar kimi çıxış edərək aparılan iqtisadi islahatlara qulluq etməlidir. İslahatların uğurla aparılması külli miqdarda maliyyə, əmək, texnoloji və informasiya resursları tələb edir. İlk növbədə potensial investorlar olan ölkə vətəndaşlarının əmanətləri, hüquqi şəxslərin və diasporanın sərbəst pul vəsaitləri istehsala cəlb edilməlidir.
Zənnimizcə, dövlət tərəfindən kiçik biznes və fərdi sahibkarlıq onlar üçün təbii sayılan sahələrdə: pərakəndə ticarətdə, məişət xidmətində, xalq istehlakı mallarının istehsalında və digər sahələrdə həvəsləndirilməlidir.

Xarici iqtisadi əlaqələrin liberallaşması şəraitində iri kapitalın və istehsalın xırda hissələrə bölünməsi qeyri-rasionaldır. Çünki, xırda hissələrə bölünmüş müəssisənin rəqabət və ixrac qabilyyətli məhsul istehsal etməsi beynəlxalq təcrübəyə ziddir. Təəssüf ki, bizdə özəlləşdirmədə institusional dəyişikliklərin beynəlxalq aspektləri az nəzərə alınmışdır. Əksinə, hal-hazırda beynəlxalq aləmdə rəqabət mübarizəsində keyfiyyət sıçrayışı etmək üçün aerokosmik, avtomobil və hasilat sənayesində yeni qovuşmalar və udulmalar baş vermişdir.

İqtisadiyyatın hər sahəsində fərdi-ailə sahibkarlığına rəvac verərək azad rəqabət modelinə üstünlük vermə ultraliberal utopiyadan başqa bir şey deyildir və XXI əsrin əvvəllərinin aşağıdakı reallıqları ilə ziddiyyət təşkil edir: 1. Dünya iqtisadiyyatının əsas təsərrüfat subyektləri kimi transmilli korpora​siya​lar, inteqrasiyalaşmış makro​strukturlar, maliyyə-sənaye qrupları, iri banklar və insti​tusional investorlar çıxış edir. 2. İşgüzar təşkilatın mülkiyyətçiləri, menecerləri və əməkdaşları arasında müna​sibət​ləri bazar deyil, əmək və mülki qanunvericilik tənzimləyir. 3. İnkişaf etmiş ölkələrdə əmtəə, kapital, işçi qüvvəsi və təbii resurslar bazarın anonimlik deyil, aşkarlıq və nizamlılığını xarakterizə edir. 4. Dövlətin nisbətən müstəqil səviyyələri yaranmış və beynəlxalq, regional təşkilatların və inteqrasiyalaşmış korporasiyaların rolu ciddi şə​kildə artmışdır. İndi vahid valyuta-maliyyə sistemi olan dünya təsərrüfatı yaranmışdır və dövlət özünün təsərrüfat subyektlərinin fəaliyyətini tam şəkildə nəzarətdə saxlaya bilmir. 5. Dünyada xaotik şəkildə əmək bölgüsü baş vermiş və ölkələr üç qrupa bölün​müşdür: yüksək texnologiyalara malik dövlətlər; xammal istehsal edən dövlətlər və hazır məhsulları istehlak edən dövlətlər. 6. İctimai istehsalın səmərəliliyi və dinamikliyi social-təminat sistemi, ictimai məhsulların istehsalı, vətəndaşlar və iqtisadi subyektlərin hüquqlarının qorunması ilə təmin olunur. 7. Elmi-texniki biliklər və informasiya qeyri-məhdud resursa çevrilərək iqtisadi inkişafın əsas amili olmuşdur.

Müasir iqtisadiyyat dördsəviyyəli «insan-müəssisə-müəssisələr birliyi-dövlət» modeli ilə izah edilir. Modelin I və IV halqaları demokratik sistemlə əlaqələndirilir. İqtisadiyyatın idarə edilməsinin əsas həlqəsi kimi inteqrasiyalaşmış müəssisələr birliyi çıxış edir, çünki bazar vahid texnoloji prosesin ayrı-ayrı funksiyalarını yerinə yetirən müəssisələr arasında sabit və qarşılıqlı faydalı əlaqələr yarada bilmir. Buna görə uzunmüddətli müqavilə və əmək əlaqələrinin olması zəruridir. Lakin iri sahib​karlıq strukturunun yaradılması problemi həll etmir. Maliyyə-istehsal fəaliyyətinin etibarlılığı və çevikliyi baxımından inteqrasiyalaşmış biznes qrup holdinq kimi təşkil olunmalıdır: ana şirkət strateji – maliyyə – əmlak, elmi-axtarış və təcrübə-konstruktor işlərinin aparılması, marketinq siyasətinin müəyyənləşdirilməsi və ümumi koor​dinasiya, övlad şirkətlər isə operativ-istehsal məsələləri ilə məşğul olmalıdır.

Sahibkarlıq (mikro və ya mezo) qruplarının yaradılmasının üç mexanizmini göstərmək mümkündür (bax: şəkil 1.1).

Birinci tip qruplar ayrı-ayrı resurslara çatmanın tənzimlənməsi üzrə birgə fəaliy​yəti nəzərdə tutur. Bu cür biznes qrup satış və ya təchizatı təmin edən şirkətin ətra​fında yaranır. Azərbaycanda pambıq tədarükündə və toxuculuq sənayesində bu sxem​lərdən istifadə məqsədəuyğundur.
İkinci tip inteqrasiyalaşmış makrostrukturlar əsas kapitalda iştirak əsasında tənzimlənir. Bu cür biznes qruplar daha çox holdinq əsasında yaranır. Holdinq ingilis sözü olub, «sahibolma» deməkdir. ABŞ-ın, Qərbi Avropa və Cənub Şərqi Asiya ölkə​lərinin iqtisadiyyatını holdinq şirkətləri olmadan təsəvvür etmək çətindir. Holdinq bir neçə səhmdar cəmiyyətin səhmlərinin nəzarət zərfinə və ya digər müəssisələrin əsas payına sahib olan maliyyə fondu kimi çıxış edir. O, müəssisələrin özlərini deyil, yalnız onların kapitallarını birləşdirir. Holdinq, adətən açıq səhmdar cəmiyyəti şəklində təsis olunur. O, səhmlərini xüsusi və institutual investorlara satmaqla əldə etdiyi vəsaiti ayrı-ayrı sahələrdə fəa​liyyət göstərən səhmlərini almağa xərcləyir. Xarici ölkələrdə holdinq şirkətləri həm də dövlətin iqtisadi siyasətini, əsasən quruluş siyasətinin aparıcısı kimi də çıxış edir.

Çox vaxt dövlət bəzi holdinq şirkətlərinin səhmlərinin böyük hissəsini öz əlində cəmləşdirib müvafiq holdinqin təsir dairəsini istədiyi səmtə yönəldərək çevik və dolayı yolla quruluş siyasəti aparır. Bu da dövlətə fasiləsiz olaraq iqtisadiyyatın quruluşunu təkmilləşdirmək imkanı verir. Digər tərəfdən holdinq şəklində kapitalın birləşməsi imkan verir ki, müxtəlif müəssisə və təşkilatlar daha sıx əlaqə yaradaraq iri kapital tutumlu elmi, texniki, sosial, tikinti və s. proqramlar həyata keçirsinlər.

Şəkil 1.1. İnteqrasiyalaşmış sahibkarlıq qruplarının təsnifləşdirilməsi

Özəlləşdirmə siyasətinin səmərəli aparılması da holdinqin tipik nümunəsi olan investisiya fondlarından asılıdır. Holdinqdən fərqli olaraq investisiya fondu şirkət​lərin nəzarət-səhm paketinə sahib olmaq imkanından məhrumdur. Holdinqin gəliri onun sahib olduğu müəssisənin gəlirlərindən asılı olduğu kimi holdinq səhm​dar​larının dividendi də holdinqin gəlirindən asılıdır. O, bir çox şirkətlərin səhm paketinə malik olduğuna görə çətin ki, gəlir əldə etməsin. Çünki, eyni zamanda holdinqin sahib olduğu ayrı-ayrı sahələrə xas olan müəssisələrin zəif işləməsi ehtimalı azdır. Bu da onu göstərir ki, holdinq səhmdarları öz sərmayələrini daha çox sığorta edirlər və onların həmişə gəlir əldə etmək imkanı vardır. 

Dediklərimiz bir daha sübut edir ki, Azərbaycanda bazar münasibətlərinin dərin​ləşməsi, çevik struktur-investisiya, maliyyə və sosial siyasətin aparılması holdinq şirkətlərinin yaranmasını tələb edir.Yaxşı olardı ki, biznes qrupların nəzarət səhmləri dövlətin əlində cəmləşsin. Məhz bu yolla dövlət iqtisadiyyatın stabil və proporsional inkişafının təməlini qoya bilər.

Holdinq şirkətlərinin geniş şəkildə aşağıdakı növlərini göstərirlər:

a) əmlak holdinqi – holdinq münasibətləri ana şirkətin övlad şirkətlərinin kapitalında iştirakı ilə təmin olunur; b) müqavilə holdinqi – birliyə daxil olan müəssisələrin bir hissəsi müqavilə bağlayaraq şərikli qaydada holdinqə rəhbərlik edirlər; c) əmlak-müqavilə holdinqi – holdinq münasibətləri həm əmlak, həm də müqa​vilə əsasına söykənir; ç) dövlət holdinqi – əsas və övlad şirkətlərin ya dövlət müəssisələridir, ya da əsas şirkətin əsas kapitalının nəzarət hissəsi dövlətin əlindədir; d) transmilli holdinq – övlad şirkətlərinin bir hissəsi digər ölkələrdə yerləş​mişdir; e) idarəedici holdinq – ana şirkət digər iştirakçılara münasibətdə yalnız korpo​rativ idarəetmənin əsas funksiyalarını, o cümlədən strateji planlaşdırmanı, koordi​nasiyanı, motivasiyanı və nəzarəti həyata keçirir; ə) qarışıq holdinq - holdinqin əsas şirkəti digər iştirakçılara münasibətdə korpo​ra​tiv idarəetmə funksiyaları həyata keçirməklə yanaşı istehsal fəaliyyəti ilə məşğul olur; f) maliyyə holdinqi – əsas şirkət digərlərə münasibətdə yalnız maliyyə-inves​tisiya və maliyyə-nəzarət funksiyalarını üzərinə götürür; d) subholdinq (əlaqələndirici holdinq) – holdinqə daxil olan bir sıra şirkətləri tənzimləyən və özü də ana şirkətə tabe olan övlad şirkət.

Üçüncü tip inteqrasiyalaşmış sahibkar birlikləri trast yolu ilə, könüllü qaydada idarəedici funksiyaların bir hissəsinin ötürülməsi və bəzi bazar strukturlarının birgə təsisi və istifadəsi əsasında yaradılır. Birgə təsis olunan makrostrukturlar Yaponiyada geniş yayılan keyrisulara, yəni ticarət evlərinə daha çox bənzəyir.

İnvestisiya axınının nizamlı məcraya yönəlməsi, fərdi və institusional inves​torların dolğun şəkildə əlaqələndirilməsi iri bank və istehsal kapitalına arxalanan maliyyə fondlarından, maliyyə-sənaye qruplarının fəaliyyətindən asılıdır. Bu qəbildən olan qurumlar aşağıdakı məsələləri həll edə bilərlər: maliyyə axınlarının idarə olunması və nəzarət; geniş təkrar istehsalın maliyyələşməsinin güclü mənbəyinin yaradılması; bu qurumlarda istehsalın səmərəliliyinin artırılması; istehsalın xarici bazarlara səmtlənməsi məsələsinin həll edilməsi; qabaqcıl (prioritet) sahələrdə maliyyə resurslarının təmərküzləşməsi; elmi-axtarış və təcrübə-konstruktor işlərinin maliyyələşməsi sisteminin yaradıl​ması və innovasiya prosesinin sürətləndirilməsi; iqtisadiyyatın mütərəqqi quruluşunun yaradılması.

Göstərilən institusional investorlar arasında maliyyə-sənaye qrupları mühüm yer tutur. «Maliyyə-sənaye qrupları» haqqında Azərbaycan Respublikası Qanununa görə Maliyyə-sənaye qrupu istehsalın rəqabət qabiliyyətini və səmərəliliyini yüksəltmək, əlverişli texnoloji və kooperasiya əlaqələri yaratmaq, ixracat potensialını artırmaq, elmi-texniki tərəqqini sürətləndirmək, investisiya layihələri və proqramlarını birgə həyata keçirmək məqsədi ilə qrup iştirakçılarının maddi və maliyyə ehtiyatlarını müqavilə əsasında birləşdirmək və investisiyalar cəlb etmək üçün yaradılır.

Onlara ayrı-ayrı özəl və dövlət tipli istehsal kompleksləri, bank və investisiya strukturları daxil olmalıdır. MSQ-lərin yaranması ərəfəsində ölkədə sürətlə bank və sığorta işi, holdinq və trasttipli şirkətlər inkişaf etməlidir. Elə etmək lazımdır ki, onlar universal rol oynasınlar, yəni bank, eyni zamanda sığorta, trast və holdinq şirkəti kimi, sığorta şirkəti bank, holdinq və trast şirkəti kimi, holdinq şirkəti bank, trast və sığorta şirkəti kimi və trast şirkəti isə holdinq, bank və sığorta şirkəti kimi çıxış etsin. Depozit və ya başqa pul vəsaitlərini bir yerə təmərküzləşdirərək MSQ-lər öz sahibolma, sərəncamvermə və istifadəetmə hüquqlarına arxalanaraq istehsala in​ves​tisiyanı artırırlar. Onlar həm tədiyyə təşkilatlarına, həm də istehsal-sənaye müəs​sisələrinə sahib olduqlarına görə hər iki tərəfin səmərəliliyinin artmasında maraqlı olurlar. Bu cür qruplar nə qədər tez yaradılarsa, bir o qədər də tez ticarət, bank, sığor​ta və s. kapital sənaye kapitalına xidmət göstərməyə başlayır. Onu da qeyd etmək lazımdır ki, söhbət iqtisadiyyatda çoxşaxəli rol oynayan diversifikasiya olunmuş təşkilatların yaranmasından gedir.

Maliyyə-sənaye qruplarının strukturu onun rəhbərliyi tərəfindən yaradılır. Bu qrupun strukturunun yaradılmasının ümumi qaydası olmur. Hər bir qrup öz fəaliy​yətinə müvafiq quruluş yaradır. Maliyyə-sənaye qrupunun təxmini strukturu şəkil 1.2-də göstərilmişdir.
Maliyyə-sənaye qrupları, digər işgüzar təşkilatların özləri də korporativ qiy​mətli kağızları alıb-satmaqla məşğul olmaqla yanaşı, həmçinin kağızlar və borc öh​dəlikləri (veksellər) buraxırlar. Bu cür qrupun ana və ya baş şirkəti olur. O, bütün qrup işti​rakçılarının adından çıxış edir, ümumiləşdirilmiş balans tərtib edir, uçot və he​sabat aparır. MSQ iştirakçıları baş şirkətin fəaliyyəti nəticəsində yaranmış olan öhdə​liklərinə öz aktivləri nisbətində birgə məsuliyyət daşıyırlar. Maliyyə-sənaye qrupunun ali orqanı direktorlar şurasıdır.


Şəkil 1.2. Maliyyə-sənaye qrupunun strukturu
Qlobal rəqabətin intensivləşməsi beynəlxalq təsərrüfatda strateji alyansların yaranmasına gətirib çıxarmışdır. Strateji alyans – müəyyən kommersiya və sinergiya effekt əldə etmək üçün bir-birini tamamlayan strateji resursların birləşməsi məqsədilə iki və daha çox şirkətlər arasında kooperasiya haqqında razılaşmadır. Bu cür razı​laşma adi ticarət əməliyyatlarından uzağa gedən, amma qovuşmağa gətirib çıxar​mayan qarşılıqlı münasibətləri yaradır. Strateji alyanslara təkcə təchizatçılar və alıcılar deyil, həm də rəqiblər də daxil olurlar. Bu baxımdan strateji alyansların aşağıdakı növlərini müəyyən etmək olar: üfüqi strateji alyanslar; şaquli strateji alyanslar; distribusiyalaşmış strateji alyanslar; diversifikasiyalaşmış strateji alyanslar.

Üfüqi strateji alyanslar yekcins məhsul və xidmətlər istehsal edən və ya eyni bazarda fəaliyyət göstərən müəssisələr arasında yaranır. “IBM”, “Toshiba” və “Sie​mens”, “BP” və “Statoil”, “IBM” və “Apple”, “Ford” və “Fiat” və başqaları arasında üfüqi alyanslar fəaliyyət göstərir. Əsrin müqaviləsinin yerinə yetirilməsi üçün yaranan beynəlxalq konsorsium da bu növ strateji alyansdır.

Şaquli strateji alyans haqqında razılaşma müəssisəni komplektləşdirici hissələrlə, yarımfabrikatlarla, xammal və materiallarla təmin edən müəssisələrlə bağlanır. 

Distribusiyalaşmış strateji alyanslar bazar vasitəçiləri və sifarişçilərlə yaradılır. Belə ki, “General Motors” şirkəti biznesinin yenidən yaradılması üçün dünyanın hər yerinə səpələnən bazar vasitəçilərilə strateji alyanslar qurulmuşdur. Bunun əsasında “General Motors” şirkəti: a) məhsulun bazarda sürətlə yayılması;  b) tex​nologiyalarla mübadilə; c) assortimentin yeniləşməsi; ç) iş metodlarının öyrə​nil​​məsi məqsədinə malik olması nəzərdə tutulmuşdur.

Diversifikasiyalaşmış strateji ittifaqlar isə bir-birini tamamlayan və satılan məhsul və xidmətlər istehsal edən müəssisələr arasında yaranır. Məsələn, uzun mar​şrutlarda fəaliyyət göstərən aviaşirkətlərlə qısa marşrutlara xidmət göstərən aviaşir​kətlər arasında, stasionar telefon əlaqəsini təmin edən rabitə şirkəti ilə mobil telefon əlaqəsini təmin edən şirkətlər arasında bu cür alyansdan geniş istifadə olunur.

Adətən, strateji alyanslar müstəqil hüquqi şəxs kimi iştirak etmirlər. Alyansa daxil olan şirkət digər müqavilə birliklərinin də üzvü ola bilər. Onlar gələcəyə istiqa​mətlənir, şəriklər arasında qeyri-müəyyənliyi aşağı salır, resursla təminatı və məh​sulun yayılmasında sabitliyi artırır. Strateji ittifaqlar müəyyən müddət üçün yaranır. 

Strateji alyansların yaranmasının dörd yolu vardır: səhmlərin mübadiləsi yolu ilə; müştərək müəssisələrin yaranması yolu ilə; investisiya layihələrinin reallaşması üçün konsorsiumların yaranması yolu ilə; zəif kooperasiya yolu ilə.

Nəhəng şirkətlər arasında strateji alyansların yaranması motivi kimi miqyas effekti, istehsal güclərindən birgə istifadə, riskin aşağı salınması, texniki baxımdan mürəkkəb olan məmulatların birgə işlənməsi və istehsalı, texnologiyaların, texniki biliklərin və “nou-hau”-nun ötürulməsi, birgə tədqiqatların aparılması və s. çıxış edir.
Tədqiqatlar göstərir ki, beynəlxalq təcrübədə iri sahibkarlıq qurumlarının müəy​yənləşdirilməsində əsas meyar kimi “bazar kapitalı” göstəricisi götürülür. Lakin Azər​baycanda qiymətli kağızlar bazarı formalaşma dövrünü keçdiyindən “bazar kapi​talı” göstəricisi əsasında işgüzar təşkilatların ölçüsünü müəyyənləşdirmək mümkün deyildir. TMK-rın beynəlmiləlləşmə səviyyəsini müəyyənləşdirərkən “transmilliləş​mə əmsalından” istifadə olunur. Digər tərəfdən əsasən işçilərin sayı, ümumi dövriyyə, bazar kapitalı və xalis mənfəət göstəriciləri əsasında biznesi kiçik, orta və iri biznesə bölürlər. Beynəlxalq təcrübədə çox vaxt işçilərin sayı 500-dən yuxarıdırsa - iri müəs​sisə, 100 nəfərdən 500 nəfərə qədərdirsə - ortaya və 100 nəfərə qədərdirsə - kiçi​yə aid edirlər. Azərbaycanda özəlləşdirilən dövlət müəssisələri cədvəl 1.1-də olduğu kimi qruplaş​dırılmışdır. 

Cədvəl 1.1.

Özəlləşdirilən dövlət müəssisələrinin təsnifləşdirilməsi 
	№
	İşçilərin sayı (nəfərlə)

	
	Sahə mənsubiyyəti
	kiçik
	orta
	iri

	1.
	Sənaye 
	50-dək
	50-150
	150-dən çox

	2.
	Tikinti 
	50-dək
	50-150
	100-dən çox

	3.
	Nəqliyyat və rabitə
	50-dək
	50-100
	100-dən çox

	4.
	Elmi-texniki
	30-dək
	30-75
	75-dən çox

	5.
	Ticarət, xidmət və s.
	25-dək
	15-50
	50-dən çox


Fikrimizcə, iri sahibkarlıq qurumlarını müyyən edən xarekterik cəhətlər kimi diver​sifikasiyanı, inteqrasiyanı, törəmə şirkətlərin (övlad şirkətlərin, filialların, nüma​yən​dəliklərin) olmasını və şirkətin təşkilati quruluşunun divizional və çoxnövlü ol​masını götürmək məqsədəuyğundur.
Ölkəmizdə fəaliyyət göstərən iri biznes strukturları haqqında dürüst fikir yü​rütməyin bir yolu da iri vergi tədiyyəçilərinin tərkibinin, illik dövriyyələrinin və vergi ödəmələrinin təhli​lidir.
Cədvəl 1.2.-dən görünür ki, Azərbaycanda iri tədiyyəçilərin tərkibinə doqquz dövlət və on iki özəl müəssisə daxil edilmişdir. İllik dövriyyəsinə görə şəksiz lider Dövlət neft şirkətidir. 2008-ci ildə onun dövriyyəsi 5112,3 olmuşdur ki, bu da 2010-cü ilə nisbətən 235.0 % təşkil etmişdir.Özəl iri tədiyyəçilər arasında Azərsell-Telekom MMM BM öncül yer tutur. Onun dövriyyəsi 2010-cü ilə nisbətən 2015-ci ildə 2,7 dəfə artaraq 312,2 mln. manat təşkil etmişdir.

Cədvəl 1.2.
Azərbaycan Respublikası iri tədiyyəçilərinin tərkibi və illik dövriyyələri

	№
	İri tədiyyəçilərin

siyahısı
	İllər üzrə dövriyyə (mln AZN)

	
	
	2010
	2011
	2012
	2013
	2014
	2015

	1
	Dövlət Neft Şirkəti
	2175.1
	3539.2
	5005.3
	4005.7
	4779.9
	5112,3

	2
	Rabitə və İnformasiya Tex. Nazirliyi
	75.1
	144.8
	158.2
	150.7
	166.6
	178,4

	3
	Azərenerji Səhmdar Cəmiyyəti
	334.1
	611.4
	744.9
	1110.0
	1854.3
	1967,1

	4
	Azərbaycan Dövlət Dəmir Yolu
	116.8
	196.9
	307.9
	190.7
	196.5
	211,3

	5
	Azərbaycan Hava Yolları DK
	203.4
	259.1
	375.4
	387.4
	423.7
	454,2

	6
	Xəzər Dəniz Gəmiçiliyi
	90.9
	124.9
	218.6
	104.1
	91.1
	93,2

	7
	Azərkimya Dövlət Şirkəti
	69.3
	131.8
	169.8
	179.7
	120.8
	121,2

	8
	Azərsu SC
	40.6
	53.3
	82.0
	67.4
	101.7
	113,1

	 
	 
	
	
	
	
	
	

	1
	 AZƏRSELL-TELEKOM MMM BM 
	117.5
	198.8
	348.3
	297.7
	282.1
	312,2

	2
	 Bakı elektrik şəbəkəsi (BARMEK AZƏRBAYCAN  MMC )
	106.0
	158.4
	210.6
	156.6
	190.3
	201,3

	3
	 QARADAG SEMENT ASC 
	41.3
	87.5
	112.5
	90.1
	132.3
	167,2

	4
	 BAKU STİL KOMPANİ 
	38.7
	89.8
	126.9
	115.1
	95.7
	97,2

	5
	 Beynəlxalq Bank SKB 
	53.3
	106.3
	128.8
	172.7
	264.2
	295,2

	6
	 BAKSELL LTD MMC 
	10.1
	17.9
	39.2
	75.2
	122.8
	142,2

	7
	 Şirvan OYL Birgə MMM
	13.9
	20.7
	30.2
	39.9
	33.8
	31,2

	8
	 ERİKSON Telekommunikasiya A,S,
	3.8
	10.6
	16.0
	18.7
	16.8
	15,2

	9
	 BAKU HOTEL COMPANY NÜMAYƏNDƏLİYİ
	23.8
	36.0
	36.6
	33.6
	35.2
	38,4

	10
	 EUROPEAN TOBAKKO-BAKU ASC 
	24.8
	29.2
	37.4
	37.2
	36.4
	42,6

	11
	 BAKI-KASTEL Tam Xarici Investisi
	7.8
	11.0
	17.1
	20.8
	26.7
	31.2

	12
	 AZPETROL LTD Məhdud Məsuliyyətli
	108.4
	164.5
	189.5
	266.6
	392.3
	368,4


Vergi ödəmələrində də öndə Döv​lət neft şirkəti gedir. O, dövlət mülkiyyətli iri vergi tədiyyəçilərin ödədiyi ümumi vergilərin 2001-ci ildə 80,1%-ni ödəyirdisə, 2013-cı ilin ye​kununa 85,0% ödəmişdir. Dövlət neft şirkəti bütün iri vergi tədiyyə​çilərin ödədiyi ümumi vergilərin 2001-ci ildə 73,9%-ni, 2005-ci ildə 67,3%-ni və 2013-cı ildə isə 80.1%-ni ödəmişdir. Dövlət mülkiyyətli iri vergi tədiyyə​çilərin sıra​sın​da ikinci yeri 2008-ci ildə Azərbaycan Dövlət Dəmir Yolu (17.89 mln. manat) tutur​du​sa, 2004-ci ildə bu yeri Rabitə və İnformasiya Texnologiyaları Nazirliyi (20.14 mln. manat) və 2013-cı ildə Azəriqaz Səhmdar Cəmiyyəti (29.50 mln. manat) tut​muşdur (səbəbi qaz alıcılarından qaza görə ödənişlərin artmasıdır). Bundan başqa, iri vergi tədiyyəçilərin təhlili göstərir ki, ölkədə bu dövr ərzində özəl sektorun və onun flaqmanları olan özəl iri biznes strukturlarının payı artmaq​dadır. Əgər 12 iri özəl vergi tədiyyəçiləri 2008-ci ildə 31.48 mln. manat ümumi vergi ödəmişdilərsə, bu rəqəm 2009-ci ildə 8.4%, 2010-ci ildə 52.6%, 20011-cü ildə 64.6%, 2005-ci ildə 75.4% və 2013-cı ildə 175.66 mln. manat təşkil edərək 16.8 %, 2001-ci ilə nisbətən isə 5.6  dəfə artmışdır. Bu vergi tədiyəçilərin bütün​lük​lə iri vergi tədiyyə​çilərinin sırasındakı vergi ödəmələrində payı 2001-ci ildə 8.7 % təşkil edirdisə bu pay 2005, 2006-cı illərdə müvafiq olaraq 18.1%-ə və 19.3%-ə  yüksəlmişdir. Özəl iri vergi tədiyyəçiləri arasında vergi ödəmələrində liderliyi Azərsell-Telekom MMM BM saxlayır . O, 2008 -ci ildə 8.89 mln. manat və ya özəl iri vergi tədiyyəçilərinin ödə​dik​ləri ümumi vergilərin 28.2%-ni ödəmişdirsə, 2013-cı ildə 52.61 mln. manat vergi ödəyərək öz payını 29.95%-ə çatdırmışdır. Dediklərimiz iri tədiyyəçilərin ölkə büdcəsinin gəlirlərində əhəmiyyətli yer tutmasına səbəb olmuşdur (bax: cədvəl 1.4).
Cədvəl 1.4

İri tədiyyəçilərin vergi ödəmələrinin Azərbaycan Respublikasının 
Dövlət büdcəsinin gəlirlərində payı

	Sıra sayı
	Göstəricilər
	İllər

	
	
	2008
	2009
	2010
	2011
	2008
	2009
	2010
	2011

	1. 
	Dövlət büdcəsinin gəlirləri (mln. man.)
	714.6
	784.8
	910.2
	1220.9
	2055.2
	3806.8
	6006.6
	10762.7

	2. 
	Vergi daxilol​maları 
	579.6
	680.0
	823.4
	1005.2
	1427.5
	2716.6
	4549,5
	5746.6

	3. 
	İri tədiyyəçilərin vergi ödəmələri (mln. man.)
	362.1
	436.4
	518.3
	550.8
	800.3
	1039.7
	1438.8
	1868.4

	4. 
	İri tədiyyəçilərin vergi ödəmə​ləri​nin büdcə gəlirlə​rində payı (%-lə)
	50.67
	55.61
	56.94
	45.11
	38.94
	27.31
	23.95
	17.35

	5. 
	İri tədiyyəçilərin vergi ödəmələ​ri​nin büdcə vergi daxilolmalarında  payı (%-lə)
	62.47
	64.18
	62.95
	54.79
	56.63
	38.27
	31.62
	32.51

	6. 
	Dövlət mülkiyyət​​li iri tədiyyəçi​lərin vergi ödə​mə​​ləri (mln. man.)
	330.6
	402.2
	466.2
	465.1
	649.9
	864.0
	1226.3
	1604.4

	7. 
	Dövlət mülkiy​yə​t​li iri tədiyyəçi​lə​rin vergi ödə​mə​​lərinin büdcə ver​gi daxilolma​la​rında  payı (%-lə) 
	57.04
	59.14
	56.63
	46.27
	45.52
	31.84
	26.95
	27.92

	8. 
	Özəl mülkiyyətli iri tədiyyəçilərin vergi ödəmələri (mln. man.)
	31.5
	34.2
	52.1
	85.7
	150.4
	175.7
	212.5
	264.0

	9.
	Özəl mülkiyyətli iri tədiyyəçilərin vergi ödəmələ​ri​nin büdcə vergi daxilolmalarında  payı (%-lə)  
	5.43
	5.04
	6.32
	8.52
	10.53
	6.47
	4.67
	4.59


Cədvəl 1.4-dən göründüyü kimi doqquz dövlət və 12 özəl iri tədiyyəçilərin vergi ödəmələrinin Azərbaycan Respublikasının Dövlət büdcəsinin gəlirlərində xüsusi çə​kisi 2013-cı ildə 27,31%, 202015 ci ildə isə 17.35% təşkil etmişdir. İri tədiy​yəçilərin büdcə vergi daxilolmalarında payı 2008-ci ildəki 62.47%-dən 2015-ci ildə 32.51%-ə düşmüşdür. Müvafiq olaraq dövlət mülkiyyətli iri tədiyyəçilərin vergi ödəmələrinin büdcə vergi daxilolmalarında  payı 57.04%-dən 27.29%-ə, özəl mülkiyyətli iri tədiy​yəçilərin vergi ödəmələrinin büdcə vergi daxilolmalarında  payı isə 5.43%-dən 4.59 %-ə enmişdir.  Bu onu göstərir ki, aparılan islahatlar nəticəsində ölkədə kiçik, orta və iri sahibkarlıq subyektlərinin sayı artmış və onların vergi ödəmələrinin büdcədəki pa​yı artmışdır. Bununla belə hələ də dövlət mülkiyyətli iri tədiyyəçilərin vergi ödəmə​lərinin büdcə vergi daxilolmalarında  payı özəl vergi tədiyyəçilərinin payından 6.4-dəfə artıqdır. 
Cəmiyyətdə iri sahibkarlıq institutlarının rolu artdıqca ölkədə mərkəzləşdirilmiş dövlət maliyyə sistemindən qeyri-mərkəzləşdirilmiş özəl dövlət maliyyə sisteminə keçmək olar. Bu sistemdə MSQ-a bərabər özəl sığorta, təqaüd və s. maliyyə insti​tut​ları əsas yer tutmalıdırlar. Tədricən müstəqil inteqrasiyalaşmış maliyyə-sənaye struk​turlarının iqtisadiyyatın maliyyələşməsində rolu artdıqca, dövlət tərəfindən yalnız ictimai məhsul kateqoriyası olan işlər maliyyələşdirilməlidir. Dövlət büdcəsi tərə​findən maliyyələşən sahələr nə qədər az və müstəqil sahibkarlıq tərəfindən maliy​yə​ləşən sahələr nə qədər çox olarsa, onda hər investisiya manatına düşən səmərə artmış olar. Artıq Azərbaycanda «İmproteks», “AtaHoldinq”«Azərsun», NAB, “NurGün”, “Günay”, “Azpetrol” ,”Akkord” və s. iri sahibkarlıq makrostrukturları fəaliyyət gös​tərir. İndi əsas məsələ bu cür strukturlara dövlət köməyi etmək və onların fəaliy​yətlərini ölkə sərhədlərindən kənara çıxardaraq transmilli şirkətlərə çevirməkdir. Bununla ölkənin rəqabətqabiliyyətliliyini artırmaq və gedən qloballaşma prosesində aütsayder statusundan çıxmaq olar.
1.3. Ölkənin sosial-iqtisadi inkişaf prosesində biznes strukturlarının xarıcı iqtisadi fəaliyyətinin rolu  
Postindustrial dövrün qeyri-müəyyən xarakter daşıması, konkret qanunauyğun​luqların olmaması və gələcək haqqında dürüst fikir söyləməyin mümkünsüzlüyü keçid dövrünü yaşayan Azərbaycan cəmiyyətinin sosial-iqtisadi vəzifələrini daha da mürəkkəbləşdirmişdir. A.M.Abbasov və T.A.Quliyev total qeyri-müəyyənliyin azalması və zəifləməsini XXI əsrin əsas vəzifəsi kimi göstərmişlər.

Bu gün ölkə qarşısında duran problemlər məzmunca ümumbəşəri xarakter daşı​yır. Müasir iqtisadi imperativlərlə milli ənənə və dəyərlər sisteminin uzlaşdırıl​masının elə yollarını arayıb tapmaq durur ki, sonuncu iqtisadi inkişafa maneə deyil, güclü stimul olsun.

Bazar münasibətlərinə keçid və iqtisadiyyatın liberallaşması – əvvəlcə qiymətlər, sonra əməkhaqqı üzərində dövlət nəzarətinin ləğv edilməsi, onların azad şəkildə təyin olunması və planlaşdırma diapazonunun daralması, onun makrosəviyyədə direk​tiv formadan indikativ formaya keçməsi ilə başlamışdır. Artıq ölkədə yeni iqtisadi sistemə xas olan komponentlər və infrastruktur elementləri yaranmışdır. Makro-səviyyədə maliyyə sabitliyi; bazar infrastrukturunun əsas elementləri: - ikikanallı bank sistemi, valyuta və qiymətli kağızlar bazarı, birjalar, yeni əsaslara malik vergi və büdcə sistemi və b. yaranmış, dövlət mülkiyyətinin özəlləşdirilməsinin birinci mərhələsi başa çatmış və iqtisadi artıma nail olunmuşdur.

Böhrandan sonra iqtisadiyyatın canlanması, ilk növbədə xidmət sektorunda baş verməsinin isbata ehtiyacı yoxdur. Burada yığılmış kapitalın investisiya axını hesa​bına isə ağır sənaye, maşınqayırma, kənd təsərrüfatı və elmtutumlu sahələri in​kişaf etdirmək mümkündür. Kapital axınını həyata keçirən lokomotivlər rolunu isə özəl və özəl-dövlət tipli maliyyə-sənaye və maliyyə-aqrar institutları oynamalıdır. İqtisadi islahatın sonuncu mərhələsində vətəndaşların əmanətlərinin iqtisadiyyata cəlb etmək mərhələsini də iri maliyyə-sənaye qurumlarının, bankların, trastların, holdin​qlərin, sığorta və təqaüd şirkətlərinin öhdəsinə buraxmaq lazımdır. Qeyd etmək la​zım​dır ki, artıq «ICR» qrup, «NAB» qrup, «NurGün» qrup, «İmproteks» və bu kimi qu​rumlar təkcə xidmət sferasında deyil, həmçinin istehsal sahələrinə də sərmayə qoyurlar.
İndiki dövrdə dövlət büdcəsi hesabına süni şəkildə, bütünlüklə Azərbaycan sənayesində artımı stimullaşdırmaq məqsədəuyğun deyildir. Çünki, rəqabət qabiliy​yə​ti və keyfiyyəti aşağı olan məhsullar elə müəssisələrin anbarında yığılıb qalacaqdır. Büdcədən yardım konkret müəssisələrə ünvanlanmalıdır. Keyfiyyətsiz və heç kimə lazım olmayan məhsul və xidmətlər istehsal edən müəssisələrin özəlləşdirilməsinin yubadılması onların qiymətini daha da aşağı salar. 
Fikrimizcə, maliyyə sabitliyi baş verdiyi dövrdə artıq prioritet istehsal sahə​lərinin deyil, istehsal müəssisələrinin müəyyənləşdirilməsi vaxtı gəlib çatmışdır. Bu cür müəssisələrin sanasiyasını xarici və daxili investorlara müqavilə üzrə idarəetməyə verilməsi yolu ilə, ya da xəzinə müəssisəsi elan etməklə dövlət büdcəsi hesabına həyata keçirmək məqsədəuyğun sayılmalıdır. 

Təbii artım iqtisadi qanununa görə iqtisadi proseslər dövri xarakter daşımaqla yanaşı, iqtisadi böhran zamanı cəmiyyətin qütbləşməsi sürətlənir, varlılar daha da varlanır, kasıblar isə daha da kasıblaşırlar. Bu halın olması iqtisadi tənəzzüldən iqtisadi artıma doğru irəliləyişin özülünü yaradır. Kapital yığımını həyata keçirən şəxsl​ər birbaşa və dolayı yolla iqtisadiyyatı maliyyələşdirməyə başlayır. Hətta onlar şəxsi məqsədlər üçün bu kapitaldan istifadə etdikdə də bütün iqtisadiyyata sərmayə qoyurlar, yəni multiplikator effekti baş verir. Məsələn, hər hansı bir şəxs imarət tikdirdikdə ona mişar daşı lazım olur, deməli, onun təkcə mişar daşınının alınmasına sərf etdiyi pul vəsaiti daş karxanasına, oradan da karxananı istehsal resursları ilə təchiz edən müəssisələrə və bu minvalla da zəncirvari qaydada bütün iqtisadiyyata axır. Amma elə etmək lazımdır ki, həmin şəxsə xarici tikinti materialları almaq sərfəli olmasın. Əksinə olduqda, o Azərbaycan iqtisadiyyatına deyil, xarici ölkələrin iqtisa​diy​yatına kapital qoyuluşu həyata keçirir. Bunun qarşısını almaq üçün isə milli iqti​sadi təhlükəsizlik mexanizmi yaradılmalıdır. İqtisadi təhlükəsizliyin əsas tərkib hissə​si kimi gömrük xidmətinin işinə diqqəti artırmaq lazımdır. 
Xarici investisiyalar əsasən neft və xidmət sahələrinə yönəlmişdir. Azərbay​can​da artıq formalaşan «paralel axınlar» sistemi mineral xammal ixrac edən ölkələrdəki kimidir. Bir yandan ölkəyə xarici investisiyalar və ərzaq məhsulları idxal olunur, di​gər tərəfdən isə xam neft və digər təbii resurslar ixrac olunur (Qərb ölkələri və beynəlxalq transmilli kapital öz ənənələrinə sadiq qalaraq Azərbaycanı da xammal bazarına çevirmək məqsədilə onun əhalisinin ərzaq məhsullarına olan ehtiyacını öz inhisarlarında saxlamağa çalışırlar). 
Azərbaycan iqtisadiyyatının effektli işləməsini təmin edən social-iqtisadi mode​lin yaradılması onun sosialyönümlülüyü, elmi-texniki yeniliklərin qəbul edilməsi və dünya təsərrüfatına üzvi şəkildə daxil olmasındadır. Bu əsasda iqtisadi siyasətin stabil dayaqları kimi, milli və dövlət məqsədləri və prioritetləri dəqiq təyin olunmalıdır.

Zənnimizcə, iqtisadi sahədə milli maraqları xarakterizə edən əhalinin əksəriyyə​tinə normal həyat kefiyyətini və sosial-siyasi sabitliyi təmin edən meyarlara aşağı​daklır aiddir: geniş təkrar istehsal rejimi şəraitində iqtisadiyyatın fəaliyyət göstərmə qabi​liyyəti; ölkənin strateji resursları, fəaliyyət növləri və onların həyata keçirilməsi üzə​rində dövlət nəzarətinin qurulması bacarığı; iqtisadiyyatın təşkilati-struktur siste​minin nüvəsi olan iri sahibkar qruplarının dayanıqlığının təmini bacarığı; iqtisadiy​yatın mühüm məhsullar üzrə idxal asılılığının ləğvi; ölkənin elmi və innovasiya potensialının sağlamlaşdırılması qabiliyyəti; bazar iqtisadiyyatının normal fəaliyyəti məqsədilə dövlət tənzimlən​məsinin lazımi səviyyədə olmasının təmini.

İqtisadi münasibətlərin sistemli transformasiyası davam edir. Söhbət, geniş aspektdə yeni keyfiyyət dəyişiklikləri strukturlarının münasibətlər sisteminin və iqtisadi sistemin müxtəlif elementləri arasında qarşılıqlı fəaliyyətin yaranmasından gedir. Prosesin mürəkkəbliyi və uzunmüddətliliyi ölkə iqtisadiyyatının reallığını və dünyada gedən qloballaşma nəzəri olaraq iqtisadi münasibətlərin transformasiyanın strateji kursunun hazırlanmasını nəzərdə tutur. Onun düzgün olması üçün iqtisadi münasibətlərin dəyişməsinin nəticələri dolğun şəkildə təhlil olunmalı və qiymətlən​dirilməlidir. Əsas məsələ iqtisadi inkişafın xüsusiyyətlərini, onun resurs imkanlarını və qəbul olunan qərarların məntiqliliyini və elmililiyini nəzərə almaqla aparılan islahatların istiqamətlərini müəyyənləşdirməkdir.

Yeni əsrdə islahatların aparılmasının əsas şərtləri bunlardır: 1. Cəmiyyətdə siyasi sa​bitlik və bütün dövlət hakimiyyəti budaqlarında ideolo​giyanın varisliliyi. 2. Ha​ki​miyyətin real demokratik təsisatlarının mövcudluğu və inkişaf etdiril​məsi. 3.Əsas hü​​​quq normalarının sabitliyini və eyni zamanda onların korrektə olun​ma​sının çevik me​xanizmini nəzərdə tutan qanunvericilik sisteminin inkişaf etdiril​məsi. 4. İqtisadi is​la​hatların aparılmasının ardıcıllığı,dövlət tənzimlənməsi və makro​iq​tisadi siyasətin sə​mərəliliyi. 5. Həyata keçiriləcək iqtisadi islahatlarda sosialyönümlüyün gözlənil​mə​si.

Təəssüf ki, XX əsrin 90-cı illərində köhnə iqtisadi aksioma yaddan çıxmışdır. Bu aksiomaya görə iqtisadi subyektlər səviyyəsində istehsalda baş verən neqativ hallar və tənəzzül bütünlüklə iqtisadiyyatda qeyri-dayanıqlılığa və böhran hallarına trans​formasiya olunur. İqtisadi vəziyyətin göstərilən aksiomaya uyğun qurulması ölkədə iqtisadi artıma gətirib çıxarmışdır. Artıq söhbət Azərbaycanda «iqtisadi artım»ın aktiv​ləşdirilməsindən gedir. 
Təcrübə göstərir ki, çoxlu sayda iqtisadi strukturlar və alətlər yalnız dayanıqlı artım şəraitində işləyə bilər. Əgər iqtisadi artımın aktivləşdirilməsində köhnə üsullar​dan istifadə artıq işləmirsə, deməli, «iqtisadi artımın aktivləşdirilməsində» yeni vasitə​lərdən və strukturlardan istifadə olunmalıdır. 

Zənnimizcə, iqtisadi dirçəlişin aktivləşdirilməsinin əsasını – istehsalın və dövriy​yənin miqyasının və səmərəliliyinin artırılması olmalıdır. Bunun üçün iqtisadi fəaliy​yətin müxtəlif sferalarında mənfəətliliyin tarazlaşdırıl​masını təmin edən model qurul​malıdır. İndi isə, əksinə, iqtisadi islahatların təsiri nəticəsində gəlirlərdə diferen​sia​siya daha da güclənir. Nəzərdə tutulan model istehsal-tələb-gəlir-investisiya-istehsal silsi​ləsində müsbət əks əlaqəyə arxalanmalı​dır. Belə əks əlaqənin reallaşmasında və de​məli, istehsalın və dövriyyənin miqyasının və səmərəliliyinin artırılmasında mü​hüm rolu iri sahibkar qurumları və ələlxüsus, iri korporativ strukturları oynamalıdır. Nəticədə, məhz onlar istehsal-təsərrüfat proseslə​rinin ənənəvi sabit axınını təmin et​məklə yanaşı, həm də müasir inkişafın dünyəvi meyarlarına cavab verəcək səviyyəyə qalxa bilər.

Azərbaycanın iri biznes strukturları, həmçinin dünya iqtisadi məkanına aktiv sıçrayışın nüvəsi və lokomotivi kimi çıxış edir. Aktiv iqtisadi sıçrayışın nüvəsi artıq yaranmışdır. Bunların bir qismi mülkiyyət formasının dəyişmələri (dövlət müəs​si​səsi kimi), digər qismi özəlləşdirmənin nəticəsində və üçüncü qismi isə ayrı-ayrı milli sahibkarın təşəbbüskarlığı və dəyanətliliyi nəticəsində xırda və kiçik biznesin miqyasının artması nəticəsində yaranmış və inkişaf edir. Lakin bu səpkili təşkilati-hüquqi və maliyyə-iqtisadi fərqlərə baxmayaraq, artıq iri biznes strukturları milli iqtisadiyyatın institusional sabitliyi təmin edəcək səviyyədə inkişaf etmişlər. 

Bu «nüvə» yekcins deyildir və şərti olaraq üç səviyyədən ibarətdir: birinci səviy​yədə dövlət mülkiyyətində olan və təbii inhisarçı sahələrdə çalışan ARDNŞ, AZAL, AzəriQaz, Azərenerji, «Azərsu» və digər işgüzar təşkilatları aid etmək olar; ikinci səviyyədə müxtəlif istehsal sahələrində çalışan, lakin bank strukturları ilə əlaqədə olan müəssisələri daxil etmək olar (məsələn, İSR, İmproteks, Nurgün, Ata​hol​dinq, Gü​nay və s.), üçüncü səviyyəyə isə bazarda fəallıq göstərən mezobirlik qruplarını aid etmək olar (Taymeks, Azərsun, Akkord, Azfen və başqa şirkətlər).

İri şirkətlər kütləvi istehsal sferasında rəqabət apararaq zəif rəqiblərini digər sferalar və ələlxüsus istehlak bazarının dar seqmentlərinə sıxışdırır. Rəqabət nəti​cəsində bir çox kiçik müəssisələr iri korporasiyalar tərəfindən udulmalıdır.

İri işgüzar təşkilatların idarəetmə sistemi və onun strukturuna və iş metodlarına amorfluluq xasdır. Buna görə də burada yaranan vəziyyəti nəzərə almaqla daha pers​pektivli təşkilati formaların seçilməsi məqsədilə iri təşkilatın səmərəliliyi qiymət​ləndirilməlidir. 

Bu baxımdın daha geniş yayılan və perspektivli təşkilati forma kimi müxtəlif planlı korporativ-kooperasiya sistemlərini dəyərləndirmək lazımdır.

Son illər baş verən dəyişikliklər iqtisadiyyatın qloballaşması prosesləri ilə əlaqə​dardır. Qlobal iqtisadiyyatın yaradılması tendensiyası sübut edir ki, yalnız xammal resurslarının olması mənfəət qazanmağa (qısa perspektivdə) və işgüzar təşkilatların dəyərinin artmasına (uzun müddətə) təminat vermir. Onlar yalnız son istehlakçıya çıxış üçün ilkin şərtlər ola bilər. Son istehlak bazarına çıxış işgüzar təşkilatı qlobal​laşmaya istiqamətlənən inteqrasiya konsepsiyasını mənimsəməyə sürükləyir.

İqtisadiyyatın qloballaşması dünya əmtəələr, xidmətlər, kapital və texnologiyalar bazarlarının formalaşması prosesini nəzərdə tutur. Burada isə qabaqcıl rolu transmilli korporasiyalar oynayır. Qloballaşma iri korporasiyalara tələbin dövri dəyişiklik​lərin​dən asılı olmayaraq, ənənəvi resurslar hesabına müsbət nəticələr almaq üçün əlavə imkanlar yaradır. Bazarda rəqabət münasibətlərinin əsaslı şəkildə dəyişməsində iki əhəmiyyətli tendensiyanın olmasını görmək mümkündür. Birinci, bazarda iri korpo​rasiyaların olması rəqabət prosesindən asılı olmadan qiymət parametrlərini tən​zim​ləməyə potensial imkan yaradır; ikinci, bu şəraitdə resurs məhdudiyyətlərinin səviy​yəsi aşağı enir və kommunikasiya imkanlarının genişlənməsi bazara çıxış şərtlərini sadələşdirir.

Təsərrüfat sistemlərində ehtiyatların axtarışına vadar etmək üçün stimullaşdırma, idarəetmə sistemlərinin inkişafı naminə yaradıcılıq imkanlarının reallaşdırılması, inkişaf tənzimləyicilərinin və onlara müvafiq strukturların daha fəal istifadəsi effektli ola bilər.

Müxtəlif təşkilatlar, öz statuslarına uyğun, idarəetmə sistemində artıq ya əskik dərəcədə dayanıqlıdırlar. Belə vəziyyət təşkilatın iqtisadiyyatda işləyən təsərrüfat-istehsalat və sosial şəraitlərə uyğunlaşması problemi ilə bağlıdır (bu, ələlxüsus iri strukturlara aiddir). Iri təşkilatların idarə olunmasında onların müəyyən amorf struktur quruluşunun və iş metodlarının effektliliyinin qiymətləndirilməsinə ehtiyac var. Bu ona görə lazımdır ki, bazarda olan vəziyyəti nəzərə alaraq, daha perspektivli üsullar seçilsin.

Azərbaycan cəmiyyəti ciddi dəyişikliklər astanasında durub və bu təkcə təhlil qiyməti deyil, bu, cəmiyyətin əksər hissəsinin hissiyyatıdır, çünki iqtisadiyyatın inki​şafı zamanı onların maraqları təqdim olunan və reallaşan inkişaf tədbirləri ilə uyğun​laşmır. Doğrudur, bu prosesin labüdlüyü göz önündədir və bunu «sağlam düşüncə» adlandırmaq olar. Bu vəziyyət, geniş planda, iqtisadiyyatın, ələlxüsus, institusional dəyişikliklər proseslərinə və tətbiqi planda, struktur transformasiyalara aiddir. Bu onunla bağlıdır ki, hər insan iştirakçıların arasında qarşılıqılı hərəkətlər, mübadilə, paylanma və istehlak olan struktur daxilində işləyir.

Bu zəmində, ən geniş yayılmış və perspektivli müxtəlif planlı korporativ-koope​rasiya sistemləridir. Bu səbəbdən, cəmiyyətin və iqtisadiyyatın korporativ seqmen​tinin inkişafına elmin və təcrübənin marağı artır.

Ölkə iqtisadiyyatının iri korporativ sektorunun zəifliyi onu xarici mühitin dağıdıcı təsiri qarşısında müdafiəsiz edir, bu da öz növbəsində dövlət paradiqmasının dəyişməsini tələb edir. Milli kapitalın transmilliləşməsinin fəallaşdırılması üçün vergi və sərmayə rejimlərindən istifadə edirlər. Eyni vaxtda, ixracata subsidiyalar ayıraraq, proteksiya tədbirlərinə əl atılmalıdır. 

Qərb tərəfindən Azərbaycana «himayədarlıq» münasibəti tükənib. İndi resurs dəstəyini diləmək yox, sərt rəqabət mübarizəsində o dəstəyi götürən müasir mexa​nizm və strukturlar formalaşmalıdır (əsasən, iri maliyyə-istehsalat alyansları şək​lində).

Cədvəl 1.9
İnteqrasiya-korporativ münasibətlərin konseptual təhlil 
qiymətləndirilməsinin xüsusiyyətləri

	Konseptual istiqamətlər
	İnteqrasiya meyillərinin təhlil qiyməti

	Neoklassik 
	Bazarın strukturuna təsirin əsas istiqamətləri: şaquli və üfüqi effektlərin neytrallaşması ilə bağlıdır; rəqabət zəifləyir; bazara dövlət təsiri güclənir.

	İnstitusional 
	Ən əsası – iqtisadi sistemlərdə inteqrasiya və koordinasiya problemlərinin həlli mümkünlüyü. Qarşılıqlı hərəkətlərə (sövdələşmələrin bağlan​ma​sına) mane​ələr istifadə olunan təşkilati formalardan asılıdır.

	Transaksiya məsrəfləri 

nəzəriyyəsi
	Transaksiya məsrəflərinə təsir edən inteqra​siyanın müsbət qiymətləri. Transaksiya məsrəf​lərinin həcmlərinin azalması azad bazar fəzasının kiçilməsi amilidir.


Belə şəraitdə iqtisadiyyatın korporativ moderlləşməsi strategiyası qloballaşma proseslərində ölkənin konstruktiv iştirakı konsepsiyasını daxil etməlidir (bax: cədvəl 1.9). İqtisadi nəzəriyyənin əsas konseptual istiqamətləri inteqrasiya-korporativ münasi​bətlərin inkişaf meyillərini müsbət qiymətləndirir, burada bazar fəzasının inkişafının qlobal meyillərinə bir sıra mənfi təsirlərlə səciyyələnir.

Cədvəl 1.9-da göstərilən inkişaf nəzəriyyələrini qloballaşma nəzəriyyəsi əvəz etdi. Başqa nəzəriyyələrdən fərqli olaraq, qloballaşma nəzəriyyəsi bütün dünya ölkə​lərində (istisnasız) gedən prosesləri təsvir edir – həm inkişaf etmiş ölkələri, həm ke​çid dövrünü yaşayan ölkələri.

Geniş mənada qloballaşmaya alternativ yoxdur, çünki ölkələrin qloballaşma proseslərinə cəlb olunduğuna görə, başqa seçimi yoxdur. Bu reallıqdır və o transmilli bazarın mövcudluğu ilə özünü göstərir (bizim istəyimizdən asılı olmayaraq). Qlobal dünyada ölkələrin vəziyyəti qeyri-simmetrik olduğuna görə ölkələr qarşısında qlobal​laşma konsepsiyası çərçivəsinin öz sahəsində seçim problemi əmələ gələ bilər.

Öz sahəsinin istiqamət seçimi, qloballaşmanı xarakterizə edən meyillərin nəzərə alınması ilə həyata keçirilir.

Ədəbiyyatda konstruktivizm haqqında deyilir ki, o, problemlərin həllinə yönəl​miş prinsip və fikirlərin xüsusi sistemidir, sosial-iqtisadi təfəkkürün müəyyən kon​servativ istiqamətidir. Ümumiyyətlə, bu ideoloji-təcrübi istiqaməti dəstəkləyərək, biz, konstruktiv rasionalizm mövqelərində dayanırıq, çünki o, bizim tədqiqatlarımızın obyekti – cəmiyyətin və iqtisadiyyatın korporativləşməsinə aid fəal qurucu, sosial​yönümlü proses kimi izah olunur. Bu proses, cəmiyyətimizdə resurs imkanlarına, onların Azərbaycan cəmiyyətinin tarixi-inkişafı ənənələrinə söy​kə​nərək, sağlam düşüncə bazasında planlı istifadəsinə, xalqın mentalitetinə arxalanır.

Müasir proseslərin təhlili onu göstərir ki, qloballaşma rəqabətin şərtlərinin dəyi​şil​məsinə səbəb olub, lakin dövri inkişafın və qiymət rəqabəti mübarizəsinin xasiy​yətini dəyişməyib. Dəyişikliklər aşağıdakı məqamlara toxunub: 

- TMK-rın kiçik və orta biznesi özlərinə tabe etməsi ilə (submüqavilələr, fran​çayzinq, lizinq, vençur maliyyələşdirmə və başqa sistemlər vasitəsi ilə) qlobal rəqabət subyektlərinə çevrilməsi. R.Quliyevin fikrincə, ”TMK-in hökmranlığı ğüclənməkdə davam edir və bu proses TMK-ın dünya iqtisadiyyatının regionları üzrə qeyri-bərabər strategiyalarının təsiri alnında inkişaf etmiş, inkişaf etməkdə olan və keçid ölkələri regionları arasında rəqabət mühitini fərqli biçimlərdə etgiləyir”; 
- ticarət sahələrinin inteqrasiyası, iri şirkətlərin nəzarəti altında olan alternativ əmtəə göndərənlər və yeni əmtəələr haqqında tam məlumatın əldə edilməsi;

- rəqabətə dövlət təsiri rolunun dəyişilməsi, özü də ki, dövlətin iqtisadi subyekt​lərin münasibətlərinə qarışmaqdan imtinası istiqamətində yox (bu barədə radikal və liberal iqtisadçılar təkidlə danışırlar), əksinə dövlətin yeni strateji funksiyalarının əhə​miyyətinə görə, onun rolunun güclənməsi (terrorizmlə mübarizə, iqtisadi-infor​masiya təhlükəsizliyinin möhkəmlənməsi, milli maraqların müdafiəsi məqsədi ilə iqtisa​diyyatların mövqeləndirilməsi və s.);
- proqram-məqsədli inkişaf və cəmiyyət əhəmiyyətli proseslərin tənzimlən​mə​sinin güclənməsi vasitəsi ilə, cəmiyyətin müxtəlif tələbatları prioritetlərinin razılaş​dırılmasının vacibliyi;

- standart məmulatların kütləvi istehsalına yönəlmiş strateji marketinqdən tək-tək sifarişlərin təmin edilməsinə keçid (məhsulların ayrı-ayrı seqmentləri üzrə);

- milli iqtisadiyyatın və onun subyektlərinin rəqabətə davamlılığının qalxması üçün elmi-texniki innovasiyaların rolunun yüksəlməsi;

- investisiya-innovasiya layihələrinin birgə reallaşdırılması üçün bazarda müxtəlif növ ortaqlığın və alyansların formalaşması.

Müasir şəraitdə milli iqtisadiyyatın sosial-iqtisadi effektliyinin və rəqabətə da​vam​lılığının qaldırılmasının əsası onun liberallaşması deyil. Bizə elə gəlir ki, bunun üçün, birincisi, innovasiya-sərmayə kapitalının inkişafıdır; ikincisi, iri korporativ qu​rum​ların potensialının fəal istifadəsidir; üçüncüsü, təbii resurs potensialının möv​cudluğu və onun effektli istifadəsi və cəmiyyətin peşə savadının artırılması.

Ölkədə belə vəziyyət alınıb ki, maliyyə-təşkilat sistemləri inkişafının ənənəvi meyillərindən heç birinin üstünlüyü yoxdur, çünki dünyada inteqrasiya modellərinin və korporativ idarəetmənin müxtəlif komponent və mexanizmlərinin qarşılıqlı prosesi gedir.

Müasir Azərbaycan müxtəlif, mühüm ictimai altsistemlərin: sosial-iqtisadi, siyasi-mədəni, o cümlədən sosial-etik altsistemlərin eyni vaxtda təşəkkül tapdığı bir sistemdir. Bütün bunlar məcmu şəkildə keçid dövrünün xüsusi modelini təşkil edir. Uyğun olaraq Azərbaycanın işgüzar iqtisadi mühitində mövcud olan etik norma və prinsiplər də hələlik təşəkkül prosesindədir və onları keçid dövrü baxımından qiymətləndirmək lazımdır. Onlar totalitar və avtoritar iqtisadiyyat dövründən miras qalan və qərbin işgüzar mədəniyyətindən götürülmüş və hələ ki, özünü təsdiq edə bilməyən davranış stereotiplərinin özünəməxsus konqlomeratından ibarətdir.

Azərbaycanın iqtisadi mühitinin, xüsusilə də biznesin etikasının «yaratmaz» vəziyyəti ölkədə təzəlikcə təşəkkül tapan sahibkarlığın etik aspektlərinə diqqətsizlik ucbatından yaranmışdır Etik problemlər, həmçinin tədqiqatçıların və mütəxəssislərin də diqqətindən kənardadır. Bu sahədə elmi araş​dırmalar yox dərəcəsindədir. Bir çox xarici ölkələrdə isə biznes etikasına xüsusi əhə​miyyət verilir.

Əgər Azərbaycan cəmiyyəti islahatlar yolunu seçmişdirsə, onda dərk olunmalıdır ki, iqtisadi islahatlar – həmçinin etika və mənəviyyatların islahatlarıdır. Müqa​vilələrin aşağı keyfiyyətdə olması, həmçinin onun şərtlərinə riayət olunmaması biz​nes​menin nüfuzuna xələl gətirməsindən başqa onun bazardan sıxışdırılıb çıxarıl​masına bərabərdir. Ümumiyyətlə, Azərbaycan cəmiyyətinin qarşısında insanların mentalitetini dəyişmək, etika ilə biznesin vəhdətini təşkil etmək, şüurlu surətdə riskə getməyi bacaran, qəbul edilmiş qərarın məsuliyyətini daşımağa hazır olan yeni bir nəslin formalaşdırılmasına ehtiyac vardır.
Hazırda sahibkarlıq fəaliyyəti ilə məşğul olan bir çox vətəndaşlar özlərini etik çərçivə ilə məhdudlaşdırmaq istəmirlər, çünki «etikalı» biznesin daha mənfəətli, «etikasız» biznesin isə daha mənfəətsiz fəaliyyəti üçün şərait yaradılmayıb. Elə şərait yaradılmalıdır ki, etik biznes daha çox gəlir gətirən olsun.
II FƏSİL. Azərbaycanda İrİ BİZNES strukturlarının funksİonal mexanİzmİnİn  və xarİcİ İqtİsadİ fəalİyyətİnİn kompleks qİymətləndİrİlməsİ
2.1. İri biznes strukturlarının fəaliyyətinin empirik qiymətləndirilməsi 

Sivil inkişaf istiqamətlərini qavrayaraq Azərbaycan iqtisadiyyatının və cəmiyyə​tinin yeniləşməsi davam edir. Yeni problemlərin yaranması və bunların həlli iqtisa​diy​yatın maliyyə-istehsalat yaşamının bərpasına yönəlmiş müasir institusional trans​formasiyalarla və yeni əsrin çağırışlarına cavab verən fəal iqtisadi yüksəliş yollarının axtarışı ilə bağlıdır.

Bu, iqtisadi inkişafın ən perspektiv seqmentlərində işləyən müasir mexanizm və üsulların formalaşmasını və istifadəsini tələb edir. Belə mexanizmlərdən biri, mexa​nizm​lər kateqoriyası çərçivəsindən kənara çıxıb, sosial məfhuma keçən cəmiyyətin müasir sosial-iqtisadi və maliyyə inkişafına yönəlmiş korporativ idarəetmədir. Bu​rada, sadəcə, korporativ prinsiplərdə qurulmuş, korporativ struktur, alyans və asso​siasiyalardan söhbət getmir, əsas məqsəd ölkənin gələcək iqtisadiyyatının özəyi olan iri korporasiyaların formalaşmasıdır. Bu halda nəzərə alınmalıdır ki, «iri korpora​siyaların maliyyə cazibəsi – dünyanın iqtisadi münasibətlərinin reallığıdır».

Təcrübədə və nəzəriyyədə «korporativ idarəetmə» kateqoriyasının geniş şərhi həm onun mahiyyəti tərəfindən, həm də sosial-iqtisadi münasibətlər sis​temində onun real rolu və yeri baxımından yayılmışdır. Bu halda müəyyən çoxsaylı, mürəkkəb, çoxfunksiyalı mövcudluq təşəkkül tapmışdır və bunu yalnız «korporativ idarəetmə» termini ilə müəyyən etmək olmaz (bu termin çox geniş şərh olunur).

Sosial-iqtisadi və təşkilatçılıq fenomeni mənasını daşıyan baş kateqoriyanın əsas tərkib elementləri bunlardır: korporativ münasibətlər və korporativ struktur, bunlar da yekunda «korporativ iqtisadiyyat və iqtisadiyyatın korporativ sferası» kimi sim​bioz məfhumları yaradıblar.

Anlam cəhətdən «korporativizm» kateqoriyası sadədir və latınca «birlik» demək​dir (ittifaq, birləşmək mənasında). Bununla əlaqədar korporativizmin bir çox nəzə​riyyəvi konstruksiyaları təşkilati-struktur sistemlərlə əlaqədədir. Bu sistemlər insan​ları və iqtisadi subyektləri müxtəlif növ təşkilat və assosiasiyalarda birləşdirir, mül​kiyyətin ümumi prinsiplərini, gəlirlərin qazancı və paylaşdırılmasını müəyyən​ləşdirir. Qeyd etmək lazımdır ki, «qarşılıqlı hərəkətlər» məqsədyönlü deyil, bu insanların maraq​larının üst-üstə düşməsi nəticəsində qarşılıqlı köməyin, anlaşmanın və dəstəyin təbii nəticəsidir. Bazar iqtisadiyyatı şəraitində korporativ münasibətlər müəyyən korporativ qurumlar çərçivəsində reallaşır, bu qurumların məqsədyönümü gəlir əldə etməklə bağlıdır. Beləliklə, biz əlavə olaraq yeni bir kateqoriya-«kor​porativ biznes» əldə edirik. Bu kateqoriya əvvəl baxılan kateqoriyaların sintezidir. 

İnsanların həyatı və fəaliyyəti cəmiyyətlə sıx bağlıdır: onlar, birincisi – mülkiy​yət münasibətlərinin xüsusiyyətlərindən irəli gələn mülki-sosial və bölgü münasibət​lərindən; ikincisi – real fəaliyyət prosesində onlar müəyyən təşkilatçılıq formala​rından və tənzimləmə mexanizmlərindən birgə istifadə edirlər.

Bazar iqtisadiyyatı şəraitində bu münasibətlərin və qarşılıqlı hərəkətlərin məqsə​di gəlir əldə etməkdir. Gəlirin əldə edilməsi prosesi «biznes» anlamı ilə ifadə olunur və bunun spesifik forması «korporativ iqtisadiyyatın» əsası olan «korporativ biz​nesdir». Korporativizm mürəkkəb sosial-iqtisadi hadisə olaraq, bir çox alim və mütə​xəssislərin tədqiqatlarının mövzusudur. Korporativizmin genezisi bazarın və onun mexanizmlərinin inkişafı və müəyyən sosial-iqtisadi münasibətlərin uzun sürən tarixi və durumu ilə bağlıdır.

«Korporativizmin» (dar mənada «korporativ idarəetmənin») problemi mürəkkəb və çoxfunksional kateqoriyadır, özünə çevik və kompleks yanaşma tələb edir. Bu​nunla əlaqədar hesab etmək olar ki, o iqtisadi tədqiqatların sintetik istiqamətlərindən birinə aiddir. Bu istiqamətlər daimi inkişaf və mürəkkəbləşmədə öz əksini tapır və bu istiqamətdə aparılan tədqiqatların fəallaşmasını tələb edir, çünki müasir qloballaşan iqtisadiyyatda onun strateji perspektivləri göz qabağındadır.

Korporasiya anlayışı isə korporativizmdən doğmuşdur və ümumi məqsədə çatmaq üçün ayrı-ayrı şəxslərin məcmusu kimi izah edilir. Korporativizm – korpo​rativ cə​miy​yətdə mülkiyyətə birgə yiyələnmə və ya şəxsi və ictimai maraqların ödənilməsi üzrə tərəfdaş və müqavilə münasibətləridir. Korporativizm maraqlar ba​lansını təmin etmək məqsədilə kompromis təsərrüfatçılığı nəzərdə tutur. Təcrübə gös​tərir ki, məhz kon​sensus amili korporasiyanın cəmiyyətdəki rolunun artmasına şərait yaradır. Bununla yanaşı, korporasiya hüquqi şəxsdir və paylı mülkiyyəti nəzərdə tutur.

İqtisadiyyatın korporativləşməsi problemlərinə olan maraq, ilk növbədə onunla bağlıdır ki, korporativizmin ideyaları onların müəyyən vəhdət təşkil edən xüsusiy​yətlərinə baxmayaraq ənənəvi fərdi-bazar davranışı sxemindən fərqlənir.

Amma bu fərqlər, bazarın bəzi codluğunu və neqativlərini hamarlayaraq, insan​lar üçün cəmiyyətdə sivil sosial-iqtisadi münasibətlərin, yeni qarşılıqlı sosial sxem​lə​rin formalaşması imkanını yaradır. Korporativizmi sosial-iqtisadi münasibətlərinin müa​sir modeli kimi, yəni sivil biznesin modeli kimi (bəzi kor​porativ qurumlara xas olan ayrı-ayrı neqativ halları xaric edəndən sonra) qələmə vermək olar. Müxtəlif növ təşkilati-struktur qurumlar formasında müəyyən dinamizmli bir sıra prinsiplər əsa​sında inkişaf edən sosial və maliyyə-istehsalat sistemidir. Bu prinsiplər aşağı​da​kılardır: müəyyən korporativ qurumun çərçivəsində mülkiyyətin idarə edilməsində eyni hüquqi şərtlərin yaradılması; biznes fəaliyyəti prosesində qarşılıqlı hərəkət üsul​larının azad seçimi; korporativ qurumun birliyi vasitəsi ilə biznesin ayrı-ayrı iştirak​çılarının ma​raqlarının reallaşması; korporativ demokratiya; qarşılıqlı maraqların sax​lanması şərti ilə maliyyə işgüzarlığı; inteqrasiya olunmuş korporativ sistemlər çərçi​vəsində maliyyə-istehsalat mexanizmlərinin birləşməsi; qarşılıqlı maraqlar dairəsində biznesin inteqrasiyasının çoxsaylı effektlərinin reallaşması.

Elmi ədəbiyyatda və təcrübədə «korporativ idarəetmə» anlayışı çox fəal istifadə olunur. Bu anlayışın həm geniş, həm də dar mənalarına baxıla bilər.

Korporativ idarəetmənin dar mənası əsasən aşağıdakılarla bağlıdır: birincisi – şirkət səhmdarlarının maraqlarını qorumaq üçün, şirkətlərin idarəetməsində mene​cer​lərin fəaliyyətinin təmin olunması; ikincisi – səhmdarların qoyduğu sərmayəyə düşən gəlirin zəmanət mexanizminin istifadəsi; üçüncüsü – korporativ biznes proseslərinin nəticəsində korporativ qurumun maraqlarının müdafiəsi.
Korporativ idarəetmənin geniş mənası səhmdarların və menecerlərin mülkiyyətə münasibətlərini tənzimləyir və müasir ictimai-sosial quruluşda iqtisadi subyektlərin qarşılıqlı münasibətlərini xarakterizə edir.

Müasir iqtisadiyyatda olan korporativ qurumlar – müasir cəmiyyətin transfor​masiya islahatlarının xasiyyətini müəyyən edən «xüsusi sosial-iqtisadi strukturlardır».

İqtisadiyyatda formalaşan korporativ idarəetmənin və biznesin əhəmiyyəti bir çox amillərdən asılıdır: korporasiyada mülkiyyət hüquqları sisteminin optimal təşkili (və onların həvalə olunması), restrukturizasiyası və mikrosəviyyənin effektliyinin yüksəlişinə səbəb ola bilər; korporasiyada tarixən yaranan mülkiyyət bölgüsü kor​porativ idarəetmənin spesifik milli modellərini və bunlara müvafiq müəyyən qanun​ve​ricilik konsepsiya​larını və dövlətin tənzimləmə modellərini müəyyənləşdirir; mikrosəviyyədə sərmayələrin cəlb olunmasının vacib şərtlərindən biri, sərma​yədar​ların (səhmdarların, kreditorların) hüquqları müdafiə olunan korporativ idarə​etmənin «şəffaf» modelidir; korporativ idarəetmənin modeli qiymətli kağızlar bazarının inkişafı ilə sıx bağlıdır, buna görə onların dövlət tərəfindən tənzimlənməsi kompleks şəkildə apa​rılmalıdır; kapital bazarının strukturu və korporativ idarəetmənin modeli – bazar iqtisadiy​yatının bu konkret formaları vasitəsi ilə korporasiyaların maliyyə​ləşdirilməsi və təşkilatlarında olan fərqləri, sənaye sahələrinin strukturunu, işəgö​türənlər və işçilər arasında olan münasibətləri müəyyən edir; mikrosəviyyədə kor​porativ idarəetmənin modeli iqtisadi yüksəlişin əsas institu​sional tərkibi sayılır.

İqtisadi münasibətlərin müəyyənliyi (xüsusilə korporativ münasibət​lərin), yəni mülkiyyət hüquqları bölgüsü dəyişmədən bazar iqtisadiyyatının fəaliyyəti üçün prin​sipial əhəmiyyət daşıyır.

Müasir iqtisadi ədəbiyyatda mülkiyyət hüquqlarının dəqiqliyi, aydınlığı və stabilliyi iqtisadi yüksəlişin əsas amilləri kimi sayılır. Buna baxmayaraq mülkiyyətin müəyyənləşmiş hüquqlarının rolu təşkilatın böyüklüyündən, dövlət, ya xüsusi mül​kiyyət olduğundan, informasiyaya yiyələndiyindən asılı olaraq dəyişə bilər.

Korporasiyaya institut və ya təşkilat kimi baxdıqda korporativ idarəetmə iqtisadi islahatlar üzrə tətbiqi nəticələr çızarmağa imkan verir. Ələlxüsus da, sazişlərin yerinə yetirilməsində ənənələrin və sistemin olmaması səhmdarların hüquqlarının kütləvi pozulmasına, iqtisadi agentlərlə qeyri-bazar münasibətlərin inkişafına və korrupsi​yaya gətirib çıxarır.

Korporativ idarəetməyə maliyyə sistemi tərəfindən yanaşma çox önəmlidir. Maliyyə sistemi kapitalın çevrilməsi və resursların istehlakçılar arasında korporativ kapitalın bölgüsü kimi müəyyən institusional razılaşmalar şəklində qəbul edilir.

«Korporativ kapital» maliyyə təsnifatının formal kriteriyalarının məzmunlu krite​​ri​yalar ilə qarışmasına imkan verir. Bizə belə gəlir ki, geniş istifadə olunan «ma​liy​​yə kapitalı» termini, kapitalın istifadəsini məhdudlaşdırır və real müasir iqtisa​di situasiyanı əks etdirmir. «Korporativ kapital» termini isə maliyyə resurslarının geniş istifadəsinə imkan yaradır. 

Bizim təcrübəmizdə (hətta xarici təcrübədə müşahidə olunur) bəzi struktur kateqoriyalar məna cəhətdən maliyyə resurslarının təsnifatına uyğun gəlmir. Məsələn, «maliyyə-sənaye qrupları» - bu nəinki kapitalın ayrı-ayrı formalarının birləşməsidir, bu - maliyyə mexanizminin ayrı-ayrı növlərini məhdudlaşdıran spesifik strukturdur.

Korporativ biznes mürəkkəb bir sistemdir və o, özündə, ümumiqtisadi tənzim​ləmə sisteminə daxil olan bir sıra yarımsistemləri cəmləşdirir. Bu isə, öz növbəsində, onların məqsədyönlü təhlili üçün lokallaşmasını və kor​po​rativ idarəetməyə yönəlmiş tövsiyələrin hazırlanmasını təmin etmir. Bunları «kor​po​rativ biznes»in aşağıda ve​rilən ümumi sxeminin təhlili zamanı görmək olar (bax: şəkil 2.1). Bu sxem, ümumi for​mada, korporativ biznesin mürəkkəb sistemini təmsil edir və korporativ qurum​ların maliyyə tənzimlənməsinin mühüm cəhətlərini səciyyələn​dirir. 
Sadə izahatda, korporativ idarəetmənin baş funksiyası – öz maliyyə resurslarını korporasiyaya həvalə etmiş səhmdarların maraqları çərçivəsində, onun fəaliyyətinin təmin olunmasıdır. Korporativ idarəetmənin bu sadə formasında mürəkkəb prob​lemlər və funksiyalar var: birincisi, onlar mürəkkəb istehsalat və maliyyə kompleksi sayılan korpora​siyanın fəaliyyətinə aiddirlər; ikincisi, korporativ fəaliyyət üçün cəmiyyətin hansısa subyektləri və insanları cəlb olunur və bu fərdlərin maraqları korporativ proseslərdə nəzərə alınmalıdır.
Şəkil 2.1. Korporativ biznesin sxemi
Beləliklə, korporativ idarəetmənin təcrübə problemləri korporativ mühitin işlə​mə​sinin probleminə çevrilir. Korporativ mühit daim dinamikadadır, onun tərkib his​sə​ləri, həmçinin öz vəziy​yət​lərini dəyişir. Buna görə bu vəziyyətlərin nəzarəti və proq​nozlaşdırılması ortaya çıxır, çünki bu mühitlərin dəyişməsi korporasiyanın yaşamına təsir edir. Korporativizm (fəaliyyətin təşkilati forması kimi) – bazar iqti​sadiyyatı ilə korpo​rativ qurumların istifadə etdiyi tənzimləmə mexanizmləri arasında olan ziddiy​yətlərin həlli formasıdır. İri korporativ qurumların bazar strukturları qarşısında üstünlüyü göz önündədir, amma həlledici deyil.

İnkişafın dialektikası belədir ki, bazarın və qeyri-bazar strukturlarının mövcud​luğu labüddür, resursları istiqamətləndirən daxili mexanizmlər birgə işləməlidir və bir-birinin çatışmazlıqlarını tamamlayaraq, bazar iqtisadiyyatında yeksənəqliyin müm​künsüzlüyünü təsdiq etməlidir.

Şərti «kapitalist» adlandırılan iqtisadiyyatın əsl münasibətlərinin reallığı belədir ki, müxtəlif növ mexanizm və alətlər qarşılıqlı işləyir. Eyni vaxtda demək lazımdır ki, firmadaxili məsələlərin həllində korporasiyalar bazar qiymətlərindən istifadə etmir. Bu simbiozun sabitliyinin qiymətlən​dirilməsi bazar mübadiləsinin təşkili zamanı çə​ki​lən məsrəflərdən asılıdır (nəzəriyyədə ilk dəfə bu problem K.Menger, E.Bem-Ba​verk, F.Vizer kimi alimlərin diqqətini cəlb edib). Aydındır ki, qarmaqarışıq mübadilə əməliyyatları xərclər tələb edir, bu xərclərə nəzəriyyədə transaksiya xərcləri deyilir (informasiyaya çəkilən xərclər, kontraktların bağlanması, nəzarətin təşkili, ödəniş-hesablama əməliyyatları və s.).

Korporasiyaların və firmaların «təşkilatdaxili məsrəfləri» onların iriləşməsinin həcmindən asılıdır, qeyri-bazar münasibətlərinin tənzimlənməsinə sərf olunan xərc​lər, başqa transaksiya xərcləri ilə (yəni bazara sərf olunan xərclərlə) müqayisə olunur.

Transaksiya məsrəflərinin təhlili onları iqtisadi münasibətlər sistemində ayrıca məhdudiyyət növü kimi qəbul etməyə imkan verir. Bu anlayış, transaksiya təhlilini korporativ münasibətlərin təhlil sisteminə daxil etmək üçün çox vacibdir, çünki kor​porativ təşkilatların daha effektli növlərinin seçimini təmin edir (firmalar, korpo​rasiyalar, assosiasiyalar, alyanslar və s.). Təşkil olunmuş korporativ strategi​yanın seçimində, müqayisələrə və məsrəflərin həcmlərinin aşkarlanmasına yönəlmiş insti​tusional təhlil çox böyük əhəmiyyət kəsb edir. Bu halda nəzərə almaq lazımdır ki, struk​tur və üsulların korporativ dəyişmələri gələcək gəlirlə ödənilə biləcəyi priz​ma​dan baxılmalıdır. 

D.Nortun ifadəsinə görə «institutlar-insanların qarşılıqlı hərəkətlərini təkrarlayan qaydalardır». İqtisadi təhlildə institutların istifadəsi, iqtisadi agentlərin xarici mühitdə birmənalı olmayan qarşılıqlı hərəkətlərinin mürəkkəb problemlərini həll etməyə imkan verir. Ümumi izahatda «iqtisadi institut» anlayışı ümumi maraqları olan və bu baxımdan qərar qəbul edən bir qrup insanları nəzərdə tutur.

Azərbaycan iqtisadiyyatının keçid dövründə, institusionalizmin meydana çıx​ması iqtisadi münasibətlərin islahatlaşdırılması və onların elmi izahatı ilə birbaşa bağ​lıdır. Bu çox vacibdir, çünki Azərbaycanda yaradılmış iqtisadi islahatlar sxemində əsas strateji məsələ həllini tapmayıb; iqtisadi səmərə sosial ədalətə gətirib çıxar​mayıb.

Cəmiyyətin sosial strukturunu, şərti olaraq piramida şəklində təsəvvür etmək olar. Bu piramidanın özülündə əhalinin kasıb kütlələri yerləşir. Piramidanın ucu isə özüldən çox aralanmışdır. Bu da əhalinin müxtəlif təbəqələri arasındakı fərqi əks et​dirir. Son nəticədə bu sovet sisteminin xarabalığında yaranmış yeni qeyri-ədalətli qu​rumun təzahürüdür. Fikrimizcə, bu sosial piramidada olan ədalətsizlikləri korporativ münasibətlər ni​zamlaya bilər. Qeyd etmək lazımdır ki, ideal variantda bu, mövcud vəziyyətin dəyiş​məsinin başlanğıcıdır.

Elmin və təcrübənin korporativ inteqrasiyalara, alyanslara və tərəfdaşlığa fəal münasibəti təsadüfi deyil, bu, rəqabətin transformasiya prosesləri ilə bağlıdır. Rə​qabət bazarda mübarizə forması kimi, müasir şəraitdə təkamül edə-edə öz klassik for​masından (qiymət mexanizmindən istifadə edərək, bazarda tarazlığın yaranması), «qey​ri-mükəmməl» rəqabət formasına tərəf addımlayır. Bu «qeyri-mükəmməl» rə​qa​bət sənayedən sonra əmələ gələn informasiya cəmiyyəti ilə bağlıdır, burada rəqabətin mütləq mobilliyi (hərəkəti) məhdudlaşdırılıb və kapitalın hərəkətinə nəzarət yoxdur.

Təcrübədə isə bu, korporativizm proseslərinin fəallaşması ilə bağlıdır, onları fərq​ləndirən cəhət – bazarın ayrı-ayrı seqmentlərinə nəzarət edən iri korporasiyaların öz aralarında bağlanan sazişlərdən istifadəsidir.

İri korporativ qurumların şəbəkə tipli təşkili müəyyən eklektikası ilə səciy​yələnir. O, funksional idarəetmə sxeminin xüsusiyyətlərinin elementlərini, divizional strukturların muxtariyyətını, təşkilatın resurslarının çevik istifadəsini və müasir qarı​şıq-virtual korporativ qurumların layihə-kommersiya mərkəzlərini özündə cəmləş​dirir. Söhbət, iqtisadi qrupların dinamik dəyişən işgüzar münasibətləri ilə bağlı spesi​fik şəbəkələrdən gedir. Təşkilati-struktur planda müasir korporativ qurumlar funksio​nal yönəlmiş ortaq​ların (tərəfdaşların) təşkilatlanmış cəmiyyətlərini təmsil edir.

Həmin cəmiyyət istehsalın layihələndirilməsini, istehsalını, əmtəənin satılmasını təşkil edir və son müsbət maliyyə nəticəsinə yönəlmiş müasir informasiya (məlumat) texnologiyalarından faydalanaraq xidmətlər göstərir.

Assosiativ birləşmiş korporasiyanın əsas məqsədi bazar şəraitində yaranan hər hansı bir məhsula, ya xidmətlərə yaranan ehtiyacın əsaslı texnologiyaların köməyi ilə ödənilməsidir.

Azərbaycanda belə təşkilatlar qismində maliyyə-sənaye qrupları, holdinqlər sa​yıla bilər. Həmin qruplar ya müəssisələrin şaquli qurulmuş korporativ strukturları şəklində, ya üfüqi assosiasiya qurumlarının formalaşması ilə təşkil olunur.

İnteqrasiya olunmuş korporativ qurumlara müxtəlif növ qurumlar aiddir. Onların əsas cəhəti – strategiyanın uzunmüddətliliyi, daxili səmərəlik və sazlanmış əlaqələr vasitəsi ilə effektli işləməsidir. Təhlil üçün, inteqrasiya olunmuş şirkətlərin və onların xüsusiyyətlərinin əsas amillərinin təsnifatından istifadə edilməsi məqsədəuyğundur.

Əsas amillərin qrupları bunlardır: a) inteqrasiyanın maliyyə-iqtisadi amilləri qrupu; b) inteqrasiyaya cəhd edən şirkətlərin vəziyyəti ilə bağlı bazar-konyunktur amilləri; c) mülkiyyət münasibətləri və əlaqələri ilə bağlı olan mürəkkəb tənzimləmə kompleksinin mülkiyyətə nəzarət amilləri.

Cədvəl 2.1

Müasir korporasiyanın təşkilinin əsas cəhətlərinin xarakteristikası

(assosiativ-inteqrasiya olunmuş qurum)
	Əsas əlamətləri
	Xüsusiyyətlər:

	Durumun dinamik vəziyyəti
	Strukturun elementlərinin qeyri-sabit funk​sional-təşkilati qarşılıqlı hərəkətləri

	Nəzarətin və informasiyanın inteqrasiya olun​muş texnologiyalarının istifadə vasitəsi ilə təşki​lati-struktur əlaqələrin reallaşması
	Təşkilati-struktur elementlərin qarşılıqlı hərə​kətləri (informasiya texnologiyaları və tabeçilik əsnasında qurulur).

	Saziş, müqavilə və mülkiyyət nəzarəti sisteminin istifadəsi
	Təşkilat sisteminin bağlayıcı elementləri müxtə​lif ola bilər – müqavilələrdən mülkiyyətçiliyə qədər

	Korporativ qurumun özəyilə (ana şirkətin) spesi​fik inteqrasiya formaları (mülkiyyət hüququnu saxlamaq şərti ilə).
	Korporativ sxemə natamam inteqrasiya (mülkiy​yətin nəzarəti hüquqlarının saxlanılması). Işgü​zar əlaqələrin kəsişməsi


Korporativ-inteqrasiya amillərinin təsnifatı şəkil 2.2-də verilir: 
Hər korporativ qurum, inkişafının müxtəlif mərhələlərində (ölkədə gedən isla​hatlar mərhələlərində) əmələ gələn problemlərin həllində tənzimləmə sxeminin seçimi qarşısında durur. Bir qayda olaraq, bu aşağıdakılarla bağlıdır: birincisi, həllini tələb edən problemlərin əmələ gəlməsi ilə;  ikincisi, hərəkətlər sisteminin seçimi ilə; üçüncüsü, əmələ gələn problemlərin həlli üçün müəyyən mexanizmlərin seçimi ilə.

Şəkil 2.2. Korporativ-inteqrasiya amillərinin təsnifatı
Bir sıra iqtisadçıların irəli sürdüyü konsepsiya ilə «iqtisadiyyatın genişlənmə in​ki​şafında əmələ gələn istehsalın miqyasının artması, intensivləşmə şəraitində, yeni​lik​ləri tez qavrayan çevik istehsalçılara uduzur» qismən razılaşmaq olar. Bizdə islahat pro​seslərinin başlanğıcında, iri istehsalatların sıxışdırılması, xırda və orta biznesin təş​viqatı ilə fəal məşğulolma böyük səhv idi. Nəticədə kiçik biznes ya​radılmadan, nə​həng istehsalata böyük ziyan vurulmuş, texnoloji cəhətdən əlaqədə olan şirkətlər da​ğıdılmış və sazlanmış istehsalatlar, az effektli, rəqabətə tab gətir​məyən qurumlara çevrilmişdi.

Bu mövqedə duranların əsas səhvi ondan ibarətdir ki, onlar unudublar ki, isteh​salın miqyası təkcə makinaların, çarpayıların və qazanların həcminin artması deyil, o həm də kapitalın miqyas çərçivəsində çevik və fəal olmasıdır, ən əsası isə mürəkkəb bazar şəraitində rəqabətə davamlılığıdır. Problem yalnız onun struktur reallaş​masın​dadır. Kiçik biznesin iqtisadiyyatda olan böyük roluna baxmayaraq rəqabətə davam​lılığın yeganə yolu – nisbətən miqyaslı, yığcam və yaxşı idarə edilən şirkətlərin yaradılmasıdır. Onların müvəffəqiyyəti, ilk növbədə miqyas üstünlüyündən başlayır: müəssisənin «miqyas» qənaəti, istehsal gücünü və xidmətlərini artıraraq daha səmə​rəli işləməsi; müəssisənin «müxtəlif çeşid» qənaəti, eyni xammaldan müxtəlif çeşidli mal​ların buraxılması; transaksiya məsrəflərində qənaət, yəni malların və xidmətlərin bir istehsalat vahidindən (mülkiyyət verilmədən) başqa istehsalat vahidinə verilməsi. Bu onu sər​bəst firmaların və fərdlərin transaksiyalarından fərqləndirir; kapitalın «çe​viklik» qənaəti, onun milli iqtisadiyyat, ya beynəlxalq iqtisadiyyat çərçivələrində operativ çevikliyi.

İri korporasiyaların işləməsinin xüsusiyyətlərindən biri də odur ki, onlar özləri buraxdığı məhsulun reklam və marketinqinə böyük sərmayə qoyurlar. Effektli və sə​mərəli olan korporasiyalar fəal innovasiya – satış siyasətini yeridib, yüksək və stabil mənfəət alırlar. Onlar bunu nəinki bazara kobud təzyiq vasitəsi ilə əldə etmir, hətta geniş istehlakçılar kütləsinin maraqlarını nəzərə alırlar.

Korporativ qurumların müasir təşkilati inkişafı iki tendensiyanın təsiri altında keçir: birincisi, inteqrasiya prosesləri ilə bağlılığı, yəni korporasiyaların gücünün, təşkilati gücünün artması və onların idarəetmə özəyinin müxtəlif xüsusiləşdirilmiş şö​bələr hesabına şişirdilməsi; ikincisi, parçalama prosesləri ilə bağlılığı, yəni şirkətlərin strukturundan müəy​yən təşkilati blokların ayrılması və onların özülündə ana şirkətin əmlakından ica​rə şərtləri ilə istifadə edilən müstəqil kommersiya təşkilatlarının yaranması. Hər​dən belə müəssisələr müstəqil əsaslarda yaranır, ana şirkət ilə heç bir əlaqə ol​madan, yalnız onun avadanlıq və sahələrini icarəyə götürürlər. Müqavilə sistemi vasitəsi ilə yeni ya​ranan müəssisələrin fəaliyyətinin koordinasiyası təmin olunur və onlar ana şirkətin ehtiyaclarının ödənilməsinə işləyirlər. Ana şirkət tərəfindən öz üzərində mülkiyyət hüququnun saxlanılması, vahid korporativ istehsal sisteminin yaradılmasına və inkişaf etməsinə geniş imkanlar ya​radır.

İstehsalat fəaliyyətinin və təşkilati strukturlarının genişləndirilməsinin bir növü, törəmə müəssisələrin (övlad firmalarının) səhmdar cəmiyyət, ya məhdud məsuliyyətli cəmiyyət formasında yaranmasıdır. Bu halda əsas şərt ondadır ki, səhmlərin nəzarət paketi nizamnamə kapitalında müvafiq pay korporasiyanın mülkiyyətində qalır.

Korporativ idarəetmənin daxili təşkilat resurslarının effektliyinin artması aşa​ğı​dakılarla bağlıdır: ümumkorporativ idarəetmə funksiyalarının istehsalat, tənzimləyən funksi​yalardan ayrılması; müstəqil ekspertiza üsullarının fəal istifadəsi; korpora​siya​ların idarəetmə özəyində xüsusi qərargah tipli qurumların yaradıl​ması, onların yeni tex​niki ideyalara (məfkurələrə), strateji qərarlara və onların həyata keçirilməsinə yöənl​dilməsi; daxili planlaşdırma və nəzarətdə xüsusi funksional xidmətlərin ixtisas​laşdı​rılması; korporasiyanın təşkilatı inkişafına yönəlmiş bölmələrin yaradılması.

2.2. Korporasiyaların strukturlaşma təmayüllərinin təhlili və onların xarici iqtisadi fəaliyyətinin tədqiqi 
İri işgüzar təşkilatların dəyişkən bazar mühitində işləməsinin obyektiv əsaslarına aşağıdakıları aid etmək olar: 1) xammal bazasının vahidliyi və çoxkanallı istifadəsi; 2) qarşılıqlı bağlanmış istehsalçıların kooperasiyası; 3) son məhsulun kompleks ha​zır​lanması, göndərilməsi və xidməti; 4) dövriyyənin tamlığı: elm-işlənmə-sərmayə-is​tehsal-satış-istifadə; 5) iri investisiya layihələrinin reallaşması; 6) ərazi ümumiliyi və infrastrukturun vahidliyi; 7) satış bazarları uğrunda mübarizədə maraqların birliyi.

Təcrübə göstərir ki, yeni yaranan iri təsərrüfat strukturları fəaliyyətlərində əks olunan, assosiativ xarakter daşıyır.

Bir qayda olaraq, onlara aşağıdakı cəhətlər aiddirlər: könüllü daxilolma (əsası – iqtisadi maraqlar); assosiasiyanın təşkilat formasının seçim azadlığı; iştirakçıların bə​rabər hüquqları; müəssisələrin səlahiyyətlərinin assosiasiyaya könüllü verilməsi; as​so​siasiyanın özünü idarəetməsi; iştirakçıların münasibətlərinin təşkilində müqavilə əsasları. Bir çox müasir mütəxəssislər qeyd edirlər ki, irəlidə gedən qərb ölkələrinin iq​ti​sa​diyyatının uğurlu inkişafı aşağıdakı amillərlə müəyyən olunur: kiçik və orta biz​ne​sin dəstəklənməsinə yönəlmiş düşünülmüş və tarazlanmış addımlar kompleksini qə​bul etməsi ilə; iri korporasiyaların (o cümlədən, ümummilli) fəal inkişafı ilə; sahib​kar​lığın tənzimlənməsinə yönəlmiş, əsaslandırılmış və çevik dövlət siyasəti sistemi ilə.

Məhz elə bu cəhətdən, iri korporasiyalara və maliyyə-sənaye qruplarına sənaye kompleksinin əsas struktur təşkil edən elementi kimi baxılmalıdır. Bu qruplar açıq bazar iqtisadiyyatında Azərbaycan istehsalçılarının rəqabətə davamlılığını təmin etməlidir. Onlar dövlətin seleksiya siyasətinin reallaşmasında əsas vasitə kimi çıxış etməlidirlər, maliyyə, əmtəə və istehsal kapitallarının təkrar istehsalına, yığılmasına və dövriyyəsinə zəmanət verib, iqtisadiyyatın sərfəli sahələrinə yönəltməlidirlər.

Korporasiyalar iri və kredit biznesinin əsas təşkili formasıdır. Onların əsas və əlavə əlamətlərini ayırmaq olar (bax cədvəl 2.2).
Cədvəl 2.2.
Korporasiyaların əsas və əlavə əlamətləri

	Əsas əlamətlər
	Əlavə əlamətlər

	Mülkiyyətin səhmdar forması 
(kapitalda pay iştiraki)
	Mülkiyyətçilərin bərabər hüququ 
(eyni sinifli səhmlərin səhmdarlari üzrə)

	Korporasiya mülkiyyəçilərinin idarəetmədən təcrid olunması
	Səhm mülkiyyətçilərinin dəyişməsi zamanı şirkətin sabitliyi

	Korporasiyanın və səhmdarların mülkiyyətinin bölgüsü
	Korporasiyanın elementləri arasında təşkilat əlaqələrinin sabitliyi

	Mülkiyyətçilərin məsuliyyətinin məhdud​laşdırılması (mülkiyyət payı çərçivəsində)
	Korporasiyanın ayrı-ayrı strukturları arasında qarşılıqlı hərəkətlərin müxtəlif formaları


Bu əlamətlər korporasiyanı sahibkarların tapşırıqlarını tənzimləyən sahələrin xüsusi birliyi kimi səciyyələndirməyə imkan verir. Nəzərə almaq lazımdır ki, ölkə kor​po​rasiyalarının formalaşmasının təməlində bu strukturların qarşılıqlı hərəkətlə​rin​də genetik-struktur-funksional prinsip durur. Bu prinsip iqtisadi sistemi formalaşdıran istehsalatın obyektiv şərtləri əsnasında müəyyən edilir, burada hər seqment və iqtisadi subyekt xüsusi funksional rol oynayır. Korporasiyaların funksional rolu, ölkənin onilliklərlə formalaşan iqtisadi siste​minin tarixi xüsusiyyətləri ilə müəyyən olur. 
Fikrimizcə, ölkənin formalaşan bazar iqtisadiyyatı, bütövlükdə, ümumdünya meyil​ləri çərçivəsində inkişaf edir, amma bunlarla yanaşı, təbii-etik xüsusiyyətlər ilə bağlı müəyyən fenomenlər əmələ gətirir. Bu fenomenlər ölkənin mürəkkəb maliyyə sistemi yaradıb və hal-hazırda o, üç seqmentin simbiozudur: dövlət vəsaitləri, özəl sahibkarların vəsaitləri (kiçik və orta biznesin) və korporativ vəsaitlər. Ümumilikdə sxem şəkil 2.6-da göstərilmişdir. 
Ölkənin maliyyə sisteminin seqment və sektorlara şərti bölünməsinə baxma​ya​raq, bu sxem yeni formalaşan maliyyə sisteminin əsas xüsusiyyətlərini və korporativ maliyyənin rolunu əks etdirir.

Bazarın bu seqmentlərinin maliyyəsi (müasir bazar sisteminin xüsusiyyət​lərin​dən irəli gələn ümumi cəhətləri nəzərə almaqla) ümumi iqtisadi-maliyyə sahəsində işləyir, amma köklü fərqləri onların genezisini və inkişafının perspektivli meyil​lə​rini öyrənməyə vadar edir. İri qurumlarda şirkətlərin müxtəlif idarəetmə sistemlərinin formalaşması reallığa çevrilir. Problem korporasiyaların optimal növünün bazarın konkret şəraitinə və əmtəə bazarının inkişaf səviyyəsinə uyğun seçilməsindədir.
`
.Şəkil 2.6. Ölkənin maliyyə sxeminin tərkibi
İri korporasiyaların islah olunmasında iki alternativ yanaşmanı ayırmaq olar: islahatların liberal variantı bazarın liberallaşmasını və nəzarəti olmayan rəqa​bətin nəinki əsas şərt kimi, hətta ümumi iqtisadiyyatın inkişafının effektliyindən, transaksiya xərclərindən, enerji daşıyıcılarınnın qiymətlərinin artmasından, sosial və ekoloji nəticələrdən asılı olmadan qəbul edir; transformasiya tənzimləmə variantı təsərrüfat obyektlərin özünü​tənzimləyən rəqabət və transformasiya metodologiyasına arxalanır. Bu variantda rə​qa​bət münasi​bətlərinin sərhədləri, iqtisadiyyat üçün müsbət effektlərin qiymət​lən​dirilməsi ilə, genişlənir: məhsul və xidmətlərə olan tələbat ödənilir, transaksiya məs​rəfləri azalır, sosial sahə, ölkənin enerji təhlükəsizliyi və iqtisadiyyatın sahələri enerjidaşıyıcıları ilə, təmin olunur. Ənənəvi olaraq idarəetmə nəzəriyyəsində təşkilat​lanmış strukturların iki növü səciyyələnir: üfüqi və şaquli (cəd. 2.3). Bütün başqa növlər bu iki növün modifika​siyasıdır. 

Cədvəl 2.3.

Üfiqi və şaquli təşkilati korporativ strukturların təhlil 
olunmuş müqayisəli qiymətləndirilməsi

	Struktur növləri
	Üstünlükləri
	Qüsurlari

	Şaquli təşkilati struktur
	Resursların optimal istifadəsi, miqyasda qənaət
Effektli nəzarət
Mühitin dəyişməsinə cəld reaksiya
Bazarın açılmış seqmentlərində asan işləyir.
Mürəkkəbləşmə prosesi zamanı yeni sxemlərə asan transformasiya olunur.
	Mərkəzə tabe olan elementlərdən məlumat (informasiya) yığımının çətinliyi (mürəkkəbliyi).
Mürəkkəb dinamik mühitdə iş çətinlikləri
İnformasiya (məlumat) alınmasının yubanması (gecikməsi).
Səlahiyyət verilməsinin mürəkkəbliyi.
Təzə məlumatın alınmasının çətinlikləri.

	Üfüqi təşkilati 
Struktur
	Böyük həcmli informasiyanın (məlumatın) işlənilməsi
Üstünlüklər xarici (dolayı) effektlər hesabına təmin olunur.
Daxili qarşılıqlı hesablaşmaların üstünlükləri.
	Birbaşa məsrəflərin qənaətində şaquli struktura uduzur.
Standartlaşmış mühitdə pis işləyir.


Hər təşkilati strukturun özünün rəqabətli üstünlükləri var, məsələn, şaquli sistem bazarın açılmış seqmentinin effektli istismarına yol verir, üfüqi təşkilati sistem isə bazarın yeni seqmentlərini aşkarlayıb, mənimsəyir. Nəticədə belə alınır ki, müasir şirkətin mürəkkəb təşkilati strukturu olmalıdır və o özündə hər iki (şaquli və üfüqi) strukturların üstünlüklərini cəmləşdirməlidir. Sxematik olaraq korporativ strukturların aşağıdakı prinsipial sxemlərini ayırmaq olar: (şək. 2.7).
Şəkil 2.7. Korporativ qurumların iyerarxik strukturları

1. Şaquli təşkil olunmuş iyerarxiya strukturunun klassik tipi (növü). Bu struktur sərt tabeçilik və qərarların ən yüksək səviyyədə qəbul olunmasını nəzərdə tutur. Bir qayda olaraq, bu tip kiçik, orta həcmli korporativ qurumlarda istifadə olu​nur.
Şaquli strukturun reallaşması sxemində aşağıdakı proseslər həyata keçirilir: infor​masiyanın (məlumatın) toplanması; elementlərin davranışının optimal strategi​yasının seçimi; onların yuxarıdakı elementlərə tabeçiliyi; tapşırıqların yerinə yetiril​məsinə nəzarət; strategiyanın uğurlu reallaşmasına görə mükafatlandırma; strate​giyad​an kənarlaşmaya görə cərimələr. Belə strukturun üstünlüyü resursların optimal istifadəsidir, bu isə, nəticədə miqyasda qənaətə gətirib çıxarır. Şaquli strukturun qüsuru tabeçilikdə olan elementlərdən tam informasiyanın yığılmasının vacibliyidir. Buna görə şaquli strukturların əsas üstünlkləri stabil (sabit) standartlaşdırılmış mühit​də (asan və mürəkkəb) özlərini göstərir. 

2. Daha effektli müasir tələblərə görə «yastıyönəlmiş» (üfüqi yönəlmiş) struk​tur tipidir. Bu struktur növündə məsuliyyət mərkəzləri və qərarlarının qəbul edilməsi yayılıb. Başqa sözlə desək, idarəetmənin aşağı səviyyələri daha böyük müs​təqillik nümayiş etdirir. Səlahiyyətlərin paylanmasının ən geniş yayılmış sxemidir.

3. Yuxarı səviyyədə yalnız strateji əhəmiyyətli qərarların qəbul edilməsi sxemi. Bu sxemin reallaşması korporasiyanın ayrı-ayrı subyektlərinə maksimal hüquqların verilməsi ilə bağlıdır. Bu sxemin çətinlikləri cəld manevrə etməklə və resursların çətin bazar iqtisadiyyatı şəraitində toplanması ilə bağlıdır.

4. İri korporasiyanın «övlad» və «nəvə» filialları, səhmdar münasibətlərin və hü​quq​ların mürəkkəb şəbəkəsi olan «kollanan» təşkilat sxemi. Üstünlükləri: maliyyənin latent hərəkətləri, real nəticələrin korrektə edilməsi.

Qüsurları: xarici orqanlarla və bir-biri ilə münasibətlərdə korrupsiya və kriminal təzahürlərin ortaya çıxması.

Nəzəriyyədə bunlar korporativ qurumların əsas «ideal» sxemləridir, təcrübədə isə korporasiyanın tələbatından asılı olaraq korporativ biznes bu strukturların simbio​zundan (qarışığından) istifadə edir. Korporativ strukturların yeni növləri aşağıdakı şəraitdə formalaşacaq: inteqrasiya münasibətləri (bu münasibətlərin xarakteri geniş diapazonlu ola bilər – konyunktur bazar amillərindən şəxsi və ərazi amillərinədək); müqavilə münasibətlərindən; mülkiyyət münasibətlərindən.

Fikrimizcə, korporasiyaların yaradılması zamanı çoxsəviyyəli iyerarxiyadan mərkəzdən​qaçma situasiyalarında əmələ gələn qarşılıqlı münasibət və əlaqələri nəzərə alsaq, bu növlər arasında sərt sərhəd yoxdur.

Mürəkkəb təşkilatların idarəetməsinin əsas təşkilat formalarının dinamikası aşağıdakı ümumi sxemdə təmsil olunub:

Bu sxemin şərti olmadığına baxmayaraq o, müasir korporasiya qurumlarının təşkilatı inkişafının dinamikasının mühüm nöqtələrini əks etdirir.

Korporativ qurumların inteqrasiyası korporativ biznesin aşağı effektliyinin dərmanı ola bilməz. Təcrübədə, belə hadisələr olub ki, iri korporasiyalar miqyaslı müəssisələrin giro​vuna çevrilib, çünki ayrı-ayrı seqmentlərin rəqabət qabiliyyəti itir, idarəetmə zəif​ləyir, məsrəflər artır. Bu vəziyyətdən çıxış yolu – yeni tənzimləmə sxemlərinin axtarışıdır, biznes-proseslərin reinjiniriqidir.

Aydındır ki, korporasiyanın miqyasının dəyişməsi, ilk növbədə tələb olunan resursların həcmini dəyişir, çünki korporativ layihələrin reallaşması ilə əlaqədar, korporasiyanın bazardakı vəziyyəti transformasiyaya (dəyişməyə) məruz qalır. Belə halda, vəziyyətin yaxşılaşdırılmasına korporasiyanın maliyyə resurslarının balansla​rının tərtibi kömək edə bilər.

2.3. İri biznes strukturlarının inkişafının bazis strategiyaları

Təşkilati-hüquqi formasından, mülkiyyətindən, sahəsindən, ixtisaslaş​ma​sından və bazardakı mövqeyindən asılı olmayaraq Azərbaycan iqtisadiy​yatının real və maliyyə sektorunda çoxlu sayda iri işgüzar təşkilatlar fəaliyyət göstərir.

Lakin müəssisələrin ölçüsünün müəyyənləşdirilməsi şərti xarakter daşıyır və onların səmərəli fəaliyyət göstərməsinə dəlalət etmir. Bu, daha çox iri işgüzar təşki​la​tın biznes strategiyasının işlənməsi və reallaşmasından asılıdır. Təcrübədə biz​nes stra​tegiya korporativ strategiyanın mühüm yarımsistemi kimi mövcud olur. Ümu​miy​yətlə, strategiya - plan, davranış prinsipi, mövqe, perspektiv və fənd (manevr) kimi izah edilir. Biznesin inkişafı özündə aşağıdakıları əks etdirir: 1) biznes həcminin artması prosesi; 2) bazar tələbinin ödənilməsinə istiqamətlənən fəaliyyət; 3) yeni biznes sferalarının yaradılması prosesi; 4) istehlakçıların ehtiyaclarının ödənilməsi məqsədilə təşkilatda yaradıcılıq və təşəbbüskarlığın stimullaşdırılması.

İri korporasiyanın işgüzar inkişafı: sahədə inkişaf etmək; texnologiyalarda lider​liyi ələ almaq; digər firmalardan geridə qalmamaq; inkişafı təmin edən mənfəətə nail olmaq; istehlakçılarla əməkdaşlıq etmək qaydalarından istifadəni nəzərdə tutur.
İşgüzar təşkilatın fəaliyyət strategiyasının işlənməsi məntiqi olaraq müəssisə rəhbərliyinin daimi nəzarətindən kənarda yerləşən xarici mühitin təhlili ilə başlayır. Xarici mühitin təhlilinin əsas məqsədi – cari dövrdə və gələcəkdə müəssisənin imkan​larını və təhlükələri, həmçinin strateji alternativləri müəyyənləşdirməkdir. Mühitin dəyişməsi işgüzar təşkilatın da fəaliyyətinin dəyişilməsi zərurətini diktə edir. Cəmiy​yətin tələblərinə xidmət edən təşkilatlar bununla əlaqədar müxtəlif cür davranırlar. 
1.Təmərküzləşmiş artım strategiyası konkret istiqamətlərdən ibarətdir:

a) bazarda mövqeyin möhkəmlənməsi strategiyası zamanı müəssisə mövcud məhsulla mövcud bazarda yaxşı və səmərəli mövqe qazanmağa can atır. Bu isə mar​ke​tinq fəaliyyətinin gücləndirilməsini tələb edir. 
Son dövrlərdə Azərbaycanda fəaliyyətini əsaslarla quran «Siyəzən-broyler» və «Mərdəkan-broyler» reklam və təbliğat işini səmərəli quraraq bu strategiyanı bir daha təsdiq etmişlər. 2000-ci ildə respublikada işləyən bütün növ quş əti istehsal edən müəssisələr 14,3 min ton quş əti istehsal etmişdilərsə, 2008-ci ildə bu rəqəm 18000 ton, 2015-ci ildə isə 50 min tondan çox olmuşdur. Daxili istehsal artdıqda quş ətinin idxalı da azalmışdır. Əgər 2001-ci ildə 23,2 min ton quş əti idxal olunmuşdursa, 2015-ci ildə bu rəqəm 16000 tona çatmışdır. Artıq daxili istehsalçılar bazarın 60-70%-nə nəza​rət edirlər. Burada birinci skripka rolunu isə «Siyəzən-broyler» oynayır, ona baza​rın 25%, «Mərdəkan-broyler»ə isə 20%-i məxsusdur. Vəziyyətin bu cür dəyiş​məsinə dövlət tərəfindən quş müəssisələrinə 5 ililk vergi tətilinin verilməsi də əhə​miyyətli təsir etmişdir. 
Fabrik eyni məhsul növlərini müxtəlif coğrafi və alıcı bazarlarına çıxarmaqla, alıcıların gəlir, istehlak intensivliyi və davranış tərzindən asılı olmayaraq tanıtdıra bilmiş və bunun nəticəsində məhsul istehsalını 5 il ərzində 10 dəfə artıra bilmişdir. Nəticədə müəssisənin əməkhaqqı fondu və mənfəəti yüksəlmişdir. Mənfəətin ilbəil yüksəlməsi yığım fondlarına ayrılan vəsaiti artırmağa imkan vermişdir. Müəssisə yeni istehsalat vahidləri almaq və yeni taktika tətbiq etmək imkanı qazanmışdır; bəzi iri müəssisələr bazar mövqeyinin möhkəmləndirilməsi strategiyasının əsas vasitəsi kimi məhsulun inkişaf etdirilməsini götürürlər. Bu növ davranış yeni məhsul istehsalını və artıq mənimsənilmiş bazar​larda onun reallaşdırılmasını nəzərdə tutur.

II. İnteqrativ artım strategiyası yeni istehsal və satış strukturlarının əlavə olun​​​ması ilə firmanın genişlənməsini nəzərdə tutur. Adətən, işgüzar təşkilat güclü biznesdə fəaliyyət göstərərkən, eyni biznes sahəsində inkişaf edə bilmədikdə bu tip strategiyadan istifadə edir.

Şəkil 3.1. Biznesin etalon inkişafı strategiyaları
İnteqrativ artımın əks şaquli və qabaq şaquli strategiya növləri vardır. Əks şaquli inteqrativ artım strategiyası malgöndərən təchizatçı firmaların alınması və ya təc​hizatı həyata keçirən övlad şirkətlərin yaradılması yolu ilə həyata keçirilir. Burada məqsəd xammal bazarlarına daimi çıxışın təmin olunması və xammal və materiallara olan qiymət dəyişmələrindən özünü sığortalamaqdır. Qabaq şaquli inteqrativ artım stra​tegiyasında məqsəd məhsul və xidmətin satışının səmərəliliyini artırmaq üçün fir​ma ilə son istehsalçı arasında olan topdansatış müəssisələrinə nəzarəti ələ keçir​məkdir. 
Əks şaquli inteqrativ artım strategiyası Azərbaycanda fəaliyyətə başlamış «Tai​mex» firmasında uğurla tətbiq edilmişdir. Fəaliyyətə ayrı-ayrı gündəlik tələbat mal​larının alqı-satqısı ilə başlamış müəssisə yavaş-yavaş bir neçə istehsal vahidlərinə ma​lik olan şirkət səviyyəsinə yüksəlmişdir. Bu gün artıq kərə yağı və qənd istehsalı üzrə sexlər yaradılmış və müvəffəqiyyətlə fəaliyyət göstərir. Müəssi​sədə 20-dən artıq adda meyvəli karamel, süd məhsulları (xama, qatıq, qaymaq, ayran, kəsmik, pendir, pas​terizə edilmiş süd) buraxılır. İtaliya texnologiyası üzrə dondurma, konservləş​dirilmiş məhsullar (mürəbbə, tomat) istehsal edən sex fəaliyyətə başla​mışdır. Hazırda müxtəlif formalı biskvit peçenyesi istehsal edəcək sexin montaj və sazlama işləri başa çatmaq üzrədir. Müəssisə ölkənin ayrı-ayrı rayonlarında tədarükçü filiallar yaradaraq lazımi kənd təsərrüfatı məhsullarını fermerlərdən satın alır. Bu da əks şaquli inteq​ra​siyanı daha da dərinləşdirir. Satış prosesini sürətləndirmək üçün «Taimex» şirkəti ayrı-ayrı regionlar üzrə satış övlad şirkətlərini yaratmışdır. Bundan başqa, malgön​dərmənin qısamüddətli olması üçün şirkətin etibarlı işləyən nəqliyyat vasitələri parkı vardır. 

Satış bazarlarında mövqeyini saxlamaq və möhkəmləndirmək üçün «NurGün» holdinq şirkəti yalnız Bakı şəhərində 4 əmtəə qrupu üzrə 30 topdansatış obyekti ilə işləyir. Əvvəllər bu ticarət agentlərinin hər birinə satış güclərinə müvafiq aylıq plan​lar və satışa müvafiq aylıq planlar müəyyən edilir və satış planlarını yerinə yetirəni ümumi dövriyyənin 2%-i məbləğində mükafat gözləyirdi. Əlavə ola​raq hər manat üzrə ümumi dövriyyənin 1%-i mükafat kimi ticarət vasitə​çilərinə veri​lirdi. Lakin bu mükafatlandırma sistemi ümumi dövriyyə üzrə aparıldı​ğından ayrı-ayrı məhsul çeşid​lərinin satılması nəzərə alınmırdı. Buna görə də 2004-cü ildən satı​şın yeni stimul​laş​dırma sistemi tətbiq edilmişdir. Stimullaşdırma sisteminin mahiy​yəti ondan ibarətdir ki, kvartalda şkala üzrə ayrı-ayrı məhsul növlərinin satış həcminə müvafiq mükafat məb​ləği müəyyən olunur. Məsələn, Mineral Sular üzrə mükafat​landırma cədvəl 2.4.-dəki kimidir. Bununla da ticarət vasitəçisi əvvəlcədən bilir ki, o hansı məbləğdə mükafat ala bilər. 
Satışın həvəsləndirilməsinin yeni sisteminin tətbiqi şirkətlə ticarət agentlərinin münasibətini daha da möhkəmləndirmiş və ümumi satış dövriyyəsinə müsbət təsir göstərmişdir.
III. Diversifikasiyalaşmış artım strategiyasını iri biznes strukturları daha geniş istifadə edirlər. İşgüzar təşkilat artıq ixtisaslaşdığı bazarda genişlənə bilmə​dikdə diversifikasiyadan istifadə edir.

Cədvəl 2.4.
«NurGün» Holdinq şirkətində mineral suların satılmasının həvəsləndirmə sistemi

	N/N
	Məhsul növü
	Ölçü vahidi
	Mükafatın həcmi (%-lə)

	
	
	
	0,5 l
	0,75 l
	1 l
	1,25 l
	1,5 l

	1.
	Perier 0,75
	ədəd
	2000
	2200
	2400
	2800
	3000

	2. 
	Periel 0,33
	«-»
	1000
	1400
	1700
	2000
	2400

	3.
	Vitel 1,5
	«-»
	1000
	1300
	1500
	1800
	2000

	4.
	Vitel 0,5
	«-»
	2000
	2200
	2400
	2800
	3000

	5. 
	Budva 0,5
	«-»
	600
	1000
	1400
	1800
	2200


Mərkəzləşdirilmiş diversifikasiyada fəaliyyət göstərdiyi biznesdən bəhrələnərək yeni oxşar məhsullar istehsal etməyə başlayır. Bu zaman mövcud istehsal biznesin əsasını təşkil edir, yeni yaranan fəaliyyət növləri əsas biznesin verdiyi texnoloji və bazar imkanlarının reallaşdırılması ilə əldə edilir. Məsələn, uzunmüddətli gəlir əldə etmək üçün Rusiyanın LUKOİL Neft Şirkəti Azərbaycanın neft hasilatına qoşulmuş, qısamüddətli gəlir əldə etmək üçün isə yanacaqdoldurma stansiyaları açmışdır. İkinci fəaliyyət növü şirkətin Azərbaycanın neft sənayesinə daxilolmanın verdiyi hüquqi, iqtisadi, təşkilati və insani imkanlar hesabına baş vermişdir. Digər bir misal isə «Taimex» şirkətinin süd və pendir istehsalını əsas biznes növü kimi saxlayaraq ayran, kəsmik və xama istehsalına keçməsini göstərmək olar. 

Üfüqi diversifikasiya strategiyasında şirkət köhnə bazarda yeni texnologiya tələb edən məhsulla çıxış edir. Texnoloji cəhətdən əlaqəli olmayan məhsullar istehsal edil​sə də, firmanın əvvəlki imkanlarından, məsələn, xammal və ya material imkanların​dan istifadə olunmalıdır. Digər tərəfdən, yeni istehsal olunan məhsullar eyni isteh​lakçılara istiqamətlənməlidir.

Konqlomerat diversifikasiya strategiyası inteqrasiyalaşmış biznes strukturlarının inkişafının ana xəttini müəyyən edir. İşgüzar təşkilat bir-birilə texnoloji əlaqəsi olma​yan, çox vaxt başqa-başqa sahələrə aid olan məhsul istehsal etməyə başlayır. Onun uğurla aparılması ali menecmentin səriştəsindən və yeni maliyyə mənbələrinin olma​sından daha çox asılıdır. Əlaqəli diversifikasiya və ələlxüsus əlaqəsiz yeni konqlo​me​rat diversifikasiya strategiyası sinergiya effektinə gətirib çıxardır. İdarəetmə qərar​larının optimallaşdırıl​masında sinergiya effektinin əldə olunması mühüm rol oynayır.

Sinergizm strategiyasının reallaşdırılması olduqca mürəkkəb prosesdir. Sinergik effektin əldə olunması üçün müxtəlif elementlərdən uğurla istifadə edilməlidir. Bu elementlərdən hər hansı birindən yarımçıq, yaxud bütövlükdə istifadə edilməməsi sinergik effektin itirilməsi ilə nəticələnə bilər. Belə hallardan qaçmaq üçün idarəetmə qərarlarının işlənib hazırlanmasında bu sahədə təcrübəyə və yüksək bilik səviyyəsinə malik mütəxəssislərin rəylərindən istifadə olunmalıdır. Unudulmamalıdır ki, siner​ge​tik effekt təkcə arzu və istəklərin, gözləmələrin nəticəsində deyil, ciddi tədqiqatların, hesablama və planlaşdırmaların nəticəsində yaranır. 

Optimallaşdırma metodu kimi sinergetik strategiyanın effekti iqtisadi, sosial, təşkilati, texnoloji, ekoloji, hüquqi, yaxud ideoloji səmərəlilik kimi də hesablana bilər. Sinergetik effektin birbaşa qiymətləndirilməsi metodları müasir menecmentin əsas tədqiqat obyektlərindən biridir. 
Azərbaycanın iri biznes strukturlarının xarici iqtisadi fəaliyyətində ən böyük şirkətlərdən biri sayılan Azərbaycan Respublikası Dövlət Neft Şirkətidir. 
ARDNŞ bir neçə şəhərdə öz nümayəndəliklərini açıb. Bu şəhərlər arasına İstan​bul, Tehran, Astana, Buxarest, Frankfurt, Cenevrə, London, Vyana, Tbilisi, Kiyev şəhərləri aiddir.
Rumıniyada ARDNŞ neft-kimya emalı kompleksi tikməyi nəzərdə tutur. Bu zavodda istehsal olunan məhsullar Avropa ölkələrinə göndəriləcək. ARDNŞ-nin Alma​niya vəAvstriyadakı nümayəndəlikləri Nabukko layihəsinin reallaşdırılması istiqamətində Avropa şirkətləri ilə əməkdaşlıq edirlər. İsveçrədə ARDNŞ-nin törəmə şirkəti olan SOCAR Trading SA 2008-ci ildə açılmışdır. Onun əsas funksiyası Avropada Azərbaycan neftinin satışını təşkil etməkdir. Şirkətin maliyyə fondu 5 milyon İsveçrə frankıdır.

2007-ci ildə Türkiyə hökuməti ölkədə ən böyük neftayırma zavodlarından biri olan Petkim zavodunu özəlləşdirməyə çıxarıb. Tenderin qalibi ARDNŞ, Türkiyənin Turcas vəSəudiyyə Ərəbistanının İnjas şirkətlərinin qurduğu konsorsium olub. Müəssisənin özəlləşdirilməsinin dəyəri 1,6 milyard dollar olub. Konsorsium 2015-ci ilə qədər zavodun yerləşdiyi ərazidə daha böyük gücə malik ikinci bir neftayırma zavodu tikməyi və mövcud müəssisənin emal gücünü artırmağı planlaşdırır. Konsorsium bu məqsədlə 10 milyard dollar xərcləməyi nəzərdə tutur.

Azərbaycan Dövlət Neft Şirkəti 2011-ci ilin sonunadək Ukraynada 17 yanacaqdoldurma məntəqəsi açmishdir. 2015-ci ilə qədər isə şirkət Rumıniyada 300 yanacaqdoldurma məntəqəsi işə salmishdir. 16 noyabr 2011-ci ildə ARDNŞ Exxon Mobil şirkətinin İsveçrə filialı olan Esso Schweiz GmbH-ı satın alır.

SOCAR - Birgə Müəssisələr: "Atəşgah” Sığorta Şirkəti QSC; AzFen BM; "AzGerneft MM"; "AzLab MMC"; "Azneftqaztikinti” MMC; "Azərbaycan Con Braun” QSC; Azəri Drillinq Kompani MMC; "Azəri M İ Drillinq Fluids" BM; "Bakı Gəmiqayırma Zavodu” MMC; BosŞelf MMC; "Caspian Pipe Coatings" MMC; "Ekol Mühəndislik Xidmətləri” QSC; "Kaspian Drillinq Kompani" MM; "Kaspian Geofizikal Kompani" MM; Kaspian Şipyard Kompani Limited; "Kros Kaspian Oyl and Qaz Lojistiks” MMC; "SOCAR Fuqro" MMC; "İnterfaks Azərbaycan" MMC; “Enerci Soluşnz Qrup” QSC; ALYANSLAR; ARDNŞ HC Heavy Crane.
Alyans xüsusi diqqəti ARDNŞ-ə aid Layihələrə, Müəssisələrə, Əməliyyatlara, Al​yanslara, Müqavilələrə, Birgə Müəssisələrə və s. (ABƏŞ, BP, HPB Layihələrində) yetirməklə verilən kranlara və verilən əsas vəsaitə texniki baxış keçirir, onun ser​visini, təmirini, bərpasını və sınağını həyata keçirir və gündəlik əməliyyatları aparır.
Yaranma tarixi 2009

· ARDNŞ MKKİ
· HPBS ilə bağlı dənizdə ÇNL boru kəmərlərinin çəkilişi və müvafiq dalğıc əməliyyatlarının yerinə yetirilməsi

· Xəzər dənizinin Azərbaycan və digər sektorlarında tikinti-quraşdırma işlərinin yerinə yetirilməsi

Yaranma tarixi 2011

Birgə müəssisələr N‐Z :

· "SARMATİA" MMC
Əsas fəaliyyət növü: Odessa-Brodı boru kəmərinin uzadılması vasitəsilə Xəzər dənizindən neftin Gürcüstan, Ukrayna, Polşa və Azərbaycandan keçməklə Avropaya çıxarılması məqsədilə yeni dəhlizin çəkilişi layihəsinin texniki-iqtisadi əsaslan​dır​masının hazırlanması (Layihə); Yeni neft və qaz yataqlarının tədqiqatı və işlənməsi; Quruda və suda müxtəlif obyektlərin tikintisi; Boru kəmərinin çəkilişi

Yaranma tarixi 2008
· 24% Przyjazn (Polşa) 
· 24% Ukrtransnafta (Ukrayna)

· 24% Gürcüstan Neft və Qaz Şirkəti (Gürcüstan)

· 1%AB Klaipedos Nafta (Litva)

· SOCAR Turkey Enerji A.Ş.
Əsas fəaliyyət növü: Neft və qaz sektorunda istehsal, emal, satış, distryübisiya, sərmayə qoyuluşu, araşdırma, idxal-ixrac işlərinin yerinə yetirilməsi; Azərbaycandan Türkiyəyə Bakı-Tbilisi-Ceyhan neft boru kəməri vasitəsilə ixrac edilən neft və Bakı-Tbilisi-Ərzurum qaz boru kəməri vasitəsilə ixrac edilən qazın marketinqi.

Yaranma tarixi 2006
· "SOCAR Energy Georgia" MMC
Əsas fəaliyyət növü: Gürcüstanda, Külevidə yerləşən Port və Terminalların əldə olunmasına və inkişafına nail olmaq (Layihə); Neft və neft məhsullarının hasili, emalı və onların satışı, yanacaqdoldurma stansiyalarının qurulması və təşkili; Topdan və pərakəndə satış ticarətinin, sərgilərin, yarmarkaların, auksionların təşkili, mal anbarları və nəqliyyat vasitələri ilə təchizat və idxal-ixrac əməliyyatlarının həyata keçirilməsi

Yaranma tarixi 2006
ARDNŞ-nin daha bir törəmə şirkəti olan SOCAR Energy Georgia MMC 2006-cı ildə qurulmuşdur. Şirkətin bütün fəaliyyəti Gürcüstanda həyata keçirilir. Şirkət Gürcüstandakı neft satışının 72%, dizel satışının isə 61%-nə nəzarət edir, bundan başqa Kulevi neft terminalı da şirkətin ixtiyarındadır.  ARDNŞ Gürcüstana hər ay 20.000 ton neft məhsulu, həmçinin 15.000 ton benzin idxal edir. Şirkətin indiyə kimi Gürcüstan iqtisadiyyatına yatırdığı investisiyanın həcmi 700 milyon ABŞ dollarıdır, bundan başqa ARDNŞ 3 il dalbadal (2008, 2009, 2010-cu illərdə) Gürcüstanda ən böyük həcmdə vergi ödəyən şirkət olub. Təkcə 2010-cu ildə ARDNŞ Gürcüstan büdcəsinə 100 milyon ABŞ dolları miqdarında vergi ödəyib. Bundan başqa ARDNŞ Gürcüstanda bir neçə yanacaqdoldurma məntəqəsi də açıb. Həmçinin 2010-cu ildə əldə edilən razılaşmaya əsasən SOCAR Energy Georgia şirkəti Gürcüstan Futbol Federasiyasının baş sponsoru olmuşdur. 2013-cü ilin dekabr ayında ARDNŞ Gürcüstanda 114-cü yanacaqdoldurma məntəqəsini istifadəyə verdi.
· "SOCAR Qalf" QSC (Birleshmish Ereb Emirlikleri) 
Əsas fəaliyyət növü: Kontrakt sahəsinin hüdudları daxilində neft-qaz əməliyyatları; Azərbaycan Respublikasının quru ərazilərində və dənizdə neftin və qazın kəşfiyyatı, işlənməsi, hasilatı, emalı və satışı; Baş enerji nəqletmə sistemləri, enerji paylanması və yeraltı anbarlar üzrə bütün növ layihələrin həyata keçirilməsi; Kontrakt sahəsi;Qaraçuxur.
Yaranma tarixi: 2011

Fəsil III. Azərbaycanın iri biznes strukturlarının xarıcı iqtisadi fəaliyyətinin genişləndirilməsi zərurəti və inkişaf istiqamətləri 
3.1. İri biznes strukturlarının xarıcı iqtisadi fəaliyyətinin  genişləndirilməsinin əhəmiyyəti
Korporativ münasibətlərə həsr olunmuş tədqiqatların çoxu bazar iştirakçılarının qarşılıqlı təşkilatlanmış struktur və funksional münasibətlərinə yönəlib və faktiki ola​raq bu münasibətlərin əsas məqsədə (yəni «pul qazanılmasına») xidmət etməsini kə​narda qoyurlar. Bu mövqedən «pul qazanılmasının» bütün korporativ üsullarını, şərti olaraq aşağıdakı baza modellərinə bölmək olar:

- Amerika modeli. Bu modeldə varlanma sxemi səhmlərin alveri, sələmçilik, ak​tiv​lərin parçalanması və s. üsullar vasitəsi ilə həyata keçirilir. Modelin xüsusiyyət​ləri: qısamüddətli maliyyə maraqları üstünlük təşkil edir; səhmdar cəmiyyətin par​ça​lan​ması (səhmdarların və menecerlərin maraqları baxımından); bank-birja alver əmə​liyyatlarına vurğu (üstünlük);

- Avropa-Alman modeli. Bu modelin əsas istiqaməti «pul qazanılması» proses​lərinə yönəlib. Modelin xüsusiyyətləri: sənaye və bank biznesinin sıx əlaqəsi; uzun​müddətli, real biznesə maraq; etibarlı münasibətlər və biznesin korporativ mədə​niyyətinin yüksək səviyyəsi;

- Avropa-Rusiya modeli. Bu modeli korporativ biznesin keçid forması kimi sə​ciyyələndirmək olar. Bu model korporativ biznesin dövlət vəsaiti ilə sıx əlaqəsi olan mü​vəqqəti formasıdır və onun effektliyi dövlət maliyyə sistemi ilə yarıkriminal kor​rup​siya münasibətləri əsnasında qurulur.

Təbiidir ki, əsas model Amerika və Avropa-Alman modelləri sayılır. Dünyada gedən qloballaşma prosesləri korporativ münasibətlərin Amerika sxeminin təzahü​rüdür. O ki qaldı bu korporativ institutların təşkilati formasına, onların bu modellər çərçivəsində istifadələrinə fərq qoyulmur. Onu qeyd etmək olar ki, inkişaf etmiş ölkə​lərdə iri korporativ qurumların holdinq formasının təsiri azalır. 

Ölkə iqtisadiyyatında gedən proseslərin təhlili onu göstərir ki, islahatlanan iqti​sa​diy​yatın təşkilati-struktur seqmentlərinin hamar və sabit inkişafını yaxın gələcəkdə görmək mümkün deyil. Təkamülə məruz qalan struktur böhranlar qaçılmazdır, çünki «həddən tez inkişaf sistemləri» kimi tanınan müasir korporativ qurumlar qeyri-stabil olduqları üçün tez dağıla bilər.

Mürəkkəb sistemlərin təkamülü zamanı artan sinergetik tendensiyaların təsirini nəzərə alsaq, fərz etmək olar ki, inkişaf istiqamətlərinin genişlənməsi düzgün, əlve​rişli inkişaf istiqamətinin seçilməsində çətinliklər yaradır.

Azərbaycan korporativ seqmentinin təkamülünün alternativliyi artır və onun əsas elementlərinin vəziyyətini qabaqcadan görmək mümkün deyil, çünki o, dünya və da​xi​li qloballaşma proseslərinin təsiri altında daha da mürəkkəbləşir. «Gələcəyin yol​ları» birmənalı deyil, müəyyən «təkamül dəhlizlərinin» mövcudluğu ölkənin iri kor​po​rativ qurumlarının inkişafının strateji istiqaməti haqqında qərarın qəbul edilməsinin əhəmiyyətini artırır.

Azərbaycan elmi və təcrübəsi təşkilati-struktur inkişafın ənənəvi yanaşmalarının dəyişilməsi astanasındadır. Söhbət ondan gedir ki, inkişaf keçmişlə, yəni sistemlərin in​kişafı tarixi ilə yox, daha çox fəal təkamülə məruz qalan strukturların strateji mo​del​ləri ilə bağlıdır. Bu modellər özlərini təşkil edir, öz sistemlərini qurur və amansız rə​qabət şəraitində uğurla işləyir. Burada qeyd etmək lazımdır ki, sərt seçim me​xa​nizm​ləri, bazartipli mexanizmlər mürəkkəb sistemlərin təkamülündə yeganə se​çim deyillər. 

Sosial-struktur təşkilatların səhvlər, seçim və cəhdlər yolu ilə qurulması o qədər də vacib deyil. Bazar tipli sistemlərin durumu və inkişafı əvvəllər ka​pi​talist cəmiy​yətində uzun bir yol getmişdir (bunu son 300-400 ilin təcrübəsi göstərir).

Korporativ qurumda dövlətin rolu məlumat cəhətdən açıq, effektli və şəffaf ol​ma​lıdır. Dövlət iştirak etdiyi qurumlarda sadəcə passiv səhmdar deyil, o ef​fektli me​necer olmalıdır. Özəl səhmdar qurumlara gələndə, dövlət onlar üçün effektli və anlaşılan «oyun qaydaları» yaratmalıdır və onların icrasını təmin etməlidir.

Son vaxtlar «korporativ şərəf kodeksi» haqqında çox deyilir (hətta nəşrlər var və bu sənədin adı «Korporativ inkişafda tərəflərin hüquqları və vəzifələri haqqında paket» hallandırılır).

Əsas məsələ onun qəbul edilməsi deyil, əsas məsələ ölkədə olan korporativ biznesin səviyyəsinin yüksəlməsinə, onun kriminal, cinayət və korrupsiyadan azad edilməsinə yönəlmiş mexanizmlərin qurulmasıdır.

Korporativ institutlar «oliqarx qrupları üçün pul qazanan sistemlərə» çevrilmə​məlidir, onlar ümummilli maraqlara qulluq edən, ümummilli istehsalat və maliyyə idarəetmə strukturlarına çevrilməlidir.

İri korporativ qurumları əsas məsələlərin həllinə yönəltmək lazımdır:

- effektli mülkiyyətçinin yaradılmasına;

- korporativ idarəetmənin effektli sisteminin yaradılmasına;

- ölkədə sivil kooperativ biznesin inkişafına yönəlmiş, dövlətin effektli tən​zim​ləmə sisteminin yaradılmasına.

Hələlik mülkiyyətin bölgüsü ilə bağlı olan birləşmələr, inteqrasiyalar bu mərhə​lələri həll etmirlər. Ölkənin maliyyə-kommersiya strukturunun təhlili onu göstərir ki, bu qurumları təmsil edən yeni «effektiv mülkiyyətçilər» mülkiyyətin yalnız valyuta gəlirləri ilə, resurslara nəzarətlə və alınan mənfəətin xarici banklarda saxlanılması ilə maraqlanır.

Demək olar ki, Azərbaycanda qurulmuş iqtisadi sistem zəif bazar mexanizm​lərinə malikdir. Onların bir hissəsi son on ildə inkişaf edib, o biri hissəsi isə kva​zibazar (yalançı bazar), bəzən antibazar hala düşüb. Bu anlayış Azərbaycanın bir sıra korporativ qurumlarına aiddir.

V.N. Siqileviçə görə beynəlxalq səviyyədə korporativ idarəetmənin ingilis-ame​rikan, alman və yapon modelləri təşəkkül tapmışdır. Bu modellərin hər biri özü​nə​məxsus qaydada idarəetmə müəssisələrinin və ələlxüsus səhmdarlarla (mülkiy​yət​çilərlə) idarəedicilər arasında münasibətləri nizamlayır.

Azərbaycanda kütləvi özəlləşdirmə ingilis-amerikan və alman korporativ model​lərinin hibridi əsasında yaradılmış səhmdar cəmiyyətləri təsis etməklə aparılır.Yeri gəlmişkən qeyd etmək lazımdır ki, özəlləşdirmə nəticəsində ölkədə 2000-dən artıq səhmdar cəmiyyətləri yaradılmışdır. 2008-ci ilin sonuna bütünlüklə iqtisadiyyatda 3000-ə qədər səhmdar cəmiyyətləri fəaliyyət göstərirdi. 
009-cu ildə Azərbaycanda korporativ qiymətli kağızlarla əməliyyatların həcmi 457 mln. 255, 310 min manat təşkil etmişdir ki, bu da 2008-ci ildəki göstəricidən 10,3 % çoxdur. Hecabat ilində korporativ qiymətli kağızların strukturunda 342 mln. 431,276 min manat dəyərində sövdələşmələr səhmlərin, 114 mln. 824,034 min manat isə korporativ istiqraz vərəqələrin payına düşür. Səhmlərlə bağıanmış sövdələş​mə​lərin həcmi 2009-cu ildə 6,7% azalmış, istiqraz vərəqələri ilə bağıanmış sövdələş​mələrin həcmi  isə 2,4 dəfə  artmışdır. O cümlədən ilkin qiymətli kağızlar bazarında səhmlərin yerləşdirilməsi 196 mln. 648,619 min manat təşkil etmişdir ki, bu da 13,2% artım deməkdir. İlkin qiymətli kağızlar bazarında istiqraz vərəqələrinin yerləşdi​rilməsi isə 50 mln. 552,085 min manat olmuş, və ya 95,3 % artıma nail olunmuşdur.  Bütünlüklə isə  korporativ qiymətli kağızlarla 6607 sövdələşmə aparılmışdır. 
Mülkiyyət hüququnun çoxlu sayda sahiblər arasında bölüşdürülməsi zamanı on​la​rın sərmayələrinin səmərəli istifadə olunması və hər vahidinə bərabər səviy​yədə gə​lir vermənin gözlənilməsi vacibdir. Səhmdarların sayı az olan korporasi​ya​larda bu prob​lem iri səhmdarla digər səhmdarlar arasında müvafiq sazişlərin bağ​lanması əsa​sında və bütün səhmdarların şirkətin fəaliyyətinə şəxsi nəzarəti əsasında həll edilir. Lakin iqtisadi prosesin inkişaf etməsi və sahibçiliyin mülkiyyətin bila​vasitə idarə edilməsindən ayrılması bu problemi daha da mürəkkəb etmişdir. Çoxlu sayda mülkiy​yət​çilərə xas olan şirkətlərin idarə edilməsi probleminin mürəkkəb​ləşməsində keyfiy​yət sıçrayışı son 30 ildə baş vermişdir. Buna aşağıdakılar səbəb olmuşdur.

Şəkil 3.1. Korporativ idarəetmənin alman modeli
Birinci, şirkətlərdə səhmdarların ümumi sayının artması baş verirdi. Müxtəlif ölkələrdə bu proses eyni temp və miqyasla inkişaf etmirdi. Amma ümumi tendensiya ondan ibarət idi ki, xırda səhmdarların xüsusi çəkisinin artması ilə iri səhmdarların payı azalırdı. İndi elə şirkətlər var ki, onların illik dövriyyəsi nisbətən iri ölkələr​dəkindən qat-qat artıqdır və onların səhmdarlarının sayı on və yüz minlərlə ölçülür. 
İkinci, elə iri səhmdarlar yaranmışlar ki, onlar, bilavasitə mülkiyyətin cari idarə edilməsi prosesindən imtina edirlər. Bunların sırasında institusional investorlar olan investisiya və təqaüd fondlarını, sığorta şirkətlərini və başqalarını göstərmək olar. 
Üçüncü, mülkiyyətin idarə edilməsində daha böyük rolu muzdlu menecerlər oynamağa başladılar.


Şəkil 3.2. Korporativ idarəetmənin yapon modeli

Dördüncü, mülkiyyətdən istifadə prosesinə mülkiyyətçi olmayan şəxslər və institutlar (şirkətin heyəti, ərazi hakimiyyətləri, istehlakçıların hüquqlarını və ekologiyanı qoruyan qurumlar və s.) təsir göstərməyə can atırlar.


XX əsrin 90-cı illərində və XXI əsrin əvvəllərində biz səhmdarların sayının dəfələrlə artmasının, qlobal miqyaslı iri investisiya resurslar axınına şərait yaradan mexa​nizmlərin inkişafının, böyük həcmdə mülkiyyətin idarə edilməsinin muzdlu menecment əlinə keçməsinin şahidi olmuşuq.

İqtisadiyyatın inkişafı strategiyasında səhmdar kapitallna xüsusi önəm verilir. Səhmdar kapitalı investisiya resurslarının cəlb edilməsinin və bölüşdürülməsinin da​ha sərfəli vasitəsidir. O, dəyişkən rəqabət mühitində işgüzar təşkilatın möhkəm​lən​məsinə və iri investisiya layihələrinin reallaşmasına imkan verir.

Yeni şəraitdə şirkətin muzdlu menecerlərlə səhmdarlar və digər maraqlı tərəflər arasında qarşılıqlı münasibətlər sistemi, məhz korporativ idarəetmə sistemi kimi çıxış edir. Dar mənada, korporativ idarəetmə – şirkətin menecmentini səhmdarın maraq​larına əsasən fəaliyyət göstərməyə istiqamətləndirən qayda və stimullar sistemidir. Geniş mənada isə korporativ idarəetmə – şirkətin fəaliyyəti ilə bağlı olan iqtisadi sub​yektlər arasında sosial-iqtisadi, təşkilati-hüquqi və idarəedici münasibətlər sistemidir.

Əgər korporativ idarəetmə təcrübəsinin səviyyəsi aşağıdırsa, onda o, investisi​yaların səmərəsinə neqativ təsir göstərir. Əksinə, korporativ idarəetmə yüksək səviy​yədədirsə, onda şirkət maraq və mənafelərini nəzərə alır və onun rəhbərliyi şirkətin özünə və səhmdarlara hesabat verir. Bu isə, öz növbəsində həm yerli, həm də xarici investorların etimadını artırır.

Korporativ münasibətlər sistemi cari dividendlərin səviyyəsindən başqa, həmçi​nin səhmlərin cari məzənnə səviyyəsini və əlavə investisiyaların cəlb edilməsi imkan​larını müəyyən edir. Buna görə də korporativ idarəetmənin vəziyyəti mühüm inteqral göstərici kimi bütünlüklə ölkədə investisiya prosesinin səmərəliliyini göstərir.

Səhmdarlarla şirkətin menecerlərinin maraqları tam üst-üstə düşsəydi, kapital-mülkiyyətçi və kapital-idarəedici funksiyalarının ayrılması ciddi problemlərə gətirib çıxarmazdı. Lakin təcrübə göstərir ki, bu maraqlar fərqlidir. Özü də ayrı-ayrı səhmdarlar kateqoriyalarının maraqları da ciddi şəkildə fərqlənir.

Korporativ münasibətlərin əsas iştirakçıları korporasiyanın səhmdarları və onu idarə edən menecerlərdir. Birincilərin rolu şirkəti lazımi kapitalla təmin etmək, ikin​cilərin rolu isə bu kapitalı səmərəli istifadə etməkdir. Onların arasındakı müna​sibət​lərin xarakteri səhmdar mülkiyyətin strukturunun formalaşmasından, səhm zərflə​rinin ölçüsündən, onların mülkiyyətçilərinin kim olmasından və şirkətə münasi​bətdə ma​raq​larından asılıdır. Sahibkar tipli iri mülkiyyətçilər şirkətin mənfəətli iş​ləməsində, onun fəaliyyət göstərdiyi biznesdə uzunmüddətli mövqe tutmasında ma​raqlı olurlar və şirkətin idarə olunmasında birbaşa iştirak edirlər. Digər iri səhmdar​ları (məsələn, bankları) korporasiyadan aldığı dividendlərdən daha çox, onunla olan kom​mersiya münasibətlərinin genişlənməsi düşündürür. İnvestisiya və təqaüd fondlarının isə şir​kətin fəaliyyətinin maliyyə göstəriciləri və onun səhmlərinin məzənnəsinin artması ma​raqlandırır. Xırda investorların maraqlarında da fərqlər vardır. Belə ki, xırda səhmdarlar dividendlərin səviyyəsi və səhmlərin məzənnəsinin artmasını, isti​qraz vərəqələri sahibləri isə öncə şirkətin uzunmüddətli maliyyə vəziyyətinin qənaət​bəxş olması haqqında fikirləşirlər.

Bundan başqa, digər maraqlı qruplar da (şirkətin heyəti, kreditorlar, yerli haki​miy​yət orqanları və s.) korporativ münasibətlərin aktiv iştirakçılarına çevrilmiş​lər. Bu cür qruplar şirkətdən ictimai maraqların reallaşmasını gözləyirlər. Onların korporativ münasibətdə iştirak səviyyəsi isə dövlətin iqtisadi siyasətindən, iqtisadiyyatın demok​ra​tikləşməsindən və iqtisadi azadlıqların icra mexanizmindən asılıdır.

Beləliklə, qeyd etmək olar ki, korporativ münasibətlərdə iştirak edən qrupların ma​raqları bir sferada üst-üstə düşürsə, digərində fərqlənir. Adi şəraitdə bu münasi​bətlərin bütün iştirakçılarının ümumi marağı şirkətin sabit fəaliyyəti və mənfəətli olmasıdır. Bununla belə, korporativ münasibətlərin əsas iştirakçılarının aşağıdakı fərq​lərini göstərmək olar.

Menecerlər: adətən, əsas gəlirlərini əməkhaqqı formasında alırlar. Başqa gəlir mənbələri onlar üçün az rol oynayır; şirkətdə öz vəziyyətlərinin yaxşı olmasında – şirkətin sabit fəaliyyət göstərmə​sində və gözlənilməyən dəyişikliklərin olmamasında maraqlıdırlar. Şirkətin uzun​müd​dətli inkişaf strategiyasının hazırlanması və yerinə ye​tirilməsində mənfəətlə risk arasında balansın yaradılmasında maraqlıdırlar; - direk​torlar şurasında təmsil olunan səhmdarlardan asılıdırlar və şirkətdə işləmə müqavi​lələrinin uzadılmasında maraqlı olduqları üçün bu səhmdarlarla normal insani müna​sibətlər qurmağa can atırlar; şirkətə maraq göstərən digər qruplarla (şirkətin heyəti, kreditorlar, müştərilər, mal göndərənlər, yerli hakimiyyət nümayəndələri və s.) qarşı​lıqlı münasibətdə olurlar və buna görə onların maraqlarını bu və ya digər səviyyədə nəzərə alırlar; şirkətin səmərəli fəaliyyət göstərməsi və dəyərinin yüksəl​dilməsi ilə bağlı olmayan, çox vaxt isə onlarla ziddiyyət təşkil edən bəzi amillərin təsiri altında olurlar – məsələn, şirkətin ölçüsünün genişlənməsinə can atma, şəxsi nüfuzu yüksəlt​mək üçün xeyriyyə tədbirlərinin keçirilməsində maraqlı olma və s.

Səhmdarlar: şirkətdən dividend formasında və səhmlərini yüksək qiymətlə sat​maqla gəlir əldə edirlər. Buna görə şirkətin yüksək mənfəətlə işləməsi və şirkətin səhmlərinin məzənnələrinin artması haqqında düşünürlər; ən yüksək risklərə məruz qalırlar: 1) bu və ya digər səbəbdən şirkət mənfəətlə işləmədikdə gəlir əldə etmirlər; 2) şirkətin iflası zamanı bütün digər qrupların tələbləri ödənildikdən sonra kompen​sasiya alırlar; şirkətə yüksək mənfəət gətirən riskli qərarları müdafiə etməyə meyilli​dirlər; adətən öz sərmayələrini bir neçə şirkət arasında diversifikasiya edirlər. Buna görə bir deyil, bir neçə şirkətdən dividend alırlar; iki yolla şirkətin menecmentinə təsir göstərirlər: 1) səhmlər cəmiyyətin ümumi yığıncağında direktorlar şurasının tər​ki​​bini dəyişdirməklə və şirkətin menecmentinin fəaliyyətini qeyri-kafi qiymət​ləndirməklə; 2) öz səhmlərini satmaqla şirkətin səhm​lərinin məzənnəsinə təsir göstər​məklə və bu səhmlərin mövcud menecmenti bəyən​məyən səhmdarlara keçməsilə;  şirkətin menecmenti və digər maraqlı qruplarla birbaşa təmasda olmurlar;

Digər maraqlı qruplar: 1) Kreditorlar: onlarla şirkət arasında müqavilədə təsbit olunan gəliri götürürlər. Buna müva​fiq, şirkətin sabit şəkildə fəaliyyət göstərməsində maraqlıdırlar – şirkətə yüksək mən​fəət gətirə biləcək riskli qərarların qəbulunu bəyənmirlər; öz vəsaitilərini çoxlu sayda şirkət arasında diversifikasiya edirlər. 2) Şir​kə​tin işçi heyəti: şirkətin sabit şəkildə fəaliyyət göstərməsində və onlara əsas gəlir gə​tirən iş yer​lə​rinin saxlanmasında maraqlıdırlar; birbaşa menecmentlə təmasda olurlar və ondan asılıdırlar. Menecmentə təsir göstərmə imkanları məhduddur. 3) Tərəfdaşlar (daimi məhsul alıcıları, təchizatçılar və başqaları): şirkətin sabit fəaliyyətində, tədiyyə qabiliyyətliliyində və gələcəkdə də bu sfe​rada işləməkdə maraqlıdırlar; birbaşa şirkətin menecmenti ilə tanışdırlar; 4) yerli hakimiyyət orqanları: Şirkətin sabit fəaliyyət göstərməsində, mütəmadi vergilər ödəməsində, yeni iş yer​ləri açmasında və sosial proqramların reallaşmasını bəyənirlər; birbaşa şirkətin menecmenti ilə təmasda olurlar; şirkətin fəaliyyətinə əsasən yerli vergilərlə, yerli torpaq sahələrini bu və ya digər işlərin görülməsinə ayırmaq haqqında qərar qəbul etməklə təsir göstərırlər.

Göründüyü kimi korporativ münasibətlərin iştirakçıları müxtəlif cür qarşılıqlı fəa​liy​yətdə olurlar. Korporativ idarəetmənin məqsədi bu fərqlərin neqativ təsirini minimuma endirməkdir. Əgər korporativ idarəetmə sistemi mükəmməldirsə, onda biznesi mənfəətli edə bilməyən mülkiyyətçilərin və menecerlərin dəyişdirilməsi yolu ilə müəssisənin re​struk​turizasiyası aparılır. Çox vaxt müəssisəni yaxşı tanıyan kreditorlar onun səhm​lərini alır və köhnə menecmenti dəyişirlər. Zəif və pis işləyən menecerlərin yenilərilə dəyişdirilməsi mülkiyyət hüququnun reallaşdırılmasının səmərəli mexanizmini tələb edir. Təcrübə göstərir ki, mülkiyyət​çilər tərəfindən lazımi nəzarət olmadıqda şirkət menecmenti öz hakimiyyətinin möh​kəmlənməsinə can atır, müəssisənin pul vəsaitlərini özlərinə və əmək kollektivi​nin rifahına xərcləyərək istehsalın gələcək inkişafına az diqqət yetirir.

Qeyd etmək lazımdır ki, səmərəli korporativ idarəetmə sisteminin formalaş​ma​sında mühüm rolu kreditlər oynayır. Pul vəsaitlərinin çatışmadığı bir dövrdə, məhz kreditlər müəssisələrə lazımi maliyyə resursları verirlər. O da obyektiv olaraq şirkətin idarə olunmasında onların mövqelərini gücləndirir.

İnvestisiya qərarlarının qəbulunda da korporativ idarəetmə müstəsna rol oynayır. Belə ki, əksər investorlar, məhz yaxşı korporativ idarəetməyə malik şirkətin səhmlə​rinə sahib olmağa can atırlar.

İnvestorların hüquqlarının pozulmasında səhmdar cəmiyyətlərin rəhbərləri müx​təlif üsul və metodlardan istifadə edirlər: şirkətin fəaliyyətinin nəticələri haqqında səhmdarları fasilələrlə və natamam şəkildə məlumatlandırma; uzun müddət səhm​darlara dividendlərin verilməməsi; xırda səhmdarların ümumi iclasının keçirilməsi vaxtı və ya yeri haqqında məlumatlandırmama və ya gec məlumatlandırma; müxtəlif bəhanələrlə səhmdarları ümumi iclaslarda iştiraketmə qeydiyyatına almama; səhmləri əlavə emissiyası və onların menecmentlə əlaqəsi olan iri səhmdarlar arasında yerləşdirmə; xırda səhmdarlardan səhmlərin aşağı qiymətlə alma təklifi və bunun həyata keçirilməsi; xırda səhmdarların rolunu azaltmaq məqsədi ilə gələcəkdə səhmlərə konverta​siya oluna bilən istiqraz vərəqələrinin buraxılması və onların iri səhmdarların ara​sında yerləşdirilməsi.

Səhmdarların hüquqlarının pozulmasının göstərilən forma və metodlarından Azərbaycanda daha çox istifadə olunur. Bunların qarşısını almaq və korporativ idarə​et​mənin səmərəliyini artırmaq məqsədilə Beynəlxalq Maliyyə Korporasiyası Azər​bay​can korporativ idarəetmə layihəsi əsasında aşağıdakıları təkif edir: qapalı səhmdar cəmiyyətlərinin biznes forması kimi ləğv edilməsi; qanunvericilikdə səhmdarların səhmləri almaqda üstünlük hüquqlarının veril​məsi; qanunvericilikdə səhmdarların öz səhmlərini Şirkətə qaytarmaq hüququnun təsbit olunması; minoritar səhmdarlara təqib etmək hüququnun verilməsi; qanunvericilikdə yalnız adlı səhmlərin buraxıl​masına icazə verilməsi; nominal dəyərindən asılı olmayaraq bütün səhmdarların səs​vermə hüqu​qunun eyni olması; dividendlərin élan edilməsi və ödənilməsinin konkret müddətinin göstə​rilməsi; şirkətin əsas kapitalında pul olmayan əmlakın həcminə məhdudiyyət qoyul​ması.
Fikrimizcə, göstərilən təkliflərin yalnız birincisi ilə razılaşmaq olmaz. Çünki, bu, yeni yaranan və möhkəmlənməmiş kiçik şirkətin tez bir zamanda qovuşmasına və udulmasına gətirib çaxaracaqdır. Həm də azərbaycanlıların həyat tərzində ailə sahib​kar​lığına üstünlük verilir. Qloballaşma dövründə şirkətlərin fəaliyyəti haqqında potensial investorlarda aydın təsəvvür yaratmaq məqsədi ilə ümumi standartlar və qaydaların hazırlanması tələbatı yaranmışdır.

Korporativ idarəetmə qaydalarının hazırlanması prosesində investorlar kimi çıxış edən iqtisadi subyektlər öz hökumətlərinin və ölkələrinin dominantlıq etdiyi bey​nəlxalq təşkilatların köməyinə arxalanırlar. 1998-ci ildə Dünya bankı ayrı-ayrı ölkə​lərdə fəaliyyət göstərən şirkətlər haqqında informasiya almaq və milli korporativ ida​rəetmə sistemlərini təkmilləşdirmək məqsədi ilə korporativ idarəetmənin vəziyyətini səmərəli edən qlobal proqram qəbul etmişlər. 1999-cu ilin mayında isə iqtisadi əmək​daşlıq və inkişaf təşkilatının şurası korporativ idarəetmənin prinsiplərini qəbul etmişdir. Bu sənəd korporativ idarəetmənin milli standartlarının hansı konkret prob​lemləri necə nizamlamasını və şirkətlərin idarə olunmasında investorların (əsasən də səhmdarların) rolunun necə artırılmasını göstərmişdir.

Korporativ idarəetmənin ümumi prinsiplərinin hazırlanmasında təkcə dövlət və beynəlxalq təşkilatlar deyil, həmçinin qeyri-dövlət təşkilatları da fəal iştirak edir. Əgər dövlət orqanları bu sahədə əsasən qanunverici bazanın yaradılması və təkmilləş​dirilməsi ilə məşğuldursa, işgüzar dairələr və digər qeyri-dövlət strukturları işgüzar aləmin əksəriyyətinin kortəbii qəbul edəcəyi etik normaların hazırlanması ilə məş​ğuldur. Bunun nəticəsində müxtəlif ölkələrdə korporativ idarəetmə (və ya davranış) kodeksləri meydana çıxmağa başlamışdır. Bunların sırasına İngiltərədə qəbul olunan Kedberi kodeksini, 2000-ci ilin yanvarında Almaniya korporativ idarəetmə qrupu tərəfindən hazırlanan «Alman korporativ idarəetmənin ən yaxşı təcrübəsi kodeksini» fransız sənayeçilərinin milli şurası tərəfindən yaradılan və M.Byenonun başçılıq etdiyi qrupun hazırladığı korporativ idarəetməyə tövsiyələri, 1999-cu ildə maliyyə bazarları komitəsi tərəfindən hazırlanan Yunanıstanda korporativ idarəetmə prinsip​lərini, “General motors” şirkətinin direktorlar şurasının 1999-cu ildə hazırladığı «Korporativ idarəetmənin əsas istiqamətləri və problemləri»ni, 1999-cu ildə Braziliya Korporativ Idarəetmə Institutu tərəfindən hazırlanan «Lazımi idarəetmə təcrübəsi kodeksini», CAR-da 1994-cü ildə qəbul olanan korporativ təcrübə və davranış kodeksini və digərlərini aid etmək olar. 

Bir sıra ölkələrdə, əgər şirkət bu və ya digər ölkədə qəbul olunmuş korporativ idarəetmə kodeksinə riayət etmirsə, onda onun qiymətli kağızlarının birjalarda listinq keçməsi məsələsi çətinləşir. Məsələn, London Fond Birjasında səhmlərini listinq edən Şirkətlər Kedberi kodeksinə əməl etməyə bilərlər. Amma onlar göstərməlidirlər ki, bu sənəddən irəli gələn tövsiyələrə əməl edirlərmi, ya yox. Etmirlərsə, onda bunun səbəblərini qeyd etməlidirlər. Bu cür tələblərin olması kodekslərin məcburilik dərəcələrini artırır. Amma əksər ölkələrdə korporativ davranış kodeksləri tövsiyəvi xarakter daşıyır. 

Beynəlxalq təcrübəyə görə bazarları inkişaf edən ölkələrdə səhmdar kapitalın strukturunda yüksək dərəcədə təmərküzləşmə vardır. Bu o deməkdir ki, əksər şirkət​lər​də bir baza səhmləri vardır. Ona təkcə nəzarət – səhm zərfi deyil, həm də yüksək nəzarət zərfi (səhmlərin 75%-dən yuxarı) məxsusdur. Belə şəraitdə korporativ ida​rəetmə mexanizmi səmərəli olmur. Çünki, ümumi iclasda səsvermənin nəticələri əvvəlcədən məlum olur və hər şey nəzarət – səhm zərfinə və səhmlərin əhəmiyyətli hissəsinə sahib olanlarla şirkət rəhbərliyinin razılaşmasından asılıdır.

Korporativ idarəetmənin Braziliya kodeksinə görə şuranın üzvünün şurada işti​rak təcrübəsi, antiböhranlı idarəetmə təcrübəsi, maliyyə üzrə, mühasibat üzrə və şir​kə​tin çalışdığı sahə üzrə biliyinin olması əsas götürülür. Tailandın qəbul etdiyi ko​deksə görə direktorlar şurasının üzvü hökmən fiziki şəxs olmalıdır. Onun 20-dən yu​xarı yaşı olmalı, cinayət məsuliyyətinə cəlb olunma​malı, yüksək təhsilə malik olmalı və şirkətin etik normalarını gözləməlidir. Hindistanda hər bir idarə heyətinin üzvü, eyni zamanda 10 şirkətin idarə heyə​tinin üzvü ola bilər. General Motors şirkətinin ha​zırladığı kodeksə görə 5 ildən bir bu və ya digər üzvün direktorlar şurasında qalması məsələsinə baxılır. Bu şərt hər bir direktora yaxşı işləmək stimulu verir. Korporativ idarəetmə kodekslərində səhm​darların hüquqlarının qorunmasına xüsusi önəm verilir: səhmdarlar emitentin fəaliy​yəti haqqında vaxtlı-vaxtında lazımi informasiya almaq hüququna malik olmalıdırlar; səhmdarlar emitentin idarə olun​masında iştirak etmə​li​dirlər; səhmdarlar emitentin menecmentinə nəzarət etməlidirlər; səhmdarların səhm​lərə mülkiyyət hüququ qorun​malıdır. Bu prinsiplərin gözlənilməsi üçün səhmdarlar korporasiyanın nizamnaməsi, divi​dend siyasəti, səhmdarların ümu​mi yığıncağının keçirilməsi proseduru, vəkalət​namə ilə səsvermə qaydası, direktorlar şurasının formalaşması və fəaliyyəti, şirkətin menec​menti, idarə heyətinin üzvləri və ali menecerlərin əməkhaqqı sistemi, yeni qiy​mətli kağızların buraxılması proseduru və digər məsələlər haqqında məlumatlar vermə​lidirlər. Korporativ idarəetmənin tək​mil​ləşdirilməsi sahələri arasında xüsusi yeri infor​ma​siyanın şəffaflığı tutur. İnfor​masiya şəffaflığı bütün maraqlı tərəflərin tam və də​qiq informasiya almasını nəzərdə tutur. 

İnformasiya alıcılarına aşağıdakı qruplar daxil edilir: mövcud və potensial ma​liyyə kreditorları; adi səhm zərflərinin mövcud və potensial səhmdarları; nəzarət - səhm zərflərinin mövcud və potensial mülkiyyətçiləri; biznes üzrə tərəfdaşlar (alı​cılar, tədarükçülər, podratçılar və s.); rəqiblər; dövlət orqanları; bütünlüklə cəmiyyət.

Ayrı-ayrı iqtisadi subyektlər üçün şirkətin şəffaflığı müxtəlifdir. Müəssisənin menecerləri üçün şəffaflıq bir cür, mülkiyyətçilər üçün başqa cür, xırda səhmdarlar, kreditorlar və bütünlüklə cəmiyyət üçün şəffaflıq isə tamam fərqli olmalıdır. Aydındır ki, bu qaydaların şirkətdən informasiya almaq tələbi də fərqlidir. Məsələn, kreditoru əsasən müəssisənin tədiyyə qabiliyyəti ilə bağlı informasiya maraqlandırır.

Makroiqtisadi baxımdan şirkətin informasiya şəffaflığı mükəmməl qiymtəli ka​ğızlar bazarının yaxşılaşdırılmasına xidmət göstərir. Lakin şirkət özü haqqında infor​masiyanı özünə sərf etdiyi halda açır. Düzdür, müxtəlif normativ sənədlərdə müəs​sisəni maraqlı tərəflərə lazımi informasiya verməyə məcbur etmək olar. Amma yaxşı olardı ki, şirkət özü könüllü şəkildə informasiya verməyə çalışsın.

Xarici maliyyələşmə mənbəyi əldə etmək istədikdə şirkətlər özləri şəffaflığı göz​lə​məkdə maraqlı olur. İnformasiya şəffaflığı olduqda xarici investorlar üçün qeyri-müəyyənlik səviyyəsi aşağı düşür. 

«Öz» banklarına və strateji tərəfdaşlarına arxalanan şirkətlər yalnız onların qarşı​sında maliyyə şəffaflığını gözləməyə meyilli olurlar. Əksinə, bazardakı bütün potensial investorları cəlb etmək istəyən şirkətlər daha geniş auditoriyaya informasiya çat​dırırlar. Beynəlxalq təcrübədə birinci situasiya Yaponiya, Almaniya və Rusiya üçün, ikinci isə ABŞ, İngiltərə və Avstraliya üçün xarakterikdir. Fikrimizcə, Azərbaycanda da birinci situasiya formalaşmaqdadır. 

ABŞ-da əksər şirkətlər qiymətli kağızlar bazarından kapitalı cəlb etməyə meyil​li​dir. Ona görə də özləri haqqında daha çox informasiya açırlar. Bu halda maliy​yələşmə mənbələri maksimum şəkildə diversifikasiyalaşır. Almaniyada və Yapo​niyada isə şirkətlər əsasən lazımi kapitalı iri banklardan cəlb edirlər. Çox vaxt elə həmin banklar da korporasiyaların səhmlərinin əhəmiyyətli hissəsinin mülkiyyətçiləri rolunda çıxış edirlər.

Beləliklə, şirkətin, xüsusilə də iri diversifikasiya olunmuş şirkətin fəaliyyəti birbaşa korporativ idarəetmə sistemindən asılıdır. Korporativ idarəetmə sisteminin səmərəliyi korporativ münasibətlərin bu və ya digər tərəflərinin maraqlarının razılaş​dırılmasını nəzərdə tutur. Bunun üçün bütün maraqlı tərəflər: səhmdarlar, kreditorlar, idarə heyəti, alıcılar, malsatanlar, dövlət, yerli hakimiyyət və bütünlüklə cəmiyyət lazım korporativ davranışı müəyyən edən lazımi hüquqi və etik bazanın yaradıl​masına çalışmalıdırlar.
3.2. Azərbaycanın iri biznes strukturlarının xarıcı iqtisadi fəaliyyətinin davamlı inkişafa təsiri
Korporasiyanın müasir maliyyə modeli aşağıdakı fərziyyəyə əsaslanır: - korpo​rativ layihələrin reallaşdırılması prosesi korporasiyanın maliyyə fəallığı səviyyə​sin​dən birbaşa asılıdır. Bu da, ümumi planda korporasiyanın bu işə cəlb etdiyi maliyyə vəsaitləri ilə ölçülür. Korporasiyanın investisiya resurslarına tələbat, bütün layihələrin reallaşdırlımasına tələb olunan vəsaitin həcmi və korporasiyanın bütün bölmələrində olan vəsaitin fərqi ilə müəyyən olunur. Hər hansı bir korporasiya müxtəlif layihələri reallaşdıran mürəkkəb qurum olduğu üçün, korporasiyanın və onun bölmələrinin bizneslərinin korporativ balanslarının ümumi təhlili məqsədəuy​ğundur. 

Bir tərəfdən, səhmdar kapitalın strukturu ingilis-amerikan modelinə yox, daha çox kontinental Avropa modelinə, yəni kapitala majoritar nəzarətinin olması mode​linə meyillidir. O biri tərəfdən isə, hal-hazırda banklar Avropa kommersiya bankları kimi, korporativ nəzarət funksiyalarını səmərəli yerinə yetirə bilmirlər. Bu, həm müəssisə menecerlərinin korporativ siyasəti ilə, həm də «strateji səhm sahibi – maliyyə mənbəyi» əlaqələri olmadığı ilə bağlıdır.

Hər birləşmə prosesi qovuşan elementlər üçün müəyyən itkilərlə müşayiət olu​nur. Aydındır ki, müxtəlif təsərrüfat-istehsalat strukturları ayrı-ayrılıqda müxtəlif temp​lərlə inkişaf edirlər, bu isə öz növbəsində onların inteqrasiyasının səmərəli üsullarının tətbiqini məhdudlaşdırır. Korporativ qurumun elə bir təsnifləşdirilməsi seçilməlidir ki, onun xarici-iqtisadi şərtlərinə və elementlərinin inkişafına cavab versin. Beləliklə, təsdiq etmək olar ki, mürəkkəb quruma qatılan (birləşən) struk​turların (sistemlərin) sintezi onların təkamülünün ümumi tempinin tənzimlənməsi ilə təmin olunur. Əgər birləşən strukturların qarşılıqlı əlaqələrini, qurumun müəyyən simmetrik arxitektura çərçivəsində təmin etmək olursa, onda onun gələcəkdə təşki​lat​çılığın, qənaətçiliyin, effektliyin daha yüksək səviyyəyə nail olması mümkndür. Nəzərə almaq lazımdır ki, mürəkkəb qurumlar (özünütəşkiletmə nəzəriyyəsinə əsa​sən) «nəbz effektinə» malik​dirlər. Bunu əsasən iri mürəkkəb şirkətlərə şamil etmək olar. Burada birləşmə meyıl​ləri ayrılma ilə, ayrılma meyilləri onların birləşməsi ilə, zəifləmə meyilləri onların güc​lənməsi ilə əvəzlənir.

Assosiasiya səviyyəsində inteqrasiya, o qədər də maddi dəstək deyil. İnfor​ma​siya təminatının yüksək səviyyəsi, texnoloji zəncirin iştirakçılarının qarşılıqlı əlaqə​lərinin koordinasiyası və s. inteqrasiyanın optimal strategiyasının seçiminə, təşkilati strukturların formalaşmasında və iştirakçıların qarşılıqlı əlaqələrində işlənən menec​men​tin keyfiyyəti böyük təsir göstərir.

Dünya təcrübəsində istifadə olunan birləşmiş korporativ strukturların idarəetmə sisteminə baxsaq, görərik ki, müasir şəraitdə 3 növ idarəetmə üsulu daha çox inkişaf tapıb: dövlət mülkiyyətində iri inhisarların saxlanılması, onların məhsullarının və xid​mət​lərinin qiymətlərinin mərkəzləşdirilmiş halda qoyulması; iqtisadi və sosial də​yi​şik​liklərin ekstrapolyasiyası əsasında inhisarçı fəaliyyətin mərkəzləşmiş (səhm​dar) ida​rə edilməsi; bu halda əsas (baş) müəssisə tərəfindən (hol​dinq​dən) maliyyə cə​hət​dən asılı olan tabe təşkilatların strateji planlaşdırılması və onların təsərrüfat fəaliy​yə​tinin antiinhisar norma və hüquqlar əsasında tənzimlən​məsi; iki prosesi birləşdirərək inhisarçı (korporativ) strukturların sistemli idarəetməsi: rəqabət aparan təsərrüfat vahidlərinin müstəqilliyinin (sərbəstliyinin) genişlənməsi zamanı (dövlət nəzarətini təmin etmək şərti ilə) taktiki çevik qərarların qəbul edilməsi və strateji istiqamətdə inhisarçı sahənin tənzimlənməsi.

Təhlil göstərir ki, iri korporasiyaların ümumi idarəetmə sistemi öz inkişafında daha çox korporativ idarəetmənin qarışıq modeli halını alır, yəni korporasiya proses​lərinin tənzimlənməsinə dövlətin müəyyən təsiri var (qiymətqoyma, vergiyə cəlb​et​mə, səhmlərin nəzarət paketi) və korporativ tənzimlənmənin effektli müasir siste​minin yaradılması iqtisadi tənzimləmənin strateji istiqaməti, büdcələşməsi və s.

Hal-hazırda, korporativ idarəetmənin iqtisadi mexanizminin yaradılması tənzim​lən​mənin xarici seqmenti olan «dövlət-iri korporasiyalar» sxemində, həm firmadaxili (korporasiyadaxili) idarəetmənin sazlanmasında tamamlanmayıb. Həll olunmamış problemlər çoxdur, onlar mətbuatda fəal müzakirə olunmurlar, müəyyən təcrübə var, effektli tənzimləmə sistemlərinin qurulması istiqamətində iş aparılır. Amma bu iş, bizim fikrimizcə, o qədər də məhsuldar deyil. 

Azərbaycan təcrübəsində yaranan şirkətlərin təhlili göstərir ki, onların ayrı-ayrı növləri məqsəd və fəaliyyət sahələrinə görə, təşkilolma qaydasına görə, səlahiyyət​lərinin həcminə görə, dövlət ilə onların arasındakı münasibətlərə görə fərqlənirlər.

«Şirkət» kateqoriyası «korporativ qurum» anlayışının baş məfhumudur. Korpo​ra​tiv qurum şirkətə nisbətən bir çox əlamətlərə malikdir: birincisi, mülkiyyətin kooperativ forması ilə bağlıdır; ikincisi, hüquqi və fiziki şəxslərin inteqrasiya əlamətləri ilə bağlıdır; üçüncüsü, gəlirin paylanmasının səhmdar və başqa kooperativ formaları ilə bağlıdır. «Korporativ qurum» termini şirkətlərin bir çox təşkilati struktur formalarına şamil oluna bilər: holdinqlər, korporasiyalar, trestlər, assosiasiyalar, səhmdar cəmiy​yət​lər və başqaları. Təcrübədə, bu çoxsaylı inteqrasiya formaları olan qurumlar adlarına görə, bazar​dakı vəziyyətinə görə və fəaliyyət növlərinə görə seçilirlər. Struktur qurumların belə geniş diapazonu onların ayrı-ayrı növlərin qəti bölün​mə​sinə imkan vermir (buna ehtiyac yoxdur), çünki onların çoxunu «korporativ qu​rum​lar» ümumi kateqoriyası əhatə edir, yəni «korporativ bizneslə» (onun bütün inteq​rasiya xüsusiyytələri ilə birlikdə) məşğul olan strukturlardır.

Coğrafi idarəetmə prinsipindən məhsul xəttlərinə keçid qərb şirkətlərinin getdiyi yoldur, çünki o məhsulun maya dəyərini azaltmağa imkan verir. Hal-hazırda uçotun «qazan» üsulu istifadə olunur. Bu üsül məhsulun ayrı-ayrı növlərinin maya dəyərini real təyin edə bilməyəndə, bütün daimi xərclər yüksək gəlirli məhsul növlərinin hesabına silinir. Bu halda, idarəetmənin effektli qərar qəbul etməsi mümkün deyil, çünki gəlirin dəqiq tənzimlənməsi və xərclərin idarə edilməsi mümkünsüzdür. Məhsul xətləri üzrə bölgü həm də məhsulun satılması məsələlərini həll etməyə imkan verir. Bu halda menecerlər bütün məhsulun satılmasına məsuliyyət daşımırlar, onlar yalnız müəyyən məhsul satışına cavabdehdirlər.

Məhsul xətlərinə keçid həm idarəetmənin strukturunu, həm də holdinqin kor​porativ strukturunun dəyişməsini tələb edir, yəni baş direktorun hər şeyə cavabdeh ol​duğu ənənəvi sovet sistemindən əl çəkilməlidir. Yeni strukturda idarəetmə iki his​səyə bölünür və burada idarəetmənin qərb variantı meydana çıxır: əməliyyat direk​toru və prezident. Prezidentin səlahiyyətlərinə korporativ məsələlər, dəqiq desək, korporativ maliyyə, korporativ strategiya, təhlükəsizlik məsələləri, hüquq məsələləri və xarici mühit ilə (dövlət orqanları və ərazi rəhbərləri) əlaqələr daxildir. Əməliyyat direkto​runun səlahiyyətlərinə biznes və aktivlərlə bağlı olan məsələlər daxildir.

Qeyd etmək lazımdır ki, belə idarəetmə üsulunda aktivlərin restrukturlaşması tamam başqa cür həll olunur. Məhsul xətlərinə keçiddə, profilli aktivlərin istifadəsi zamanı şirkətlərin qiymətini artıran sinergetik effekt yaranır. Bu zaman, faktiki ola​raq, aktivlərin çeşidlənməsi gedir və burada artıq olan aktivlər ya satılır, ya ləğv olu​nur, lazımi aktivlər isə alınır.
Aydın olur ki, kapital dəyərinin problemi holdinq şirkətləri üçün aktuallaşır. Bizim ölkədə, bu vaxta qədər mövcud olan biznesin geridə qalmış anlayışından, yəni «əməliyyat gəlirindən» əl çəkilməlidir və kapitalın və səhmlərin dəyəri anlayışına keçilməlidir.
3.3. Azərbaycanın iri biznes strukturlarının xarıcı iqtisadi fəaliyyətinin inkişaf perspektivləri

Azərbaycanda konqlomerat diversifikasiyaya misal kimi «Günay» Bankın fəaliy​yətini də göstərmək olar. 1992-ci ildə bank kimi qeydiyyatdan keçən işgüzar təşkilat, sonradan holdinqə çevrilmiş və bir sıra sənaye, tikinti, ticarət, ictimai iaşə və aqrar biznes müəssisələrinin sahibi olmuşdur.

«NurGün» şirkəti isə ticarətdən başlayaraq sonra «Ruzi» bank təsis etmiş, avto​mobillərin satışı, onlara texniki xidmət, dəyirman və un məmulatları istehsal etməyə başlamışdır.
Bu tendensiyanı “AtaHoldinq” şirkətində də görmək olar. “AtaHoldinq”ASC-nin maliyyə sektoru Azərbaycan iqtisadiyyatının inkişafında əməyi olan “AtaBank”ASC, “AtaLizinq” ASC və “AtaSığorta” ASC şirkətləri ilə təmsil olunurlar. İndi “Ata​Bank”ASC-nin 12 filialı bə 4 şöbəsi fəaliyyət göstərməkdədir. Banka 2007 -ci ildə “Bu​reau Veritas” şirkəti tərəfindən “Bütün növ bank xidmətləri” adlı İSO 9001:2000 ser​tifikatı təqdim edilmişdir. 2006-cı ilin sonuna bankın xalis aktivləri 62,671.93 min manat, müddətli depozit portfeli 37,981.8 min manat və kredit hortfeki 41,994.5 min ma​nat olmuşdur. “AtaLizinq” ASC 2004-cü ildə “AtaHoldinq” (64%) və “Ata​Bank”ASC (36%) tərəfindən təsis edilmişdir. Şirkət inşaat, sənaye, nəqliyyat, rabitə, kənd təsərrüfatı və səhiyyə sahələrində fəaliyyət göstərən yeri və xarici müəssisə​lə​rə lizinq xidmətləri göstərir.2005-ci ildə o, korporativ istiqrazlarını tədavülə burax​mış​​dır. “AtaSığorta” ASC 31 könüllü 4 icbari olmaqla 35 növ sığorta xidməti təklif edir. “AtaHoldinq”ə daxil olan “ZəyəmKəndMaş” MMC-nin əsas profili kənd təsər​rü​fatı texnikası avadanlıqlarının və neft-qaz sektorunda istifadə olunan ehtiyat his​sə​lə​rin istehsalıdır. Hazırda burada neft quyularının nasosları üçün ştoklar və klapan dəst​ləri də istehsal edilir. Şirkət regionda aqroservis fəaliyyəti ilə də məşğul olur. “Şəmkir Quş​çuluq” fabriki yumurtalıq və ətlik istehsal sahəsində ixtisaslaşmış təsər​rü​​fatdır. Ha​zırda müəssisə ayda 2,3 milyon ədəd yumurta və gələcəkdə 1,0 milyon baş quş istehsal etməklə ölkənin qərb bölgəsinin tələbatını tam ödəyəcək və öz məh​sul​larını qon​şu Gürcüstana ixrac etmək imkanı əldə edəcəkdir. “Şəmkir Daş-Çınqıl” müəssi​sə​sin​də ayda 3600 kub m çınqıl, qum və daş plitələr istehsal olunur. “AtaTreydinq” və “Ata​Marketinq” yaradılmışdır. “AtaHol​dinq” ASC-nin tu​rizm və xidmət sektoruna müx​təlif xidmət sahələrini əhatə edən “Ata​Turizm” MMC, “Ataİnşaat” MMC və “İn​terTurizm” MMC şirkətləri daxildir. “Excel​sior” Hotel Baku” ölkədə ilk “5+” ulduzlu meh​manxanadır. Şirkətin bu cür çoxşaxəli konq​lomerat fəaliyyəti 2015-cı ilin sonuna maliyyə göstəricilərini yaxşılaşdırmağa imkan vermişdir (cədvəl 3.1. və 3.2.).
Cədvəl 3.1.

“AtaHoldinq” ASC-nin icmal balansı (AZN)

	
	
	31.12.2010
	31.12.2015

	
	AKTİVLƏR
	
	

	
	Cari akrivlər
	
	

	1. 
	Pul vəsaitləri
	3056327.8
	420787.0

	2. 
	Debitor borclar
	119104.2
	112986.8

	3. 
	Digər cari aktivlər
	232041.6
	355779.1

	
	Cari aktivlərin cəmi
	3407473.5
	510739.8

	4. 
	Maliyyə qoyuluşları
	43813463.0
	42998529.1

	5. 
	Əsas vəsaitlər
	779012.3
	744127.5

	6. 
	Qeyri-maddi aktivlər
	71783.7
	12937.3

	7. 
	Digər aktivlər
	50108.9
	100215.6

	
	Aktivlərin cəmi
	48127841.4
	44298529.1

	
	ÖHDƏLİKLƏR VƏ KAPİTAL
	
	

	
	Kreditorlarla hesablaşmalar
	1267047.9
	477699.5

	
	Digər öhdəliklər
	
	

	
	Öhdəliklərin cəmi
	1267047.9
	477699.5

	
	Kapital
	
	

	
	Nizamnamə kapitalı
	48615620.0
	45786280.0

	
	Bölüşdürülməmiş mənfəət və ya zərər
	-1754826.5
	1965450.4

	
	Kapitalın cəmi
	46860793.5
	43820829.6

	
	Öhdəliklər və Kapitalın cəmi
	48127841.4
	44298529.1


Diversifikasiya müxtəliflik effekti verir. Onun məğzi ondan ibarətdir ki, bir iri müəssisə çərçivəsində çoxlu sayda müxtəlif məhsulların istehsalı, bu məhsulların müvafiq ixtisaslaşmış müəssisələrdə istehsalından səmərəlidir. Diversifikasiyanın əsas məqsədi bazar imkanlarından istifadə etməklə mənfəəti artırmaq və rəqabət üstünlüyünə nail olmaqdır.

Strateji baxımdan diversifikasiya sinergizm potensialının yüksəldilməsi, biznesin informasiya təminatının yaxşılaşdırılması, daimi əlaqələrin qurulması, texnoloji mü​badilə və başqa üstünlüklər verir.
Lakin diversifikasiyanın neqativ tərəfləri də vardır: iqtisadi - diversifikasiya is​teh​sal və digər xərcləri artırır; idarəetmə – müəssisənin idarə edilməsi mürəkkəbləşir; istehlakçı – istehlakçılar diversifikasiya effektini necə endirə bilərlər; rəqabət üzrə – diversifikasiyada rəqabət mübarizəsinin mühüm tələbləri nəzərə alınmır.

Cədvəl 3.2.
“AtaHoldinq” ASC-nin mənfəət və zərər hesabatı (AZN)
	
	
	31.12.2010
	31.12.2015

	
	Gəılirlər
	
	

	1. 
	İnvestisiya gəlirləri
	16752569.96
	113505.11

	2. 
	Dividendlər
	198784.48
	413519.51

	3. 
	Cəmi gəlirlər
	1874044.44
	527024.62

	
	Xərclər
	
	

	4. 
	Ümumi xərclər
	336583.03
	113505.11

	5. 
	İnzibati xərclər
	640810.75
	265127.12

	6. 
	Ofis xərcləri
	294673.18
	340472.43

	7. 
	Digər xərclər
	3913532.90
	514755.20

	
	Cəmi xərclər
	1663420.86
	1464276.06

	
	Xalis mənfəət
	210623.58
	-937251.44


Q.L. Azoyevin fikrincə, bunun üçün aşağıdakılar vacib sayılmalıdır: 1. Mövcud struk​turlarda istehsalın bölüşdürülməsinin daim axtarışının həyata keçirilməsi. Bu tə​bii qaydada yeni biznes növlərinin mənimsənilməsinə gətirə bilər. 2. Mövcud struktur bölmələrin qarşılıqlı əlaqələrinin halqaları arasında zəif əlaqə diversifikasiya istiqa​mətlərini göstərə bilər. 3. Yeni biznesin restrukturizasiya imkanının qiymətlən​di​rilməsi. Bəzi tədqiqat​çıların fikrincə, nəzərdə tutulmuş biznes sferası diversifikasiya qədər cazibədar ol​ma​malıdır. Yalnız yeni biznes sferasının tam iqtisadi potensialı gö​ründükdən sonra ora​ya daxil olmaq lazımdır. 4. Diversifikasiya zamanı keçmiş təcrü​bədən istifadə olunmalıdır. 5. Diversifikasiya şirkətə daxil olan müəssisələri daha da birləş​diriməlidir. Bu​nun üçün korporativ ruhun, istehsalat mədəniyyətinin korporativ adət və ənənə​lərin möhkəmləndirilməsinə diqqət artırılmalıdır.

IV. Biznes inkişafının sonuncu etalon strategiya tipi ixtisar və ya ləğvetmə adlanır. Bu növ strategiya həddən çox fəaliyyət profilini artırmış iri işgüzar təşkilata daha çox xasdır. Adətən, uzunmüddətli artım dövründən sonra fəaliyyətini restruk​turizasiya edərkən və ya reinjinirinqlə məşğul olarkən və ölkədə iqtisadiyyatın dur​ğun​luq dövrünü yaşayarkən, məhz ixtisar strategiyasından istifadə edirlər. Bu stra​tegiyanı qəbul edən diver​sifikasiyalaşmış iri şirkət bəzi filial və ya övlad şirkətlərinin satılması, istehsal və idarəetmə bölmələrinin bağlanması, istehsalın və satışın azaldıl​ması və heyətin ixtisara salınması, istehsal resurslarından rasional istifadə tədbirlərinə üstünlük verir. XX əsrin 90-cı illərində ölkə iqtisadiyyatı strategiya dövrünü yaşa​dıqda iqtisadi subyektlər bu strategiya növünə üstünlük verirdilər.

İxtisar strategiyası işgüzar davranışı səfərbər edərək maliyyə və digər resursları uzun müddət mənfəət gətirən sahələrə istiqamətləndirir. «Azərbaycan Respublikası Dövlət Neft Şirkətinin strukturunun təkmil​ləşdirilməsi haqqında» Azərbaycan Res​publikası Prezidentinin 2003-cü il 9 yanvar tarixli Fərmanına görə Dənizdə Neft​qaz​çıxarma istehsalat birliyi və Quruda Neftqazçıxarma istehsalat birlikləri birləş​dirilərək «Azneft» istehsalat birliyi yaradılmış, həmçinin «Xəzərdənizqazmatikinti» tresti, «Xəzərdənizneft​sosialtikinti» tresti və «Avtonəqliyyat» idarəsi özəlləşdirməyə açıq edilmişdir. «Şelflayihətikinti» istehsalat birliyinin əsasında isə «Bakı Dəniz Özüllər Zavodu» yaradılmışdır. Bu qərardan görünür ki, dövlət sahibkar kimi çıxış edə​rək Dövlət Neft Şirkətinin əsasən infrastruktur obyektlərindən azad olmaqla səmərəli strukturunu qurmaq istəyir. Daha ətraflı qaydada bu cür məsələlər IV fəsildə araşdırılacaqdır. Biznes inkişafının ixtisar strategiyası işgüzar təşkilatlara bir sıra üstünlüklər verir: istehsal resursları qənaətlə istifadə olunur; cari dövrdə mənfəət gətirən sahələrdən maksimum gəlir götürməyə can atılır; əsas diqqət perspektivli sahələrdə cəmləşdirilir; azad olunan biznes sahələrə aid olan sənaye mülkiyyəti satılaraq əlavə qazanc əldə edilir.

Beləliklə, xarici mühitdə qeyri-müəyyənliklə üzləşən iri biznes strukturları öz ölçülərinə xas olan üstünlüklərdən istifadə edərək fəaliyyətlərini inkişaf etdirmək üçün geniş manevr imkanını izah edən etalon strategiyadan birini seçib tətbiq edirlər.

NƏTİCƏ
Azərbaycan ger​çək​​liyində sistemli şəkildə iqtisadiyyatın transformasiyasında iri biznes strukturlarının xarici iqtisadi vektoru, onların yaranma təbiəti, inkişafı for​maları, biznesin korpora​tiv​ləş​mə​sinin zəruriliyi və yerli inteqrativ şirkətlərin sə​mə​rəliyinin, rəqabətqa​biliy​yətliliyinin və idarəedilmə səviyyəsinin yüksədilməsi yol​la​rı araşdırılmış və əməli təkliflər əsasında iri işgüzar təşkilatların ölkədə və dün​yada ge​dən inteqrasiya və qloballaşma proses​lərinə real şəkildə adaptasiyası müəy​yən​ləşdirilmişdir. Kapitalın təmərküzləşməsi əsasında iri sahibkarlığın xarici iqtisadi fəaliy​yətinin inkişaf etdirilməsinin makroiqtisadi inkişafa davamlı təsiri nəzəri və prak​tiki cıhıtdın əsaslandırılmışdır. İri biznes strukturlarının xarici iqtisadi fəaliy​yə​tinin milli mənafelər baxımından əhəmiyyəti üzə çıxarılmışdır. Azərbycanda iri biz​nes strukturlarının xarici iqtisadi fəaliyyətinin inkişaf perspektivləri arqument​ləş​dirilərək göstərilmişdir. Divizional təşkilati quruluş çərçivəsində  «mənfəət mərkəzi» konsepsiyasının öz yerini strateji təsərrüfat mərkəz​lərinə (STM) verməsi zəruriliyi göstərilmiş və  ayrı-ayrı iri şirkətlərdə səhmdarlar üçün dəyər yaratmaq baxımından “korporativ mərkəz” modelləri əsaslandırılmışdır. Bazarda uğur qazanmaq üçün kon​k​ret iri təsərrüfat subyektlərinin mate​ralları əsasında inkişafın bazis strategiyalarının hazırlanmasına; Boston məcləhətçi qrupun matrisası və SWOT təhlil əsasında rəqadət mübarizəsində mövqeyin seçilməsinə; rəqabətqabiliyyətliliyin adaptivlik və inno​vasiyalı mənşəyinin və işgüzar təşkilatın hakim bacarıqlarının başa düşülməsinə; rəqa​bət​qabiliyyətliliyin artırılması “məqsəd​lər-ağacının” işlənməsinə və gözlənil​mə​yən dəyişiliklərə idarə​etmə reaksiyalarının adekvatlığı səviyyəsinin qiymətlən​diril​məsinə nail olunmuşdur. İri biznes qurumlarının potensialından istifadə etməklə ölkə re​gionlarında  klasterlərin təşkili xüsusiyyət​lərinin müəyyənləş​dirilməsi və xalq təsər​rü​fatı sahələ​ri​nin  «meqa​klas​terlərə» ayrılması labüdlüyü əsaslandırılmışdır. İri iş​gü​zar təşkilatların antiböhranlı idarəetmə sisteminin qurulması, onla​rın sanasiyasının, restrukturi​zasi​ya​sının, reinjinirinqinin əsas cəhətləri, mərhələləri və bu proseslərə təsir göstərən bazis amillər ölkədə işləyən iri işgüzar təşkilatların materalları əsasında araşdırılmışdır. Ölkədə iri biznes strukturlarının xarici iqtisadi fəaliyyətində biznes etukasının və sosial məsuliyyətinin axsamasının, cəmiy​yətin əsas qrupları qarşısında iri işgüzar təşkilatların daşıdığı sosial məsuliyyət çərçivə​sinin, mürəkkəb və çoxşaxəli kate​qo​riya olan korporativ mədəniyyətin yüksədil​məsində təşkilatin niyyətinin, korporativ ruhunun, prinsiplərinin və idarə​etmənin kor​porativ mədəniyyətinin bazar tələblərinə uyğun reallaşdırılmasının praktiki qiymət​ləndirilməsinə nail olunmuşdur. 
Bazar iqtisadiyyatına xas olan iqtisadiyyatın idarə edilməsi sisteminin tək​mil​​ləş​dirilməsi istiqamətləri və sosial siyasətin iri maliyyə-sənaye qruplarının imkanların​dan isti​fadə etməklə aparılması təklif olunmuşdur. 

Müəyyən olunmuşdur ki. cəmiyyətdə korporativ hakimiyyətin artması xüsusiy​yət​ləri, ilk növbədə xarici iqtisadi fəaliyyətdə yaranan keyfiyyət dəyişiklikləri ilə əlaqədardır. Bu zaman postindustrial cəmiyyətin genezisi təkcə yeni texnologiya tiplərinin inkişafı ilə əlaqədar deyildir. Bu əsasən aşağıdakı şərtlərlə səciyyələnir: əvvəla, qlobal məhsuldar qüvvələr  meydana gəlir və onlar da öz növbələrində qlobal problemlər sistemini yaradırlar, ikincisi, industrial texnologiyalardan postindustrial texnologiyalara doğru keçid resursların xarakterini mahiyyət etibarı ilə dəyişdirir.

Korporativ hakimiyyətin artması korporasiyaların xarici iqtisadi fəaliyyətinə əhəmiyyətli təsir göstərərək onların sosial-iqtisadi sistemin digər strukturlarına tam inteqrasiya etməsinə və korporativ prinsiplərin cəmiyyətin digər strukturlarına nüfuz etməsinə şə​rait yaradır. Postindustrial dövlətin korporativ quruluşu insanların dövlətdən iqtisadi asılılıq zəncirini qırır,  üstəlik dövləti vətəndaşdan iqtisadi asılılığa təhrik edir və dövlətin korporativ əsaslarla idarə edilməsi labüdləşir.
Azərbaycanda iri biznes strukturlarının yaranması, formalaşması və inkişaf et​mə​si və onların xarıcı iqtisadi fəaliyyətinin genişlənməsi bir necə milli mənşəli kor​po​​rasiyanın xarıcı iqtisadi fəaliyyət təcrübəsinin öyrənilməsi bazasında qiymət​lən​dirilmişdir. Beləliklə, resurs iqtisadiyyatından bilik iqtisadiyyatına kecid prosesində iri biznes strukturlarınını xarıcı iqtisadi fəaliyyəti ölkənin davamlı və dayanıqlı in​ki​şa​fına dəstək verən əsas amil kimi qəbul edilməlidir. Bunun üçün  dövlət milli mən​şəli iri biznes strukturlarının inkişafına daim  dəstək olmalı xüsusilə də investisiya və əmtəə ixracının stimullaşdırılması istiqamətində təxirəsalınmaz zəruri tədbirləri həyata keçirməlidir.

I.


Resurs və xidmətlərə nəzarətin təmərküzləşməsi əsasında tənzimlənən inteqrasiyalaşmış sahibkarlıq qrupları





Barter zəncirlərinin qurulması da daxil olmaqla təchizatçılar və (və ya satışın mərkəzləşdirilməsi əsasında yarlananlar)





Kredit, sığorta və lizinq xidmətlərinin köməyi ilə koordinasiya olunması





Rəqabətqabiliyyətli yeni texnologiyalara və informasiya resurslarına keçmənin tənzimlənməsi əsasında yarananlar





Dövlətdən alınan güzəştlərin bölüşdürülməsi əsasında koordinasiya olunanlar





II.


Əsas kapitalda üstünlük əsasında tənzimlənən inteqrasiyalaşmış sahibkarlıq qrupları





Ana və övlad şirkətlərdən ibarət olanlar (klassik holdinq)





Şirkət mülkiyyətçilərinin şəxsi razılığı əsasında qrupun digər iştirakçılarına mü�nasibətdə məcmu şəkildə ana şirkət kimi çıxış etmə (bölüşdürülümüş holdinq)





Səhmlərin çarpaz mülkiyyətə keçmə əsasında yarananlar





Bəzi hakim səlahiyyətlərin qrupun bir sıra iştirakçıları tərəfindən könüllü qaydada mərkəzləşdirilməsi əsasında tənzimlənən inteqrasiyalaşmış sahibkarlıq qrupları





Səhmlərin trasta verilməsi əsasında yarananlar





İdarəetməyə verilmə və tam yoldaşlılıq əsasında bəzi funksiyaların ötürülməsi





Çatışmayan bazar strukturunun (birjalar, lizinq, investisiya və digər şirkətlərin) birgə təsis edilməsi və istifadəsi əsasında tənzimlənənlər





Birgə fəaliyyətin tənzimlənməsi mexanizminə nəzərən inteqrasiyalaşmış makrostrukturların təsnifləşdirilməsi





İxtisaslaşmış investisiya fondu





İstehsal müəssisələri





Ticarət 


şirkətləri





Pərakəndə satış qovşağı





Nəqliyyat 


şirkəti





MSQ-rin ali rəhbərliyi





İxtisaslaşmış investisiya fondu





Qeyri-bank investisiya institutları





- sığorta şirkəti


- investisiya 


şirkəti


- trast şirkəti


- investisiya fondu





İxtisaslaşmış investisiya fondu





Maliyyənin cəlb edilməsi





İnvestisiya layihələrinin təhlili





İnformasiya-analitik xidməti





Vergitutmanın və hesablamaların optimallaşması





«Mənfəət mərkəzləri»


Korporativ biznes





Maliyyə təhlili





Risklərin idarə edilməsi





Qovuşma və


 udulma





İdarəetmə uçotu





İnteqrasiya 


amilləri





Maliyyə-iqtisadi





Maliyyə 





Transaksiya 





Bazar 





Sərmayələr 





Konyunktur 


şəraiti





İdarəetmə 





İqtisadi 





Kooperativ 





Mülkiyyətçilər 





Sahibolma





Nəzarət 





Ölkənin maliyyə 


sistemi





Dövlət 


vəsaitləri








Regional 


vəsaitlər





Kiçik sahibkarların vəsaitləri





Orta sahibkarların vəsaitləri





İri korporasiyaların vəsaitləri





Dövlət 


vəsaitləri





Korporativ 


vəsaitlər





Özəl sahibkarların vəsaitləri





 1





 2





 3





 4





Xətti-funksional





Divizional





Matris təşkilatı





Şəbəkə təşkilatı





Korporativ təşkilatın virtual sxemi





Bazarda mövqeyin möhkəmlənməsi strategiyası





Bazarın inkişaf strategiyası





Məhsulun inkişaf


 strategiyası





Əks şaquli inteqrasiya


 strategiyası





Şaquli inteqrasiya strategiyası





Mərkəzləşdirilmiş diversifikasiya strategiyası





Üfüqi diversifikasiya 


strategiyası





Konqlomerat diversifikasiya 


strategiyası





«Məhsul yığımı» 


strategiyası





Ləğvetmə 


 strategiyası





Xərclərin ixtisarı


 strategiyası





Strategiyanın növləri





Təmərküzləşmiş artım strategiyası





İnteqrativ artım strategiyası





Diversifikasiyalaşmış artım strategiyası





İxtisar və ya ləğvetmə


 strategiyası





Müşahidə 


şurası





İdarə 


heyəti





Şirkət 





Təyin və


nəzarət edir





Operativ idarəetməni həyata keçirir





İşçilər və həmkarlar ittifaqı





Səhmdarlar 





Sahibdirlər 





Üzvlərin yarısını təyin edir





Korporativ quruluş 





Hesabat verir





Üzvlərin yarısını təyin edir





Korporativ quruluş 





Direktorlar Şurası


( o cümlədən prezident)





Prezident 





Səhmdarlar 





Əsas bank 





Nəzarəti 


aparır





sahibdirlər





Təyin edir





Korporativ quruluş 





Şirkət 





İdarə edir





Məsləhət verir





Prezidentin qərarlarını ratifikasiya edir





İdarəetməni təmin edir





Məsləhətçilər 





İcraçı 


heyət

